
1919-cu ildən çıxır Təsisçi: Azərbaycan Respublikası 3rezidentinin İşlər İdarəsi və qəzetin redaksiya heyəti

Bu gün Azərbaycanda Bələdiyyə seçkiləri keçirilir

Nəqliyyat məsələlərinə həsr olunmuş müşavirə 
3rHzidHnW ølham ΨliyHY m�şaYirədə oı[ış Hdib

Yanvarın 28-də nəqliyyat məsələlə-
rinə həsr olunmuş müşavirə keçirilib. 
Azərbaycan Respublikasının 3rezidenti 
İlham Əliyev müşavirədə çıxış edib.

3rezident  
İlham Əliyevin çıxışı

– Bugünkü müşavirədə biz Bakı şəhə-
rinin və onun ətrafında yerləşən ərazilərin 
nəqliyyat infrastrukturunun inkişafını mü-
zakirə edəcəyik. Buna ehtiyac var. Baxma-
yaraq ki, son illər ərzində bu istiqamətdə bir 
çox işlər görülmüşdür, böyük infrastruktur 
layihələri icra edilmişdir, yenə də Bakı şəhə-
rində tıxac müşahidə olunur və əfsuslar ol-
sun ki, tıxacların sayı ildən-ilə artır. Bunun 
təbii səbəbləri var. Ölkəmizin, o cümlədən 
Bakı şəhərinin əhalisi ildən-ilə artır. Son 30 
il ərzində Azərbaycan əhalisi 7 milyondan 
10 milyona çatıb, hətta o rəqəmi də ötüb. 
Əlbəttə ki, vaxtilə yaradılmış şəhər yol inf-
rastrukturu, o cümlədən metro imkanları bu 
artımı həzm edə bilmir. 

Biz nəqliyyat məsələlərini həmişə diqqət 
mərkəzində saxlamışıq və son 15  il ərzində 
Bakı şəhərində bir çox böyük layihələr icra 
edildi, yeni metro stansiyaları istifadəyə ve-
rildi, yol qovşaqları, tunellər, körpülər inşa 

edildi, yeni yollar salındı. Əgər biz bu işləri 
görməsəydik, bu gün, ümumiyyətlə, Bakı 
şəhərində nəqliyyat iflic vəziyyətinə düşər-
di. Amma yenə də görürük ki, növbəti bö-
yük bir proqramın qəbul olunmasında böyük 
fayda olacaq. Bu məqsədlə bir müddət bun-
dan əvvəl Rəqəmsal İnkişaf və Nəqliyyat 
Nazirliyinə dövlət proqramının hazırlanma-
sına dair müvafiq göstərişlər vermişəm və 

bir neçə ay ərzində bu proqram üzərində iş 
aparılıb. Bu gün biz bu məsələləri müzakirə 
edəcəyik və lazım olan qərarları verəcəyik. 

Nəqliyyat məsələlərinə gəldikdə, onu 
bildirməliyəm ki, bütün ölkə üzrə son illər 
ərzində bir çox nəqliyyat layihələri icra edil-
mişdir - kənd yolları, şəhərlərarası yollar, 
magistral yollar. İllər keçdikcə indi əvvəlki 
vəziyyət yaddan çıxır. Ancaq əgər biz 20 il 

əvvələ nəzər salsaq görərik ki, o vaxt bizim 
yollarımız nə vəziyyətdə idi. Hətta Bakı 
şəhərinin əsas yolları faktiki olaraq heç bir 
standarta uyğun gəlmirdi. Biz yeni yollar 
saldıq, bütün şəhərləri demək olar ki, müasir 
yollarla birləşdirdik. Bütün sərhədlərimizi 
müasir avtomagistrallarla birləşdirdik. Kənd 
yollarının təmiri və salınması dərəcəsi, 
təqribən, 85-90 faizə çatıb və hər il biz bu 

məqsədlər üçün vəsait ayırırıq. 
Bununla bərabər, Azərbaycanın coğrafi 

vəziyyəti elədir ki, bizim ərazimizdən bey-
nəlxalq nəqliyyat dəhlizləri keçir və ona 
görə keçir ki, biz bu coğrafi vəziyyətdən 
səmərəli şəkildə istifadə edə bilmişik. Sa-
dəcə olaraq, coğrafi yerləşmə hələ o demək 
deyil ki, hər hansı bir ölkə nəqliyyat qovşa-
ğına çevrilə bilər. Biz isə ardıcıl olaraq bey-
nəlxalq nəqliyyat dəhlizlərinin Azərbaycan 
ərazisindən keçməsinə maraq göstərmişik, 
səylər göstərmişik və praktiki işlər görmü-
şük. 

Bu gün Avrasiyanın nəqliyyat xəritəsini 
Azərbaycansız, onun nəqliyyat infrastruk-
turu olmadan təsəvvür etmək mümkün de-
yil. Hazırda bizim ərazimizdən Şərq–Qərb 
və Şimal–Cənub nəqliyyat dəhlizləri keçir. 
Bu dəhlizlər üzrə daşınan yüklərin həcmi 
ildən-ilə artır. Yüklərin daha səmərəli daşın-
ması üçün fiziki infrastrukturla yanaşı, digər 
addımlar da atılır, o cümlədən rəqəmsallaş-
ma məsələlərinə diqqət göstərilir. Qonşu 
ölkələrlə yeni əməkdaşlıq formatları yara-
dılmışdır və ortaq müəssisələr, müştərək 
müəssisələr qurulmuşdur. Bir sözlə, bu gün 
Azərbaycan Avrasiyanın əvəzolunmaz nəq-
liyyat mərkəzlərindən biridir. 

(ardı 2-ci səhifədə)

Azərbaycan “yaşıl” 
enerji ölkəsinə çevrilir

AŞ3A-ya müraciət edən 
təşkilatlar insan haqlarını 

alver mövzusuna çeviriblər 

Bu seçkilər bələdiyyələri  
daha da fəallaşdıracaq

Qərbin “erməni soyqırımı”  
Rusiyanın “erməni soyqırımı”na qarşı

1iNRl 3aşinyan iNincidən uzaTlaşma÷ı� birincini əsas J|W�rməyi Wəbli÷ Hdir
Ermənistanın baş naziri Nikol 3aşinyanın 

İsveçrədə olarkən “erməni soyqırımı” ilə bağlı 
səsləndirdiyi fikirlər erməni cəmiyyətində, bü-
tövlükdə dünya erməniliyində kəskin reaksiya 
doğurub. Baş nazirin söylədiklərinə kilsənin 
sərt münasibəti isə vəziyyəti bir qədər də dra-
matikləşdirib. 

Ümumi fikir bundan ibarətdir ki, Paşinyan “erməni 
soyqırımı”na fərqli yanaşması ilə erməni milli iden-
tikliyini sıradan çıxarır, dövlətçiliyi məhv edir. Ancaq 
nisbətən fərqli düşünməmək üçün əsaslar var. Elə isə 
ilk növbədə diqqət yetirək, görək Nikol nəyi, daha 
doğrusu, hansı fikri harada dilə gətirib. Yəni yazımıza 

bunu vurğulamaqla başlayaq. Əlbəttə, digər məqamla-
ra da nəzər salacaq və yekunda qənaətə gələcəyik.  

�ardı ��ci səhifədə�

AŞ3A-nın Azərbaycan qərəzi
4urum indi də *�rc�sWanı ³Taralayıb´

Bəlkə də Avropanın aparıcı təşki-
latlarında Azərbaycana qarşı soyuq 
münasibətin səbəbi kimi son dörd ildə 
bölgədə, eləcə də beynəlxalq arena-
da nail olduğu uğurlara qısqanclığı 
göstərən yerli ekspertlər yanılmırlar. 
Söhbət haypərəst Fransanın domi-
nantlıq etdiyi qurumlardan gedəndə, 
bu versiyanın reallığa daha yaxın ol-
duğuna şübhə yeri qalmır. 

Məlum olduğu kimi, 2024-cü ilin yan-
var ayında Avropa Şurası Parlament As-
sambleyası (AŞPA) Azərbaycanın qurum-
dakı nümayəndə heyətinin etimadnaməsini 
təsdiqləmədi. Yəni onun fəaliyətinə birillik 
“embarqo” tətbiq etdi. Buna cavab olaraq, 
Azərbaycan nümayəndə heyəti təşkilat-
da iştirakını qeyri-müəyyən müddətə da-
yandırması barədə bəyanat verdi. Bunun 
səbəbi nə idi" Səbəb AŞPA-nın qətnamə-
sində göstərilib: “Dağlıq Qarabağla bağlı, 
xüsusilə də Laçın dəhlizindən sərbəst və 
təhlükəsiz keçidin təmin olunması, Dağlıq 

Qarabağdakı humanitar vəziyyətə dair qət-
namələrin yerinə yetirilməməsindən və yüz 
mindən çox erməni əhalinin bölgəni tərk 
etməsi ilə nəticələnən antiterror əməliy-
yatından narahatlıq keçirməsi”. Qurumun 
Monitorinq komitəsinin həmməruzəçiləri 
qətnamədə Azərbaycanın AŞPA ilə əmək-
daşlıqda yol verdiyi “boşluqları” da qeyd 
ediblər. Bu qurum 2023-cü ilin sentyabr və 
oktyabr aylarında “Dağlıq Qarabağda hu-

manitar vəziyyətə dair” və “Azərbaycanın 
Qarabağda apardığı hərbi əməliyyatları qə-
tiyyətlə pisləməsi” barədə qətnamələr qəbul 
edib. Hətta Bakını sanksiyalarla hədələyib. 
Bir sözlə, avropalı parlamentarilər zəfəri-
mizlə başa çatmış 44 günlük müharibədən 
sonra Azərbaycana qarşı çirkin təbliğat və 
təzyiq kampaniyasına start verdilər.

�ardı ��ci səhifədə�

Azərbaycan Avrasiyanın qlobal 
nəqliyyat dəhlizləri mərkəzidir

Alban diplomatın Qərbi 
Azərbaycan həqiqəti axtarışı

Nəqliyyat məsələlərinə həsr olunmuş müşavirə 
(əvvəli 1-ci səhifədə)

Onu da bildirməliyəm ki, adətən, nəq-
liyyat mərkəzləri statusuna malik olan 
ölkələr o ölkələrdir ki, onların açıq dəniz-
lərə çıxışı var. Bizim isə dünya okeanlarına 
çıxışımız yoxdur. Amma buna baxmayaraq, 
gördüyümüz işlər nəticəsində biz Azərbay-
canı əvəzolunmaz nəqliyyat mərkəzlərinin 
birinə çevirmişik. İşlər davam edir, həm 
Şimal-Cənub, həm Şərq-Qərb nəqliyyat 
dəhlizləri üzrə indi əlavə tədbirlər görülür. 
dünki vaxtilə hesablanmış yüklərin həcmi 
artıq onu göstərir ki, daha böyük həcm-
də yüklər keçəcək. Bu, müxtəlif səbəblərə 
bağlı olan məsələdir. Ancaq fakt odur ki, biz 
indi bu dəhlizlərin aşırma qabiliyyətini ar-
tırmaq üçün əlavə sərmayə cəlb etmişik və 
edəcəyik.

Yeni layihələr arasında Zəngəzur dəhli-
zini qeyd etmək istərdim. Zəngəzur dəhlizi 
layihəsi Azərbaycan tərəfindən irəli sürül-
müşdür. İkinci Qarabağ müharibəsindəki 
Zəfərimizdən sonra bu məsələ beynəlxalq 
gündəliyə, beynəlxalq leksikona salındı 
və bu gün Zəngəzur dəhlizi artıq dünyada 
qəbul edilmiş ifadədir, qəbul edilmiş ter-
mindir. Əlbəttə ki, biz bu dəhlizin açılması 
üçün praktiki addımlar atırıq. Düzdür, Er-
mənistan tərəfi 4 ildən çoxdur ki, bu məsələ 
ilə bağlı qeyri-konstruktiv mövqe sərgilə-
yir, faktiki olaraq 10 noyabr kapitulyasiya-
sından sonra üzərinə götürdüyü öhdəlikləri 
yerinə yetirmir. Orada açıq-aydın göstəri-
lirdi ki, Azərbaycanın əsas hissəsi ilə onun 
ayrılmaz hissəsi olan Naxçıvan Muxtar 
Respublikası arasında nəqliyyat bağlantısı 
olmalıdır. Ermənistan isə buna əməl etmir, 
müxtəlif bəhanələr gətirərək, müxtəlif qey-
ri-real və cəfəng layihələri ortaya ataraq, 
sadəcə olaraq, beynəlxalq ictimaiyyətin fik-
rini çaşdırmaq istəyir, manipulyasiyalarla 
məşğuldur. 

Yəqin ki, siz də eşitmisiniz, dırnaqarası 
“Sülh kəsişməsi” layihəsini ortalığa atıb və 
indi dünyada bir ölkə qalmayıb ki, o ölkəyə 
bu layihə təqdim edilməsin. Halbuki bu dır-
naqarası layihənin Azərbaycansız iki qəpik-
lik də qiyməti yoxdur və biz bunu dəfələrlə 
Ermənistan tərəfinə müxtəlif kanallar vasitə-
silə çatdırmışıq. Əgər siz bu layihəni doğ-
rudan da həyata keçirmək istəyirsinizsə, ilk 
növbədə, Azərbaycana müraciət etməlisiniz. 
dünki bizsiz bu, sadəcə olaraq, kağız parça-
sıdır, bizim şərtlərimiz isə ədalətlidir, bey-
nəlxalq hüquqa əsaslanır və Ermənistanın 
özünün götürdüyü öhdəliklərinə əsaslanır. 

Ermənistan rəhbərliyinə bir daha məs-
ləhət görərdim ki,  10 noyabr kapitulyasi-
ya aktını diqqətlə oxusun və orada xüsu-
silə dediyim o bəndə diqqət yetirsin. Yenə 
də deyirəm, onların dırnaqarası layihəsi 
Azərbaycansız tamamilə əhəmiyyətsizdir. 
Sadəcə olaraq, vaxt uzatmaqla məşğuldur-
lar, beynəlxalq ictimaiyyəti çaşdırmaqla 
məşğuldurlar. Yenə də Azərbaycana qarşı 
müxtəlif dairələrdə çirkin kampaniyaların 
aparılmasına rəvac veriblər. Bunun nəticə-
sində faktiki olaraq bu günə qədər Azərbay-
canın ayrılmaz hissəsi - Naxçıvan Muxtar 
Respublikası ilə bizim ən qısa və ən rahat 
bağlantımız yoxdur.

Düzdür, Naxçıvan Muxtar Respublika-
sının lazım olan ehtiyaclarını biz müxtə-
lif yollarla təmin edirik. İlk növbədə, İran 
İslam Respublikası ərazisindən yüklər və 
sərnişinlər gedir, digər imkanlarımız da var. 
Amma onlar iqtisadi cəhətdən daha əlveriş-
sizdir və yol da uzanır. Prinsip etibarilə Gür-
cüstan, Türkiyə ərazilərindən də bu bağlantı 
yaradıla bilər, amma ən rahat yol və imkan 
olduğu halda, əlbəttə ki, bu məsələ prioritet 
təşkil edir. Bununla belə, biz görəndə ki, Er-
mənistan tərəfi yenə də özünü qeyri-səmimi 
aparır, İran İslam Respublikası ilə müvafiq 
razılaşma əldə edilmişdir və Ermənistanı 
baypas edən avtomobil körpüsünün tikintisi 
də, artıq bu layihə də icra edilir və yəqin ki, 
bu il tamamlanacaq. 

İkinci körpü də inşa ediləcək, artıq 
Naxçıvan Muxtar Respublikasında. Birin-
ci körpü Zəngilan rayonu ərazisində inşa 
edilir. Beləliklə, Ermənistan bundan sonra 
da dalan ölkə kimi davam edəcək və on-
ların tranzit ölkəyə çevrilmə arzuları elə 
onların gözlərində qalacaq. Özləri daha 
çox itirəcəklər, nəinki biz. Ona görə bu 
məsələ diqqət mərkəzində olacaq və həm 
beynəlxalq müstəvidə, həm Ermənistanla 
ikitərəfli təmaslar əsnasında biz daim bir 
məsələni qeyd edirik ki, Azərbaycandan 
Azərbaycana maneəsiz keçid olmalıdır. Heç 
bir yoxlamadan keçmədən, heç bir maneə 
ilə üzləşmədən Azərbaycandan Azərbayca-
na rahat və azad keçid olmalıdır. Bu, bizim 
tələbimizdir və nəzərə alsaq ki, Qərbi Zən-
gəzuru sovet hakimiyyəti bizim əlimizdən 
1920-ci ilin noyabrında alıb və Azərbaycan 
xalqına qarşı cinayət törədib, bu, birinci və 
sonuncu cinayət deyildi. 

İkincisi, ondan sonra ardıcıllıqla əgər 
getsək, cinayət dırnaqarası “Dağlıq Qa-
rabağ Muxtar Vilayəti”nin Azərbaycan 
ərazisində yaradılması idi. Ondan əvvəlki 
cinayət ermənilərin  çar Rusiyası tərəfin-
dən Azərbaycan ərazisinə köçürülməsi idi. 
Ondan əvvəlki cinayət Qarabağ xanının 
öldürülməsi idi, hansı ki, zəmanət veril-
mişdi ki, o, öz rəhbərliyini Qarabağda icra 
edəcək və XX əsrin digər cinayətləri də göz 
önündədir. Xocalı soyqırımı, 20 Yanvar və 
torpaqlarımızın 1990-cı illərin əvvəllərində 
işğalı. Yəni, biz bunu unutmamışıq, Azər-
baycan xalqı bunu unutmayıb. Biz Zən-
gəzuru unutmamışıq və unutmayacağıq. 
Yenə də deyirəm, bizim Ermənistana ərazi 
iddiamız yoxdur. Ancaq Ermənistan öz üzə-
rinə götürdüyü öhdəlikləri yerinə yetirərək 
Azərbaycandan Azərbaycana maneəsiz ke-

çid verməlidir. 
O ki qaldı, Bakı şəhərinin nəqliyyat in-

frastrukturuna, mən indi bu məsələyə gələ-
cəyəm. Amma ondan əvvəl son 20 il ərzində 
Azərbaycanda nəqliyyatla bağlı görülmüş 
işlərin bəzilərini ictimaiyyətin diqqətinə 
çatdırmaq istəyirəm. Beləliklə, son 20 il ər-
zində Azərbaycanda 21 min kilometr avto-
mobil yolu tikilib və təmir edilib. 335 körpü 
və yol ötürücüsü, 45 tunel, 163 yerüstü və 
yeraltı keçid tikilib. İndi bir daha öz sözlə-
rimə qayıdıram. Əgər bu işləri görməsəy-
dik, indi ölkəmizin nəqliyyat infrastrukturu 
hansı vəziyyətdə idi, bunu təsəvvür etmək 
çətin deyil. 

Dəmir yolu infrastrukturu ilə bağlı aşa-
ğıdakı işlər görülmüşdür: 1500 kilometrdən 
çox dəmir yolu tikilib, 1800 kilometr təmir 
edilib, yeni qatarlar və vaqonlar alınıb, 90 
kilometrdən çox olan Abşeron dairəvi xətti 
istifadəyə verilib. Bakı-Tbilisi-Qars dəmir 
yolu inşa edilib. Onu da bildirməliyəm ki, 
bu layihə Azərbaycan dövlətinin təşəbbü-
sü ilə icra edilmişdir. Biz bu layihəni icra 
etmək istəyəndə böyük müqavimətlə üzləş-
mişdik. Onu indi mən deyə bilərəm. Xüsu-
silə, Amerika Birləşmiş Ştatları buna eti-
raz edirdi. Səbəb də yenə də ermənipərəst 
siyasətlərində idi. dünki hesab edilirdi ki, 
bu layihə Ermənistanı kənarda qoyur. Buna 
görə ovaxtkı Gürcüstan rəhbərliyinə Ame-
rika dövləti tərəfindən çox ciddi təzyiq 
göstərilmişdi ki, Gürcüstan buna razılıq 
verməsin. 

Biz bir neçə il Gürcüstan tərəfi ilə da-
nışıqlar aparmışdıq və nəhayət razılığa gələ 
bildik. O cümlədən mən şəxsən Amerika 
dövlətinin yüksəkvəzifəli nümayəndələri 
ilə bu məsələni dəfələrlə müzakirə etmiş-
dim və bildirmişdim ki, onlar bizə maneə 
törətməməlidirlər. Bu, bizim üçün strateji 
layihədir və gələcəkdə bu layihədən digər 
ölkələr, o cümlədən onların müttəfiqləri də 
faydalanacaq. Həyat göstərdi ki, hər zaman 
olduğu kimi, biz haqlı idik. Bu gün Ame-
rikanın Avropadakı müttəfiqləri Bakı-Tbi-
lisi-Qars dəmir yoluna çox böyük maraq 
göstərirlər. Ümumiyyətlə, Azərbaycan əra-
zisindən keçən yüklərin Mərkəzi Asiyadan 
Avropaya və əks istiqamətə daşınmasına da 
böyük maraq göstərirlər. Əgər Bakı-Tbi-
lisi-Qars dəmir yolu tikilməsəydi, bütün 
bunlar tamamilə mümkünsüz ola bilərdi. 
Biz nəinki Bakı-Tbilisi-Qars dəmir yolunu 
Türkiyə və Gürcüstanla birlikdə razılığa 
gələrək inşa etdik, hətta o vaxt Gürcüstan 
dövlətinə bir milyard dollara yaxın çox aşa-
ğı faizlə kredit də verdik və faktiki olaraq 
bu vəsait hesabına Gürcüstan ərazisində iş-
lər görüldü. 

Azərbaycan ərazisində dəmir yolu müa-
sirləşdirildi və Türkiyə də öz ərazisindəki 
hissəni inşa etmişdi. Beləliklə, yeni bir yol 
açıldı, hansı ki, bu gün müxtəlif ölkələrin 
yüklərini Ağ dəniz istiqamətinə, Avropa-
ya, Türkiyəyə daşıyır. Sonra gördük ki, bu 
yolun aşırma qabiliyyəti yetərli deyil. Yenə 
də Azərbaycan vəsaiti hesabına keçən il 
bu yolun genişləndirilməsi tamamlandı və 
onun daşıma qabiliyyəti 5 milyon tona çat-
dırılmışdır. Yəni, hesab edirəm ki, bu, bizim 
coğrafiyamızda son illər ərzində həyata ke-
çirilən ən vacib layihələrdən biridir və bir 
çox ölkələr bundan sonra da bu yoldan fay-
dalanacaq. Vaxtilə Amerika Dövlət Depar-
tamentinin o məmurları bizə qarşı çıxırdı-
lar, - mən bilmirəm onlar indi haradadırlar, 
onların adları da tarixdə qalmayıb, - amma 
biz ciddi iradə göstərərək buna nail olduq. 

Mövcud yolların reabilitasiyası və müa-
sirləşməsi, daşınma imkanlarının və qa-
tarların sürətinin artırılması istiqamətində 
görülən işlər arasında Sumqayıt-Yalama 
dəmir yolunu qeyd etmək istərdim. Bu yo-
lun tikintisi artıq 80 faiz səviyyəsində təmin 
edilib və yəqin ki, yaxın zamanlarda tam is-
tifadəyə veriləcək. İndi üzərində işlədiyimiz 
yol - Ələt-Astara yolu, faktiki olaraq hamı 
bilir ki, bu yol var, amma nəzərə alsaq ki, 
gələcəkdə Şimal-Cənub dəhlizi üzrə yüklər 
kəskin artacaq, bu yolun da genişləndiril-
məsi gündəlikdədir və bu il artıq müəyyən 
vəsait də ayrılıb.

Azərbaycan şəhərləri arasındakı bağlan-
tıları təmin etmək üçün bir neçə yeni qatar 
istiqaməti müəyyənləşdirilib. Bakı-Qəbələ. 
Qəbələ şəhərinə dəmir yolu xətti heç vaxt 
çatmırdı, biz onu inşa etdik və bu yol da çox 
lazımlıdır. Bakı-Balakən dəmir yolu fəaliy-
yətini bərpa etdi və Bakı-Ağstafa. Yəni, 
Azərbaycan coğrafiyasını bilənlər görürlər 
ki, bu yollar, əslində, ölkəmizi bizim qərb 
sərhədi ilə, şimal-qərb sərhədi ilə və Qəbələ 
şəhəri ilə bağlayır. Bütün bu yollar üzrə yer-
ləşən şəhərlər də təbii olaraq əhatə olunur.

Son 20 il ərzində Azərbaycanda səkkiz 
beynəlxalq hava limanı inşa edilib. Onların 

dördü var idi, amma vəziyyəti qənaətbəxş 
hesab edilmirdi. Bakı, Naxçıvan, Gəncə və 
Lənkəran hava limanları yenidən quruldu. 
Lənkəran hava limanı faktiki olaraq istifa-
də edilmirdi. Amma Bakı, Naxçıvan, Gəncə 
istifadə olunurdu. Bu dörd hava limanının 
həm zolaqları, həm terminal kompleksləri 
ən müasir standartlara cavab verir. Bununla 
bərabər, dörd yeni hava limanı inşa edilmiş-
dir - Qəbələ, Zaqatala, Füzuli və Zəngilan. 
Doqquzuncu beynəlxalq hava limanı bu il 
Laçında istifadəyə veriləcək. Bütün bu hava 
limanları istənilən ağırlıqda yük və sər-
nişin təyyarələrini qəbul etməyə qadirdir. 
Uçuş-enmə zolağı minimum üç kilometr sə-
viyyəsindədir. Beləliklə, indi dediyim kimi, 
doqquzuncu bu il istifadəyə veriləcək və bu 
məsələni də tam bağlayırıq.

Onu da bildirməliyəm ki, Heydər 
 Əliyev Beynəlxalq Hava Limanı keçən il 
rekord sayda - yeddi milyondan çox sərni-
şin daşıyıb. Mənə verilən məlumata görə, 
nazirlik tərəfindən aparılan təhlil göstərir 
ki, bu rəqəm daha da artacaq və təklif ve-
rildi ki, yeni terminal kompleksi Heydər 
Əliyev Beynəlxalq Hava Limanında inşa 
edilsin. Mən də öz dəstəyimi verdim. İndi 
bu yeni terminal kompleksinin layihəsi və 
texniki-iqtisadi əsaslandırılması hazırla-
nır. Artıq buna start verilmişdir və bu da 
gələcək sərnişinlərin sayını qəbul etmək 
üçün bizə imkan yaradacaq. Yəni ki, biz, o 
cümlədən hava nəqliyyatı üzrə beynəlxalq 
mərkəzə çevriləcəyik. Nəzərə alsaq ki, ha-
zırda Ələtdə böyük yük terminalı inşa edilir, 
onun yük qəbuletmə imkanları 1 milyon ton 
olacaq. Yəni, təsəvvür etmək çətin deyil ki, 
biz nəqliyyatın, sadəcə olaraq, bu istiqaməti 
üzrə hansı işləri görürük. 

Son illər ərzində vacib layihələrdən biri 
də yeni Dəniz Ticarət Limanının inşasıdır. 
Köhnə limanı biz şəhərin mərkəzindən 
çıxardıq. İndi o ərazidə abadlıq işləri aparı-
lacaq, istirahət zonaları, müxtəlif obyektlər 
inşa ediləcək. Yəni, bu zona şəhərimizin 
ümumi inkişafına əlavə töhfə verəcək və 
vətəndaşlar da bundan faydalanacaqlar. Ağ 
Şəhər bulvarına bitişik olan bu istiqamətdə 
master-plan hazırlanır. 

Yeni Dəniz Ticarət Limanının birinci 
fazasının yükaşırma qabiliyyəti 15 milyon 
ton nəzərdə tutulurdu. Ancaq biz görürük 
ki, yüklərin həcmi daha çox olacaq. Artıq 
göstəriş verildi və biz bu ildən işə başlayı-
rıq. Beynəlxalq məsləhətçilər cəlb edildi ki, 
yeni layihə hazırlansın, təqdim olunsun. Biz 
limanın imkanlarını 25 milyon tona çatdır-
malıyıq və ola bilsin, bu da bizə yetməyə-
cək. dünki Şərq-Qərb nəqliyyat dəhlizi üzrə 
yüklərin həcmi o qədər sürətlə artır ki, biz 
bu işləri də bu artıma görə etməliyik. Bü-
tün bu nəqliyyat məsələlərini bir mərkəzdə 
cəmləşdirmək üçün mənim qərarımla bu 
yaxınlarda yeni qurum - AZCON qurumu 
yaradıldı, hansı ki, bütün bu əlaqələndirmə 
və perspektiv inkişaf planını, o cümlədən 
sərmayə qoyuluşunu –  bütün bu məsələləri 
nəzərə alacaqdır. 

2008-ci ildən bu günə qədər metronun 
yeddi yeni stansiyası tikilib və qəbul edilə-
cək Dövlət Proqramında yeni 10 metro 
stansiyasının tikintisi nəzərdə tutulur. 266 
yeni nəsil metro vaqonu alınıb və bu proses 
davam etdirilir. Ölkəyə yüzlərlə yeni sərni-
şin avtobusu gətirilib və bu ildən başlayaraq 
ilin sonunda elektrobusların yığımı, ondan 
sonra lokalizasiyanın artımı işləri də baş-
lanacaq. Şəhərimizə artıq 161 yeni elekt-
rik avtobusu gətirilib və yaxın gələcəkdə 
Bakı sakinləri bunun xeyrini görəcəklər. 
dünki havanı ən çox çirkləndirən nəqliyyat 
vasitələridir, xüsusilə böyük nəqliyyat va-
sitələridir. Ona görə biz, əlbəttə ki, bu işdə 
də insanların narahatlığını nəzərə alırıq. 

Gəmiqayırma zavodu da son illər ər-
zində inşa edilmişdi, təqribən 10 il, bəlkə 
12 il bundan əvvəl. Əvvəllər biz gəmiləri 
xaricdən alırdıq və ondan sonra mən qə-
rara gəldim ki, mütləq Bakıda gəmiqayır-
ma zavodu inşa edilməlidir. Yenə də həyat 
göstərir ki, bu, nə qədər düzgün addım idi. 
Bu gün ənənəvi mənbələrdən, - haradan 
ki, biz alırdıq, - gəmi almaq mümkün de-
yil. Biz indi Gəmiqayırma zavodunun tam 
gücü ilə işləməsinə nail olduq. Hazırda ora-
da altı müxtəlifölçülü gəmi inşa edilir. Pa-
ralel olaraq, Qara dənizdəki fəaliyyətimizi 
biz yeni səviyyəyə qaldırdıq. Əgər vaxtilə 
Azərbaycanın Xəzər Gəmiçiliyinə mənsub 
olan kiçikhəcmli gəmilər orada işləyirdi, 
hazırda dörd böyük tanker, – “Aframax” 
tipli tanker, - onun yükgötürmə qabiliyyəti 
100 min tondur, - alınıb və bu da bizə həm 
xeyir gətirir, həm də ölkəmizin imkanlarını 
genişləndirir. 

Azad edilmiş ərazilərdə görülən işlərin 
əsasını nəqliyyat layihələri təşkil edir. 3400 

kilometrə yaxın avtomobil yolu - hələlik 
cəmi 44 avtomobil yolu layihəsi icra edilib, 
ya da ki, icra edilməkdədir. Eyni zamanda, 
45 tunel, 447 körpü, 16 viaduk nəzərdə tu-
tulub. Bunlardan 28 tunel, 392 körpü və 9 
viadukun tikintisi tamamlanmışdır.

Horadiz-Ağbənd dəmir yolunun 60 fai-
zi inşa edilib. Bərdə-Ağdam dəmir yolunun 
94 faizi inşa edilib. Bu, sadəcə olaraq, əsas 
layihələrdir ki, mən ictimaiyyətin diqqətinə 
çatdırıram və bu rəqəmlər hər şeyi deyir, 
hər şeyi göstərir. Göstərir ki, hansı ölçü-
də biz nəqliyyat layihələrini icra etmişik. 
Əgər biz bunları icra etməsəydik, bu gün 
həm Bakı şəhəri, həm digər şəhərlər, həm 
də ümumiyyətlə, ölkə şəhərləri arasındakı 
bağlantılar bizim nəqliyyat imkanlarımızı 
tamamilə iflic vəziyyətinə sala bilərdi. 

Amma yenə də deyirəm, həyat yerində 
durmur. Biz indi yeni dövlət proqramı qəbul 
edəcəyik. Ölkə üzrə, o cümlədən azad edil-
miş ərazilərdə bütün nəqliyyat layihələri 
bundan sonra da icra ediləcək. Hər şey plan 
üzrə gedir. Bu ilin İnvestisiya Proqramında 
da bu məqsədlər üçün lazımi vəsait ayrılıb. 

O ki qaldı, Bakı şəhərinə və onun ət-
rafında yerləşən ərazilərə, burada yenə də 
deyirəm, yeni dövlət proqramının qəbul 
edilməsi zəruridir. Bu, çox böyük proqram 
olacaq, böyük maliyyə tutumlu proqram 
olacaq. Bütün aidiyyəti qurumların birgə 
fəaliyyətini və səmərəli işlərini tələb edən 
proqram olacaq. Ona görə mən bugünkü 
müşavirəni çağırmışam ki, bu məsələləri biz 
müzakirə edək və bizə təqdimat edilsin, ic-
timaiyyət də bilsin ki, nələr gözlənilir, hansı 
illərdə hansı işlər görülsün. Eyni zamanda, 
ictimaiyyət nümayəndələri də müvafiq döv-
lət orqanlarına - Prezident Administrasiya-
sına, Nazirlər Kabinetinə, Rəqəmsal İnkişaf 
və Nəqliyyat Nazirliyinə öz tövsiyələrini 
verə bilərlər. Bəlkə biz nəyi isə bu proqrama 
salmamışıq. Yəni, yerlərdən də gələn təklif-
lər nəzərə alınacaqdır. 

İndi isə məruzə üçün söz verilir rəqəm-
sal inkişaf və nəqliyyat naziri Rəşad Nəbi-
yevə. 

* * *
Nazir Rəşad Nəbiyev çıxış edərək 

dedi: 

– Möhtərəm cənab Prezident, hörmətli 
iclas iştirakçıları.

Əvvəlcə, cənab Prezident, vətəndaşla-
rımızın yüksəkkeyfiyyətli nəqliyyat xid-
mətləri ilə təmin edilməsi istiqamətində 
göstərdiyiniz davamlı diqqətə görə Sizə 
dərin minnətdarlığımı bildirirəm. Sizin rəh-
bərliyinizlə son 20 ildə nəqliyyat sahəsində 
əsaslı islahatlar aparılmış, infrastruktur ye-
nidən qurulmuş, sektor ölkə iqtisadiyyatı-
nın sürətli inkişafına mühüm töhfə vermiş-
dir. Ölkə iqtisadiyyatının sürətlə böyüməsi 
və əhalinin rifah səviyyəsinin yüksəldilməsi 
avtomobilləşmənin kəskin artmasına səbəb 
olmuşdur. 

Sərnişindaşımanın yaxşılaşdırılma-
sı, yollarda tıxacların azaldılması, şəhərin 
ekoloji vəziyyətinin yüngülləşdirilməsi və 
dövlət investisiyalarının səmərəliliyinin 
artırılması ilə bağlı verdiyiniz tapşırığa 
uyğun olaraq “Bakı şəhərinin mobilliyinin 
transformasiyası” layihəsinə başlanılmış-
dır. Layihənin koordinasiyası Sizin mü-
vafiq Fərmanınızla yaradılmış Nəqliyyatı 
Əlaqələndirmə Şurası tərəfindən həyata 
keçirilir. Son ilyarım ərzində şəhər nəqliy-
yatı sisteminin yaxşılaşdırılması sahəsində 
əldə edilmiş uğurlar Şurada təmsil olunan 
Ekologiya və Təbii Sərvətlər, Daxili İşlər 
nazirliklərinin, Bakı Şəhər İcra Hakimiy-
yətinin, Dövlət Şəhərsalma və Arxitektura 
Komitəsinin və Azərbaycan Avtomobil Yol-
ları Dövlət Agentliyinin konstruktiv əmək-
daşlığı sayəsində mümkün olmuşdur. 

Möhtərəm cənab Prezident, dünyanın 
bütün iri şəhərlərində olduğu kimi, iqtisadi 
və demoqrafik artım fonunda Bakının nəq-
liyyat sistemi bir çox çağırışlarla üzləşmək-
dədir. Bu çağırışlara cavab olaraq dünya 
şəhərləri “avtomobil mərkəzli şəhər” ya-
naşmasından “insan yönümlü” yanaşmaya 
keçid etməkdədir. Təbii ki, bu keçid təkcə 
dövlət tənzimlənməsindən asılı deyil. Bura-
da şəhər sakinlərinin nəqliyyat davranışla-
rının dəyişməsi də vacibdir. Uzun müddət 
digər nəqliyyat növlərinə fokuslanan və 
vərdiş halını almış davranışın dəyişməsi 
isə zaman tələb edir. Lakin şəhərin nəqliy-
yat sisteminə olan tələb və təklifin proaktiv 
idarə edilməsi bu zamanı qısalda bilər. Bu-
nun üçün bir tərəfdən nəqliyyat sisteminin 
yetərli təklifi təmin edilməlidir. Başqa söz-
lə, küçə və yol infrastrukturu optimal təşkil 
edilməli, avtobusların sayı yetərli olmalı, 
dəmir yolu və metro infrastrukturu geniş-
ləndirilməlidir. 

Digər tərəfdən isə dövlət tənzimlənmə-
si vasitəsilə parklanma tariflərinin müəy-
yənləşdirilməsi, avtobus zolaqlarına riayət 
olunmamasına görə cərimələrin tətbiqi 
və tələbin idarə edilməsinə yönələn digər 

tələblər yeni nəqliyyat vərdişlərinin mə-
nimsənilməsinə gətirib çıxarır. Məsələn, 
mikromobillik, yəni, skuterlər və velosiped-
lər üçün uyğun infrastrukturun olmaması 
mikromobilliyin təhlükəli nəqliyyat vasitəsi 
kimi qavranılmasına və vərdişin, ümumiy-
yətlə, yaranmamasına səbəb olur. Halbuki 
aparılmış tədqiqatlar göstərmişdir ki, velo-
sipedlə edilən hər 9 milyon səfərdən yalnız 
biri ölümlə nəticələnir. 

Təqdimatda daha müfəssəl məlumat-
ların veriləcəyinə baxmayaraq, icazənizlə, 
mobilliyin transformasiyası çərçivəsin-
də görülmüş işlərlə bağlı bir neçə rəqəmi 
diqqətinizə məruzə etmək istərdim. Avto-
busla sərnişindaşıma tezliyinin artırılması, 
hərəkət sürətinin təmin edilməsi və xidmət 
keyfiyyətinin yüksəldilməsi üçün 112 kilo-
metr uzunluğunda avtobus zolaqları çəkil-
mişdir. Yollarda hərəkətin tənzimlənməsi 
ilə əlaqədar qanunvericilik təşəbbüsünə 
verdiyiniz dəstək nəticəsində avtobus zo-
laqları tələbinə əməl edilməsi, qanunsuz 
parklanmanın azaldılması təmin olunmuş-
dur. Eyni zamanda, gündəlik xəttə çıxan 
avtobus sayı 1750-dən 2160-a qədər artırıl-
mışdır. Bu islahatların məntiqi nəticəsi kimi 
əhali arasında avtobuslara inam artmış, isla-
hatlar başladığı zamanla müqayisədə Bakı 
və şəhərətrafı ərazilərdə daşımalar 41 mil-
yon və yaxud 9 faiz artmışdır. 

Analoji islahatlar taksi xidməti üzrə 
də həyata keçirilmişdir. İslahatlardan öncə 
xidmət keyfiyyəti və təhlükəsizliklə bağ-
lı ictimaiyyətdə haqlı narazılıqlar mövcud 
idi. İslahatlar nəticəsində taksilərin sayı 
67 mindən 30 minə, taksilərin orta yaşı isə 
15-dən 8-ə endirilmişdir. Ən başlıcası isə 
şəhər mərkəzinə doğru sıxlıq yaradan qısa 
məsafəyə səfərlərin sayı kəskin azalmış-
dır, təxminən 32 faiz. Avtomobil yönümlü 
şəhərlərin insan yönümlü şəhərlərə keçidi 
məqsədilə atılan digər mühüm addım park-
lar və yaşıl dəhlizlərin yaradılması ilə bağlı-
dır. Xaqani bağının ərazisi yan yollar hesa-
bına genişləndirilmiş, metronun “28 May” 
stansiyası ətrafında isə park konseptli hab 
yaradılmışdır. İçərişəhərə və Əziz Əliyev 
küçəsinə giriş məhdudlaşdırılmışdır. 

Möhtərəm cənab Prezident, şəhər mo-

billiyinin transformasiyasının nəticələrinin 
uzunmüddətli olması üçün qarşımızda duran 
çağırışlara münasibətdə sistemli və komp-
leks yanaşmanın sərgilənməsi vacibdir. 
Bu mənada layihə çərçivəsində yaradılmış 
rəqəmsal əkiz həyata keçirilən təşəbbüslə-
rin səmərəsini öncədən proqnozlaşdırmaq 
baxımından xüsusi əhəmiyyət kəsb edir. 
O, həmçinin yol-nəqliyyat infrastrukturuna 
yatırılacaq dövlət investisiyalarının səmərə-
liliyini ölçməyə və planlaşdırılan layihələri 
prioritetləşdirməyə imkan verir. 

Lakin görülən işlərlə yanaşı, ictimai 
nəqliyyatın payının 60 faizə çatdırılması 
üçün kütləvi daşımanı təmin edə biləcək 
metro və dəmir yolları infrastrukturunun 
genişləndirilməsi tələb olunur. Qeyd edim 
ki, bu istiqamətdə görüləcək işlər Bakı 
şəhərinin Baş planına uyğunlaşdırılmışdır. 
Bu, həmçinin Sizin verdiyiniz digər tapşı-
rığa - şəhərin inkişafına, polisentrik yanaş-
maya uyğun həyata keçiriləcəkdir. Digər 
mütərəqqi Sərəncamınızla yaradılan AZ-
CON daxilində sərnişindaşıma xidmətini 
həyata keçirən dövlət müəssisələrinin bir 
araya gətirilməsi onların keyfiyyətli və ba-
lanslaşdırılmış sərnişindaşıma təcrübəsini 
yaratmalarına xidmət edir. 

Sonda Sizi əmin etmək istərdim ki, 
vətəndaşlarımızın həyat səviyyəsinin və 
nəqliyyat imkanlarının yaxşılaşdırılmasına 
yönəlmiş göstərişlərinizi aidiyyəti qurum-
larla əlaqələndirilmiş şəkildə yerinə yetirə-
cəyik. Diqqətinizə görə təşəkkür edirəm.

3rezident İlham Əliyev: İndi söz ve-
rilir Yerüstü Nəqliyyat Agentliyinin İdarə 
Heyətinin sədri Anar Rzayevə.

Azərbaycan Yerüstü Nəqliyyat 
Agentliyinin İdarə Heyətinin sədri Anar 
Rzayev çıxış edərək dedi: 

– Möhtərəm cənab Prezident, ölkədə 
sürətli sosial-iqtisadi inkişaf həm də əha-
linin gəlirlərinin artmasını təmin etmişdir. 
Bununla paralel olaraq, xüsusən də Bakıda 
və ətraf ərazilərdə dinamik demoqrafik ar-
tım da baş vermişdir. Bütün böyük şəhərlər-
də olduğu kimi, Bakı şəhərində də əhalinin 
gəlirlərinin artması nəticəsində sürətli avto-
mobilləşmə, avtomobillərin istifadəsi, xü-
susən də şəhər mərkəzində istifadəsi artmış-
dır. Bu amillərin nəticəsində, eyni zamanda, 
həm də Bakı şəhərinin monosentrik şəhərə 
çevrilməsi, küçə-yol infrastrukturunda bəzi 
dar yerlərin mövcudluğu şəhərdə nəqliyyat 
sıxlığının, tıxacların əmələ gəlməsinə səbəb 
olmuşdur. Sizin göstərişinizlə bu istiqamət-
də işlərin görülməsi üçün xüsusi Proqram 
hazırlanmışdır, xarici məsləhətçi şirkət 
dəvət olunmaqla.

(ardı 3-cü səhifədə)



29 yanvar 2025-ci il, çərşənbəXalq qəzeti 3RƏSMİ

“Azərbaycan Respublikasının Miqrasiya Məcəlləsində 
dəyişiklik edilməsi haqqında” Azərbaycan Respublikasının 

2024-cü il 10 dekabr tarixli 82-V,,QD nömrəli 
Qanununun tətbiqi və “Azərbaycan Respublikasının 

Miqrasiya Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə haqqında” 

Azərbaycan Respublikasının 2013-cü il 2 iyul tarixli   
713-,VQ nömrəli Qanununun tətbiqi barədə” Azərbaycan 

Respublikası Prezidentinin 2013-cü il 8 iyul tarixli  
938 nömrəli Fərmanında dəyişiklik edilməsi haqqında

Azərbaycan 5HsSubliNası 
3rHzidHnWinin )ərmanı

Azərbaycan Respublikası Konstitusiyasının 
109-cu maddəsinin 19-cu və 32-ci bəndlərini 
rəhbər tutaraq, “Azərbaycan Respublikasının 
Miqrasiya Məcəlləsində dəyişiklik edilməsi 
haqqında” Azərbaycan Respublikasının 2024-
cü il 10 dekabr tarixli 82-V,,QD nömrəli Qa-
nununun qüvvəyə minməsi ilə əlaqədar həmin 
Qanunun tətbiqini təmin etmək məqsədilə qə-
rara alıram:

1. Müəyyən edilsin ki:
1.1. Azərbaycan Respublikası Miqrasiya 

Məcəlləsinin 82.4-cü maddəsinin dördüncü 
və beşinci cümlələrində, 88-1.2-ci maddəsin-
də, 88-3.1-ci maddəsinin birinci cümləsində, 
88-6.3-cü və 88-11.1-ci maddələrində nəzərdə 
tutulmuş müvafiq icra hakimiyyəti orqanının 
səlahiyyətlərini Azərbaycan Respublikasının 
Dövlət Miqrasiya Xidməti həyata keçirir�

1.2. həmin Məcəllənin 88-6.9-cu maddəsi-
nin üçüncü cümləsində nəzərdə tutulmuş müva-
fiq icra hakimiyyəti orqanının səlahiyyətlərini 
Azərbaycan Respublikasının Səhiyyə Nazirliyi 
həyata keçirir.

2. Azərbaycan Respublikasının Nazirlər 
Kabineti “Azərbaycan Respublikasının Miqra-
siya Məcəlləsində dəyişiklik edilməsi haqqın-

da” Azərbaycan Respublikasının 2024-cü il 10 
dekabr tarixli 82-V,,QD nömrəli Qanunundan 
irəli gələn məsələləri həll etsin.

3. “Azərbaycan Respublikasının Miqrasiya 
Məcəlləsinin təsdiq edilməsi, qüvvəyə minməsi 
və bununla bağlı hüquqi tənzimləmə haqqında” 
Azərbaycan Respublikasının 2013-cü il 2 iyul 
tarixli 713-,VQ nömrəli Qanununun tətbiqi 
barədə” Azərbaycan Respublikası Prezidentinin 
2013-cü il 8 iyul tarixli 938 nömrəli Fərmanına 
(Azərbaycan Respublikasının Qanunvericilik 
Toplusu, 2013, ʋ 7, maddə 803 (Cild ,)� 2024, 
ʋ 11, maddə 1200� Azərbaycan Respublikası 
Prezidentinin 2024-cü il 29 dekabr tarixli 275 
nömrəli Fərmanı) aşağıdakı məzmunda 5.18-1-
ci bənd əlavə edilsin:

“5.18-1. həmin Məcəllənin 88-6.9-cu mad-
dəsinin üçüncü cümləsində nəzərdə tutulmuş 
müvafiq icra hakimiyyəti orqanının səlahiy-
yətlərini Azərbaycan Respublikasının Səhiyyə 
Nazirliyi həyata keçirir�”.

İlham ƏLİYEV,  
 Azərbaycan Respublikasının 3rezidenti
Bakı şəhəri, 28 yanvar 2025-ci il

“Kəşfiyyat və əks-kəşfiyyat fəaliyyəti haqqında” Azərbaycan 
Respublikasının Qanununda dəyişiklik edilməsi barədə” Azərbaycan 

Respublikasının 2024-cü il 10 dekabr tarixli 85-V,,QD nömrəli 
Qanununun tətbiqi və “Kəşfiyyat və  əks-kəşfiyyat fəaliyyəti haqqında” 

Azərbaycan Respublikası Qanununun tətbiq edilməsi haqqında” 
Azərbaycan Respublikası Prezidentinin 2004-cü il  3 avqust  
tarixli 104 nömrəli Fərmanında dəyişiklik edilməsi barədə

Azərbaycan 5HsSubliNası 3rHzidHnWinin )ərmanı
Azərbaycan Respublikası Konstitusi-

yasının 109-cu maddəsinin 19-cu və 32-ci 
bəndlərini rəhbər tutaraq, “Kəşfiyyat və 
əks-kəşfiyyat fəaliyyəti haqqında” Azər-
baycan Respublikasının Qanununda dəyi-
şiklik edilməsi barədə” Azərbaycan Res-
publikasının 2024-cü il 10 dekabr tarixli 
85-V,,QD nömrəli Qanununun qüvvəyə 
minməsi ilə əlaqədar həmin Qanunun 
tətbiqini təmin etmək məqsədilə qərara 
alıram:

1. Müəyyən edilsin ki: 
1.1. “Kəşfiyyat və əks-kəşfiyyat fəa-

liyyəti haqqında” Azərbaycan Respub-
likası Qanununun 18.6-cı maddəsinin 
birinci cümləsində ikinci halda nəzərdə 
tutulmuş müvafiq icra hakimiyyəti orqa-
nının səlahiyyətlərini Azərbaycan Res-
publikasının Prezidenti həyata keçirir�

1.2. həmin Qanunun 18.6-cı maddə-
sinin ikinci cümləsində nəzərdə tutulmuş 
müvafiq icra hakimiyyəti orqanının səla-
hiyyətlərini Azərbaycan Respublikasının 
Nazirlər Kabineti həyata keçirir�

1.3. həmin Qanunun 14.11-ci mad-
dəsində və 18.6-cı maddəsinin birinci 
cümləsində birinci halda nəzərdə tutul-
muş müvafiq icra hakimiyyəti orqanının 
səlahiyyətlərini Azərbaycan Respubli-
kasının Müdafiə Nazirliyi, Azərbaycan 
Respublikasının Dövlət Təhlükəsizliyi 
Xidməti, Azərbaycan Respublikasının 
Xarici Kəşfiyyat Xidməti, Azərbaycan 
Respublikası Prezidentinin Təhlükəsizlik 
Xidməti, Azərbaycan Respublikasının 
Xüsusi Rabitə və İnformasiya Təhlükə-
sizliyi Dövlət Xidməti və Azərbaycan 

Respublikasının Dövlət Sərhəd Xidməti 
həyata keçirirlər.

2. Azərbaycan Respublikasının Na-
zirlər Kabineti:

2.1. “Kəşfiyyat və əks-kəşfiyyat fəa-
liyyəti haqqında” Azərbaycan Respub-
likası Qanununun 18.6-cı maddəsinin 
birinci cümləsinə uyğun olaraq, Azər-
baycan Respublikası Müdafiə Nazirli-
yinin, Azərbaycan Respublikası Dövlət 
Təhlükəsizliyi Xidmətinin, Azərbaycan 
Respublikası Xarici Kəşfiyyat Xidmə-
tinin, Azərbaycan Respublikası Pre-
zidentinin Təhlükəsizlik Xidmətinin, 
Azərbaycan Respublikası Xüsusi Rabitə 
və İnformasiya Təhlükəsizliyi Dövlət 
Xidmətinin və Azərbaycan Respublika-
sı Dövlət Sərhəd Xidmətinin kəşfiyyat 
və əks-kəşfiyyat fəaliyyəti ilə əlaqədar  
maliyyə-təsərrüfat fəaliyyətinə nəzarət, 
habelə dövlət büdcəsindən və qanunla 
qadağan olunmayan digər mənbələrdən 
kəşfiyyat və əks-kəşfiyyat fəaliyyəti 
ilə əlaqədar ayrılan vəsaitin istifadəsi 
üzərində maliyyə nəzarəti tədbirlərinin 
həyata keçirilməsi qaydasının layihəsini 
iki ay müddətində hazırlayıb Azərbay-
can Respublikasının Prezidentinə təq-
dim etsin� 

2.2. həmin Qanunun 18.6-cı mad-
dəsinin ikinci cümləsinə uyğun olaraq, 
kəşfiyyat və əks-kəşfiyyat fəaliyyəti su-
byektlərinin kəşfiyyat və əks-kəşfiyyat 
tədbirləri üçün vəsaitin xərclənməsi nor-
malarını və qaydalarını üç ay müddətin-
də müəyyən edib Azərbaycan Respubli-
kasının Prezidentinə məlumat versin�

2.3. “Kəşfiyyat və əks-kəşfiyyat fəa-
liyyəti haqqında” Azərbaycan Respubli-
kasının Qanununda dəyişiklik edilməsi 
barədə” Azərbaycan Respublikasının 
2024-cü il  10 dekabr tarixli 85-V,,QD 
nömrəli Qanunundan irəli gələn digər 
məsələləri həll etsin.

3.  “Kəşfiyyat və əks-kəşfiyyat fəaliy-
yəti haqqında” Azərbaycan Respublikası 
Qanununun tətbiq edilməsi haqqında” 
Azərbaycan Respublikası Prezidentinin   
2004-cü il 3 avqust tarixli 104 nömrəli 
Fərmanının (Azərbaycan Respublikası-
nın Qanunvericilik Toplusu, 2004, ʋ 8, 
maddə 612 (Cild ,) 2-ci hissəsində aşağı-
dakı dəyişikliklər edilsin:

3.1.   2.2-ci bənddə “və 22.2-ci mad-
dələrində” sözləri “maddəsində, 18.6-cı 
maddəsinin birinci cümləsində (ikinci 
halda) və 22.2-ci maddəsində” sözləri ilə 
əvəz edilsin�

3.2.   2.3-cü bəndə “18.3-cü maddə-
sində,” sözlərindən sonra “18.6-cı mad-
dəsinin ikinci cümləsində,” sözləri əlavə 
edilsin�

3.3. 2.6-cı bənddə “maddəsində, 
15.3-cü maddəsində, 16.4-cü və 18.4-cü 
maddələrində” sözləri “, 14.11-ci, 15.3-
cü, 16.4-cü, 18.4-cü maddələrində və 
18.6-cı maddəsinin birinci cümləsində 
(birinci halda)” sözləri ilə əvəz edilsin.

İlham ƏLİYEV,  
 Azərbaycan Respublikasının 

3rezidenti
Bakı şəhəri, 28 yanvar 2025-ci il

Nəqliyyat məsələlərinə həsr olunmuş müşavirə 
(əvvəli 2-ci səhifədə)

Möhtərəm cənab Prezident, bəllidir ki, 
Sizin siyasətinizin mərkəzində Azərbaycan 
vətəndaşı, Azərbaycan vətəndaşının istək-
ləri, tələbatlarının ödənilməsi durmaqdadır. 
Ona görə də Proqram tamamilə Azərbaycan 
vətəndaşına yönəlmişdir. Belə ki, Proq-
ram üç əsas məqsədi qarşıya qoymuşdur. 
Bunlar daha sürətli, daha təhlükəsiz, daha 
ekoloji mobillik imkanlarının yaradılması-
dır. Bu məqsədlərə nail olunması üçün alt 
məqsədlər də müəyyənləşdirilmişdir. Bunlar 
sakinlər üçün şəhər konsepsiyasına keçidin 
təmin edilməsidir. Burada biz ictimai nəq-
liyyatdan istifadənin genişləndirilməsindən, 
əlavə və yeni mobillik imkanlarının yara-
dılmasından, piyadaların hərəkətinin, eləcə 
də mikromobilliyin genişləndirilməsindən 
danışırıq. Eyni zamanda, sərnişin təcrübə-
sinin tamamilə rəqəmsallaşdırılması və bəzi 
sistemli dəyişikliklərin də həyata keçiril-
məsi nəzərdə tutulmuşdur. Bunlar daha az 
tıxacın yaranması, cazibə mərkəzlərinə daha 
sürətli çatma imkanları, eyni zamanda, daha 
təhlükəsiz və daha ekoloji mobillik mühi-
tinin yaradılmasıdır. Hesab edirik ki, Proq-
ramın icrası nəticəsində əlavə müsbət sosi-
al-iqtisadi e൵ektlər yaranacaqdır. Bütün bu 
amillər birlikdə Bakı şəhərinin beynəlxalq 
reytinqlərdə ən yüksək reytinqə, ən yax-
şı şəhərlər reytinqinə daxil olmasını təmin 
edəcəkdir. 

Qeyd etmək istərdim ki, Proqramın 
hazırlanması, eləcə də tətbiqi zamanı data 
əsaslı qərarların verilməsi üçün yenə də 
beynəlxalq məsləhətçi şirkət dəvət olun-
maqla şəhərin rəqəmsal əkizi yaradılmış-
dır. Rəqəmsal əkizin yaradılması üçün 
milyardlarla data istifadə edilmişdir. Bu-
rada avtobus dataları, metro dataları, hət-
ta mobil operatorların 6 milyarddan çox 
datası istifadə olunmuşdur. Rəqəmsal əkiz 
həm şəhər axınlarının, eləcə də infrastruk-
turun bu axınlara təsirinin, eyni zamanda, 
yeni infrastruktur layihələrinin səmərəlili-
yinin qiymətləndirilməsinə imkan yaradır 
və bundan sonra verilmiş qərarların hər 
biri öncədən rəqəmsal əkizdə simulyasiya 
edildikdən sonra müvafiq qaydada təqdim 
edilmişdir. 

Rəqəmsal əkizə alınmış ilk rəqəmlər Ba-
kıda olan bütün səfərlərin sayı idi. Burada 
bəlli oldu ki, Bakı şəhərində bir il ərzində 2 
milyarddan çox səfər həyata keçirilir və bu 
səfərlərin strukturuna baxdıqda biz gördük 
ki, ictimai nəqliyyatın payı 30 faiz, fərdi 
nəqliyyat və taksilərin payı isə 50 faiz təşkil 
edib. Beynəlxalq təcrübə isə bunun tama-
milə əksini tələb edir. Beynəlxalq təcrübə-
də ictimai nəqliyyatın payının ən azı 39-40 
faiz, fərdi nəqliyyat vasitələrinin istifadəsi-
nin payı isə 30 faiz civarında olması tələb 
edilir ki, rəvan mobillik mühiti yaranmış 
olsun. Sadə hesablamalar onu göstərdi ki, 
yalnız ictimai nəqliyyata illik əsasda 300 
milyon səfərin ötürülməsi vacibdir ki, yenə 
də qeyd etdiyimiz rəvan mobil mühit yaran-
mış olsun və tədbirlər bu istiqamətdə həyata 
keçirilmişdir. Bir vacib məqamı da qeyd et-
mək istərdim ki, hesablamalara başlanarkən 
vəziyyətin trendi daha da pisləşmək üzrə idi. 
Yəni, şəhərdə ictimai nəqliyyatın payının 
azalması, fərdi nəqliyyat vasitələrinin payı-
nın isə artması trendi var idi. 

Son dövrlərdə həyata keçirilmiş təd-
birlər sayəsində bəzi müsbət nəticələr əldə 
edilmişdir. Onları Sizin diqqətinizə məruzə 

edirəm. Belə ki, avtobuslarla 2024-cü ildə 
28 milyon olmaqla, 2023-2024-cü illərdə 41 
milyon əlavə sərnişin, dəmir yolu və metro 
ilə 11 milyondan çox əlavə sərnişin daşın-
mışdır. Taksi daşımalarında isə 32 faizlik 
enmə baş vermişdir. Eyni zamanda, 2024-cü 
ilin son aylarında yaradılmış mikromobillik 
şəbəkəsi və mikromobillik xidmətində 700 
mindən çox səfər həyata keçirilmişdir. Bu da 
tədbirlərin trendinin dəyişməsinin və bizim 
istədiyimiz istiqamətdə getməsinin göstəri-
cisidir. 

Bu ilkin nəticələrin əldə edilməsi üçün 
bir neçə istiqamətdə işlər görülmüşdür. Bun-
lar, ilk növbədə, əlbəttə ki, avtobuslarla bağ-
lıdır. İki il ərzində şəhərdə avtobusların sayı 
440 ədəd və ya 25 faiz artırılmışdır. Hazır-
da bu, rekord səviyyəyə - 2160-a çatmışdır. 
Eyni zamanda, qeyd etmək istəyirəm ki, bu, 
son say həddi deyil və avtobusların sayının 
2800-ə çatdırılması nəzərdə tutulmuşdur. 

Şəhərdə avtobuslara əhalinin inamını ar-
tırmağa imkan verən xüsusi zolaqlar şəbəkə-
si hazırlanmışdır. Bunun sayəsində avtobus-
ların həm sürəti, həm göstərilən xidmətlərin 
keyfiyyəti artmışdır. Şəhər daxilində avto-
busların orta sürətinin 18 kilometrdən 22 
kilometrə qədər artması müşahidə edilmiş-
dir. Sıxlıq çox olan bəzi küçələrdə, - Atatürk 
prospektində bunu mən nümunə göstərə 
bilərəm, - sürət 12 dəqiqə azalmışdır, yəni, 
keçid orada 12 dəqiqə azalmışdır. Bu da 
vətəndaşların ictimai nəqliyyatdan istifadə-
sinə keçidinə ciddi bir təşviq yaratmışdır. 

Qeyd edildiyi kimi, piyada səfərlərinin 
təşviq edilməsi üçün də layihələr həyata ke-
çirilmişdir. Bunlar, ilk növbədə, Xaqani par-
kında və metronun “28 May” stansiyasının 
önündə həyata keçirilmiş layihələrdir ki, hər 
iki əraziyə avtomobillərin daxil olması məh-
dudlaşdırılmışdır və bu yerlər piyadaların 
istifadəsinə verilmişdir. Sizin göstərişiniz-
lə Xaqani parkında və metronun “28 May” 
stansiyasının önündə piyada zonası, eləcə 
də avtomobil habı yaradılmışdır. Son layihə 
isə Qoşa Qala qapısının önü, Əziz Əliyev 
küçəsi və İçərişəhərin daxilində avtomobil-
lərin hərəkətinin məhdudlaşdırılması idi ki, 
nəticədə Bakı şəhərində nəhəng bir piyada 
zonası yaranmışdır. Bu istiqamətdə də işlər 
davam etdiriləcək. Layihələr hazırlanır və 
bu iş başa çatdıqdan sonra müvafiq qaydada 
təqdim ediləcək. 

Piyada hərəkətinin təşviq edilməsi üçün 
səki infrastrukturu kifayət qədər vacib bir 
elementdir. Ona görə də Bakıda səki inf-
rastrukturu da tərəfimizdən təhlil edilmişdir. 
Bəzi yerlərdə kifayət qədər dar səki infrast-

rukturunun olması müəyyənləşdirilmişdir. 
Eyni zamanda, piyadalar üçün keçidlərin 
zəif işıqlandırılması da məlum olmuşdur. 
Bu istiqamətdə həm beynəlxalq normalara 
uyğun yeni yanaşma və həm də proseslərin 
idarə olunması yanaşması hazırlanmışdır. 
Bu il tamamilə beynəlxalq standartlara uy-
ğun bir pilot layihənin həyata keçirilməsi 
nəzərdə tutulmuşdur ki, daha sonra yanaşma 
genişləndirilə bilsin. 

Qeyd etdiyim kimi, Bakı şəhərində ilk 
dəfə olaraq mikromobillik zolaqları çə-
kilmişdir. Hazırda Bakıda 35 kilometrlik 
əlaqələndirilmiş mikromobillik zolaqla-
rı var. Velosiped icarəsi xidməti də artıq 
vətəndaşlara təqdim edilmişdir. Hazırda ay 
ərzində Bakı şəhərində velosiped və sku-
terlərlə 200 min səfər həyata keçirilir. Bu, 
kifayət qədər müsbət göstəricidir. Halbuki, 
ilk mərhələdə velosipedlərin və skuterlərin 
istifadəsinə kifayət qədər inamsızlıq da var 
idi. Amma dinamik artım onu göstərir ki, 
vətəndaşlar tərəfindən istifadə artacaqdır. 
Proqramın sonunda ay ərzində bu səfərlərin 
sayının 2 milyon yarıma çatdırılması nəzər-
də tutulmuşdur. 

Bakı şəhərində digər bir problemli sahə 
parklanma ilə bağlı idi, nizamsız parklanma 
kifayət qədər geniş yayılmışdı. Bu, kifayət 
qədər də ucuz idi. Ona görə bu, şəhərin 
mərkəzində bir qravitasiya yaratmışdı, sü-
rücülər şəhərin mərkəzinə daxil olmağa can 
atırdılar. Parklanmada islahatlar həyata ke-
çirildi, pullu parklanma sistemi təşkil edildi, 
tamamilə rəqəmsallaşdırıldı. İndi ödənişlər 
mobil tətbiq vasitəsilə tamamilə şə൵af qay-
dada həyata keçirilir. Şəhərdə artıq nizamlı 
parklanma yaranmışdır. Onu da qeyd etmək 
istəyirəm ki, indi hətta həftənin ən sıx gün-
lərində belə şəhərin mərkəzində parklanma 
yeri tapmaq mümkündür. dünki əvvəllər bir 
avtomobil parklanma yerini 10 saat məşğul 
edirdisə, indi 10 avtomobilin hərəsi bir saat 
istifadə etməklə daha çox maşın istifadə edə 
bilir. 

Taksi sahəsində islahatların aparıl-
ması həm də fərdi nəqliyyat vasitələrinin 
şəhər mərkəzində hərəkətinin azaldılması-
na yönəlmişdir. Vətəndaşlar tərəfindən bu 
istiqamətdə çoxlu narazılıqlar var idi, həm 
xidmətin özündən, həm sürücülərdən, həm 
də avtomobillərdən. İslahatlar zamanı 35 
min sürücü təlimlərə cəlb olundu və bun-
ların hər biri ilə imtahanlar keçirildi. Sürü-
cülərdən 29 mini imtahanlardan keçə bildi. 
İmtahanlar hazırda Dövlət İmtahan Mərkəzi 
tərəfindən aparılır. 

Tətbiq olunan rəng, il tələbləri nəticə-

sində avtomobillərin orta yaşı 14 yarımdan 
8 ilə qədər endirildi. Qeyd etmək istəyirəm 
ki, bundan əvvəl 67 min avtomobil parkının 
40 faizi 15 ildən daha köhnə idi. Hazırda isə 
ümumiyyətlə 15 ildən köhnə olan avtomo-
billər xidmətdən kənarlaşdırılıb və şəhərdə 
eyni rəngdə - ağ rəngdə olan hibrid və elekt-
rik taksi avtomobillərinin sayı bizdən xüsusi 
icazə almaqla durmadan artmaqdadır. 

Möhtərəm cənab Prezident, bir xüsusi 
məqamı da qeyd etmək istəyirəm. AYNA 
informasiya sisteminin tərkibində yaradıl-
mış “Etaksi” sistemi vasitəsilə biz artıq taksi 
xidmətlərinə, taksi hərəkətlərinə tamamilə 
nəzarəti həyata keçirə bilirik. 

Bütün bu işlərin görülməsi sayəsində 
ilkin müsbət nəticələr əldə edilmişdir. La-
kin vətəndaşların mobilliyə olan tələbatının 
ödənilməsi üçün bütün nəqliyyat vasitələri-
nin birlikdə fəaliyyətini nəzərə alan yekdil 
planın hazırlanmasına zərurət var idi. Sizin 
göstərişinizlə bu istiqamətdə işlər aparıldı 
və əvvəlcə şəhərə daxil olan bütün axınlar 
qiymətləndirildi. Bəlli oldu ki, gün ərzin-
də 630 mindən çox sərnişin-vətəndaş Bakı 
şəhərinin mərkəzinə doğru yönəlir. Həmin 
vətəndaşlar təxminən 300 min avtomobil-
lə şəhərin mərkəzinə doğru hərəkət edir-
lər. İstiqamətləri də bəlli oldu. Xüsusən 
də Sumqayıt-Xırdalan istiqaməti burada 
böyük paya malikdir. Digər istiqamətlər 
isə Bakı şəhərinin ətrafıdır. Buradan çıxış 
edərək vahid, əlaqələndirilmiş, inteqra-
siya edilmiş nəqliyyat planı hazırlandı və 
onun istiqamətlərini diqqətinizə məruzə 
edirəm. Burada iki əsas istiqamət var. Bi-
rinci istiqamət yol-infrastruktur layihələ-
rinin həyata keçirilməsidir. 50 yol-infrast-
ruktur layihəsi var idi. Bunlar rəqəmsal 
əkizdə simulyasiya edildi və ən optimal, 
ən səmərəli 9 layihə prioritet siyahısına 
alınaraq, diqqətinizə məruzə edilmişdir. Bu 
layihələr üç dairəvi yola aiddir: Bilgəh-No-
vxanı-Xırdalan-Şamaxı avtomobil yolu, 
Sabunçu-Sulutəpə avtomobil yolu və birin-
ci dairəvi yolu Ziya Bünyadov prospektinə 
birləşdirən dairəvi yoldur. Dairəvi yolların 
inşası nəticəsində şəhər mərkəzinin əsas 
arteriyalarının axınlarının bir hissəsi bu 
yollara keçid edəcək ki, şəhərin mərkəzin-
də boşalma baş versin. Altı digər layihə də 
şəhər daxilində olan dar boğazların həll 
olunmasına yönəlmişdir ki, burada nəqliy-
yat vasitələrinin hərəkəti müəyyən qədər 
rəvanlaşsın. 

Möhtərəm cənab Prezident, istərdim 20 
Yanvar layihəsi haqqında əlavə məluma-
tı burada təqdim edim. Bu, kifayət qədər 
kompleks mürəkkəb bir problem olduğuna 
görə Xırdalan dairəsindən başlayaraq Tbi-
lisi prospektinə, 20 Yanvardan başlayaraq 
Ziya Bünyadov prospektinə birləşənə qədər 
15 yol kəsişməsində çəkilişlərlə, dataların 
götürülməsi ilə təhlillər aparılmışdır. Nəti-
cədə böyük bir simulyasiya hazırlanmışdır. 
Bu simulyasiyanın daxilində həm Xırdalan 
dairəsində təkmilləşmə işlərinin aparılması, 
yol qovşaqlarının, yol ötürücülərinin tikil-
məsi, Ziya Bünyadov prospekti istiqamə-
tində yolların genişləndirilməsi, eləcə də 
Şamaxı yolundan Xırdalan şəhərinə yeni 
yolların açılaraq oradan daxil olmasına im-
kanların yaradılması nəzərdə tutulmuşdur. 
Bu istiqamətdə layihələndirmə işlərinə qısa 
müddətdə başlanılacaqdır. 

İkinci istiqamət isə kütləvi daşımalar is-
tiqamətidir. Belə ki, yollar tikildikdən sonra 

da bütün bu daşımaları təkcə avtobusların 
yerinə yetirməsi mümkün deyil. dünki tələ-
bat çox yüksəkdir və həm də kütləvi daşıyı-
cıların xidmətlərinin genişləndirilməsi çox 
vacibdir. Burada metronun inkişaf ssenarilə-
ri təhlil olunmuşdur və ən optimal ssenari 
simulyasiya edilərək seçilmişdir. Diqqəti-
nizə məruzə edilmişdir ki, 10 yeni stansiya 
tikiləcək, 4 stansiya isə əlaqələndiriləcəkdir. 
Bu 10 stansiya “Bənövşəyi xətt”in Babək 
prospektinə qədər və “Yaşıl xətt”in isə met-
ronun “Həzi Aslanov” stansiyasına qədər 
uzadılmasıdır. Qeyd etmək istərdim ki, “Bə-
növşəyi xətt”in uzadılması, eyni zamanda, 
metronun “Avtovağzal” və “Xocasən” stan-
siyalarının istifadəsini genişləndirəcək və 
bir daha “20 Yanvar” metrostansiyasına və 
həmin dairəyə təzyiqi ciddi şəkildə azalda-
caqdır.

“Həzi Aslanov”dan “Yaşıl xətt”in uzan-
ması isə gündəlik əsasda şəhərin mərkəzin-
dən istifadə etməklə Xocasəndə yerləşən 
ticarət mərkəzinə gedib-gələn minlərlə 
vətəndaşa xidmət edəcəkdir. Bu da bir daha 
şəhər mərkəzinin trafikinin azalmasına sə-
bəb olacaqdır. Bu layihələrin icrası nəticə-
sində il ərzində metro ilə daha 88 milyon 
sərnişin daşınması mümkün olacaqdır. Met-
ro şəhər daxilində olan daşımaları həyata 
keçirəcəkdir. 

Lakin bundan başqa, şəhər ətrafından 
paytaxta gün ərzində 400 min sərnişin daxil 
olmaqdadır və bu sərnişinlərə xidmət göstə-
rilməsi üçün dəmir yolunun xidmətlərinin 
genişləndirilməsi proqramı da nəzərdə tu-
tulmuşdur. Burada ilk olaraq Abşeron da-
irəvi yoluna qatarların əlavə edilməsi, yük 
qatarlarının dairəvi yola daxil olmasının 
qarşısının alınması üçün Güzdək-Qaradağ 
dəmir yolunun istifadəyə verilməsi nəzər-
də tutulmuşdur. Həmçinin mövcud olan, 
lakin köhnəlmiş və istifadədən çıxarılmış 
bəzi dəmir yollarının da istifadəyə qayta-
rılması qərara alınmışdır. Bunlar “Zabrat 
2”-“Maştağa”-“Bağlar”-“Albalı”, Bakıxa-
nov-Binə-Qala-Yeni Suraxanı-Hövsan is-
tiqamətləridir ki, bunlar da sərnişin axınına 
xidmət göstərməyə imkan verəcəkdir. Növ-
bəti mərhələdə Yeni Suraxanıdan Heydər 
Əliyev Beynəlxalq Aeroportuna dəmir yolu 
xəttinin çəkilməsi nəzərdə tutulmuşdur ki, 
orada sərnişin axını artdıqda dəmir yolu xid-
mət göstərə bilsin. 

Bakıda iki yaşayış sahəsinin - Mehdia-
bad və “Sea Breeze” ərazilərinin metro və 
dəmir yoluna çıxışı yoxdur. Bu ərazilərdə 
isə artıq tramvay xətlərinin tətbiq olunma-
sı nəzərdə tutulmuşdur. “Sea Breeze”dən 
tramvay xətti çəkilərək Pirşağı stansiyası 
ilə əlaqələndiriləcək və orada bir hab yara-
dılacaq. Mehdiabad-Binəqədi istiqamətin-
dən isə metronun “28 May” stansiyası ilə 
əlaqələndirməklə tramvay xəttinin çəkilmə-
si nəzərdə tutulmuşdur ki, sərnişinlərə xid-
mət göstərilə bilsin. 

Möhtərəm cənab Prezident, bütün bu 
işlərin görülməsi ilə paralel olaraq avtobus 
parkı da genişləndiriləcəkdir. Bakı şəhərinə 
2800 avtobus lazımdır. Avtobus parklarının 
sayı da artırılacaqdır. dünki avtobusların işi 
də dəyişməlidir. Belə ki, kütləvi daşıyıcılar 
daşımaları təmin etməlidirlər. Diqqətinizə 
görə minnətdaram. 

* * *
Sonra müzakirələr davam etdirildi. 

Yenidən ölkəsində dövlət başçısı 
seçilmiş Belarus 3rezidenti Aleksandr 
Lukaşenkonun Ermənistan əleyhinə 
tezislərinə bir neçə aspektdən yanaş-
maq mümkündür. Bizim üçün ən va-
cib olan məqamı sonda diqqətə çatdı-
racağıq. Hələlik isə Belarus liderinin 
rəsmi İrəvana ittiham üslubunda ün-
vanlanmış, belə demək mümkünsə, 
Àört məntiqinin bəzi detallarına və 
Azərbaycan-Ermənistan münasibətlə-
ri ilə bağlı bildirdiklərinə nəzər salaq. 

Beləliklə, A.Lukaşenko, ilk növbədə, 
Ermənistan iqtidarının təmsilçilərinin Av-
ropa İttifaqı ilə hazırkı əlaqələrinə toxu-
nub. Bunu “flört” adlandıran və təhlükəli 
oyun kimi qələmə verən Belarus Prezidenti 
haqlıdır. O anlamda ki, Aİ Rusiyanın sər-
hədlərinə yaxın lövbər salmaq, ikincinin 
ənənəvi və tarixi təsir zonalarında üstünlü-
yə yiyələnmək niyyətindədir. Ermənistan 
isə bu oyunda yalnız peşkadır. Lukaşen-
ko yaxşı bilir ki, oyunda qurban verilən 
da məhz peşkalardır. Ona görə də o baş 
nazir Nikol Paşinyanı nəzərdə tutaraq de-
yir: “Onu orada sakitləşdirin. Ermənistanı 
məhv edəcək. O, həm də Rusiyanı özünə 
qarşı qoyur”. 

Bəli, Rusiyanı “özünə qarşı qoymaq”. 
Növbəti məqam Lukaşenkonun dili ilə 
desək, Ermənistanın “düşmənlərlə əhatə 
olunması”dır. Birinci məqamı anladıq. 
dünki rəsmi İrəvan, həqiqətən, anti-Rusiya 
siyasəti gerçəkləşdirir. Ancaq Lukaşenko-
nun haqqında söz açdığı ikinci məsələ təəc-
cüblüdür. dünki Ermənistanla heç bir qon-
şusu düşmənçilik etməyib. Əgər düşmən 
obrazında təqdim olunan Azərbaycan və 
Türkiyədirsə, Ermənistan konstitusiyasının 
istinad etdiyi İstiqlaliyyət Bəyannaməsi hər 
şeyi deyir. Yəni ölkənin hər iki qonşusuna 
ərazi iddiası irəli sürdüyünü və bu iddianın 
hələ də qüvvədə qalmasını. 

Gürcüstana gəlincə, erməni avantü-
rizminin oradakı Axalkələk adlı separatçı 
təmayülünün mövcudluğu sirr deyil. Yer-
də qalır İran. Nəzərə alaq ki, tipik erməni 
baxışında ermənilərin yaşadıqları bütün 
ərazilərə iddia sərsəmliyi var. Tam müm-
kündür ki, bu “baxışın” sahibləri nə zaman-
sa özlərinin İrandan köçürüldüyünü bildirib 
oranı da tarixi vətən saysınlar. Nə desən 
mümkündür... 

Ancaq hesab etmirik ki, cənab Luka-
şenko bunları bilmir. Bilir, sadəcə, o, du-
ruma klassik erməni baxışı müstəvisindən 
yanaşır. Yəni, demək istəyir ki, Ermənis-
tanın qonşularına qarşı düşmənçiliyi ara-
dan qalxmayıb. Ola bilər, o, iddianı aktual 
saxlamağın yolunun Aİ yox, Rusiya oldu-
ğunu vurğulayır. Ermənistanın kiçik ərazi, 
əhalisinin az olduğunu xatırladan Belarus 
lideri ölkənin hazırkı potensialının düş-
mən saydığı qüvvələrə qarşı mübarizəsini 
mümkünsüzə çevirdiyi mesajını verir. Eyni 
zamanda, demək istəyir ki, Aİ, ümumilik-
də Qərb erməni avantürizmini dəstəkləmək 
gücündə deyil. 

Məsələ ondadır ki, rəsmi İrəvan yalnız 
Belarus Prezidentinin deyil, ümumən heç 
bir kənar oyunçunun fərqli tərzdə, yəni 
pozitiv düşünməsi üçün hansısa əsas for-
malaşdırmayıb. Sadəcə, Paşinyan erməni 
avantürizminin Qərb seqmentini işə salıb, 
vəssalam. Mövcud səbəbdən də Lukaşenko-
nun “Biz Qafqazda müharibəyə icazə verə 

bilmərik” şəklində fikir bildirməsi daha 
çox, Rusiya-Belarus ittifaqının Qafqazda 
Qərbyönümlü erməni avantürizminə imkan 
tanımayacağı kimi səslənməkdədir. Başqa 
sözlə desək, onun fikrincə, Kremlsiz erməni 
avantürizminə yol yoxdur və bu perspektivi 
düşünənlər Ermənistan dövlətini məhvə sü-
rükləyirlər. Deməli, Rusiya Prezidenti Vla-
dimir Putin düşüncələrində səmimi imiş. 
Nə mənada səmimi imiş, məsələyə aydınlıq 
gətirəcəyik. Hələlik, Qarabağ avantürasının 
müasir Ermənistan dövlətinin ideoloji xətti-
ni, mövcudluq parametrini müəyyənləşdir-
məsi amilini bir kənara yazaq ki, diqqətdə 
qalsın. 

* * *
A.Lukaşenko erməni iqtidarının özünə 

qarşı “küskünlüyündən” də söz açıb. Mə-
lumdur ki, xüsusən 44 günlük müharibədən 
sonra Ermənistanın baş naziri N.Paşinyanla 
Belarus liderinin, necə deyərlər, ulduzları 
qovuşmur. İkincinin Kollektiv Təhlükəsizlik 
Müqaviləsi Təşkilatının 2022-ci ilin noyab-
rında İrəvanda keçirilmiş iclası zamanı bi-
rincini danladığı hər kəsin yaxşı xatirindədir. 

Həmin vaxt Paşinyan çalışmışdı ki, 
KTMT ölkəsinin Azərbaycanla sentyabrda 
yaşanmış sərhəd eskalasiyasına siyasi qiy-
mət versin, daha doğrusu, ölkəmizi işğalçı 
qismində tanısın. Nikol V.Putinin də qatıl-
dığı sammit zamanı bir neçə dəfə məsələ-
nin üzərinə gəlmişdi. Vəziyyətin isterik hal 
aldığını görən Lukaşenko isə bildirmişdi ki, 
Paşinyan KTMT-yə üzv dövlətlərin rəhbər-
lərini uşaq yerinə qoymamalıdır. O, erməni 
baş nazirə, son dərəcə amiranə tərzdə, prob-
lemi Azərbaycanla danışıqlar yolu ilə həll 
etməyin vacibliyini məsləhət görmüşdü. 

N.Paşinyan iqtidarının A.Lukaşenkoya 
qarşı hiddəti özünün pik həddinə 2024-cü 

ilin mayında çatmışdı. Həmin vaxt Azər-
baycana səfər gerçəkləşdirmiş Belarus lide-
ri Şuşada olarkən, Azərbaycanın 44 günlük 
müharibədəki Zəfərini yüksək qiymətlən-
dirmişdi. Bu, Ermənistanda, xüsusən ölkə-
nin şovinist və revanşist kəsimində qəzəb 
doğurmuşdu. Paşinyan isə həmin qəzəbə 
adekvat davranmış və bəyan etmişdi ki, 
A.Lukaşenko Belarusda Prezident olduğu 
müddətdə ölkəyə səfərə getməyəcək, heç 
bir erməni rəsmisinin bunu etməsinə icazə 
verməyəcək. 

Paşinyan anti-Lukaşenko mövqeyini 
növbəti dəfə Avrasiya İqtisadi İttifaqının 
ötən ilin sonunda Sankt-Peterburqda real-
laşmış yüksək səviyyəli toplantısı zamanı 
nümayiş etdirmişdi. Məsələ bundadır ki, 
quruma Ermənistandan sonra rotasiya qay-
dasındakı sədrlik Belarusa keçirdi. Təşki-
latın isə ildə iki toplantısı olur. Lukaşenko 
may tədbirinin Minskdə təşkilini təklif etdi. 
Paşinyan isə Ermənistanın yığıncaqda yal-
nız onlayn formatda iştirakının mümkünlü-
yünü açıqladı. Bundan sonra Luşakenko ilə 
Paşinyan arasında kiçik söz davası oldu. 

Birinci atmacalı şəkildə bildirdi ki, 
əgər çətinlik varsa, yol uzaqdırsa, ermə-
ni nümayəndə heyətini Belarusa gətirmək 
imkanındadır. Nikol iclasdakı mövqeyini 
əvvəllər də səsləndirdiyini deyəndə, Lu-
kaşenko İrəvanın onlayn formada iştirak 
ərizəsinə baxılacağını bildirdi. Paşinyan 
isə dedi ki, ölkəsinin ərizəsi yoxdur, buna 
görə də baxılacaq heç nə ola bilməz. Bela-
rus lideri yenidən məsxərəyə keçərək, on-
layn formatla qoşulma zamanı televizorda 
problemlərin çıxa bilmə ehtimalı üzərində 
dayandı. Paşinyan bunu da cavabsız qoy-
mayaraq bildirdi ki, Belarusda televizorla 
bağlı da problemlərin olduğunu bilmirdi. 

Təxminən belə: ölkədə çətinliklər çoxdur-
sa, televizorların işləməməsi onlardan daha 
biridirsə, ediləcək heç nə yoxdur. Yəni er-
məni nümayəndə heyəti Aİİ-nin Belarusda-
kı iclasında heç onlayn formatda da iştirak 
etməyəcək.  

* * *
Ancaq hazırda Lukaşenko atmaca ri-

torikasını kənara qoyub ciddi şəkildə bil-
dirib ki, Ermənistanda ondan Azərbaycanı 
dəstəklədiyi üçün inciyirlər. “Mən həmişə 
sağlam düşüncəni dəstəkləmişəm. İstəmə-
mişəm ki, müharibə olsun. Bir-birimizlə 
vuruşmayaq”, - deyən Belarus lideri, eyni 
zamanda, vaxtilə Azərbaycan və Ermənis-
tan liderləri arasında, faktiki olaraq, vasitə-
çilik funksiyasını yerinə yetirdiyini diqqətə 
çatdırıb və əlavə edib ki, “ərazi mübahisə-
sinin sülh yolu ilə həllini asanlaşdırmağa 
çalışıb”. 

Lukaşenkonun Azərbaycan Preziden-
tinin “iqtisadi əməkdaşlıq və investisiya” 
yolu ilə problemin aradan qaldırılması 
niyyətinə dair bildirdiklərinə, o cümlədən, 
“Əliyevin Ermənistanla döyüşmək məqsədi 
belə yox idi” söyləməsinə gəlincə, məlum-
dur ki, dövlətimizin başçısı artıq tarixdə 
qalmış Qarabağ münaqişəsinin sülh yolu 
ilə həllinə çalışdığını hər zaman vurğulayıb. 
Amma, eyni zamanda, qətiyyətlə bildirib 
ki, Azərbaycan haqqı olanı əldə etmək üçün 
istənilən vasitəyə, o cümlədən güc yoluna 
üstünlük verəcək. 

Bəli, Lukaşenko fikrini ölkəmizin rəh-
bərliyinin sağlam düşüncəyə üstünlük ver-
məsi fonunda səsləndirir və bunu təqdir 
edir. Ona görə də Belarus liderinin açıq 
danışmasındakı hansısa məqam ümumi 
kontekstdən çıxarılmamalıdır. Nəzərə alın-
malıdır ki, o, erməni iqtidarının incikliyinin 
doğru olmadığını əsaslandırmaq istəyib və 
belə qənaətə gəlib ki, Azərbaycanın təklif-
lərini qəbul etməyən Ermənistanın uğur-
suzluqla üzləşməsi ölkənin öz günahı idi, 
başqa günahkarlar axtarmağa ehtiyac yox-
dur: “Baş verənlər Ermənistan rəhbərliyinin 
günahıdır. Bu, yalnız onların günahıdır”.

* * *
İndi isə əvvəldə anons etdiyimiz bizim 

üçün ən vacib məqama və Prezident Vladi-
mir Putini nəyə görə səmimi saydığımıza 
aydınlıq gətirək. Söhbət özünəxas səmimiy-
yətdən gedir. Məlumdur ki, Rusiya lideri bir 
neçə dəfə bildirib ki, Ermənistanın baş na-
ziri 2022-ci ilin oktyabrında Azərbaycanın 
ərazi bütövlüyünü tanımaqla Qarabağdan 
imtina edib. O da məlumdur ki, Nikol 2023-
cü ilin yayında Qarabağ da daxil olmaqla, 
ölkəmizin ərazi bütövlüyünü tanıdığını de-
yib. Düşünmək olardı ki, V.Putin bu fikri 
Ermənistanın Moskvanın İrəvanı köməksiz 
qoyması ilə bağlı iddialarının əsassızlığını 
göstərmək üçün ortaya atıb, başqa hansısa 

məqsəd güdməyib. Axı o, özü dəfələrlə Qa-
rabağın beynəlxalq hüquq nöqteyi-nəzərdən 
ölkəmizə məxsusluğunu vurğulayıb. 

İndi Belarus lideri 2022-ci ildə Paşin-
yanın Azərbaycanın ərazi bütövlüyünü 
tanımasından sonra Rusiya Prezidenti ilə 
telefon söhbətini yada salır. Sən demə, Pu-
tin və Lukaşenko Nikolun mövqeyindən, 
həqiqətən, təəccübləniblərmiş. Deməli, on-
ların düşüncələrinə görə, Paşinyan belə bir 
addımı atmamalı idi. Atıbsa, “özü Dağlıq 
Qarabağdan imtina edib”. Belarus liderinin 
təəccüblü fikri isə Azərbaycanın Qarabağın 
Ermənistanın ciddi təsir göstərəcəyi ərazi 
olması ilə razılaşdığını dilə gətirməsidir. 
Görəsən, rəsmi Bakı nəyə razılaşıb"

Hesab edirik ki, Lukaşenkonun bu ya-
naşması qəribədir. Deməli, Moskva ikili 
oyun oynayırmış, Qarabağ probleminin ak-
tual qalmasının tərəfdarı olubmuş. Görünür, 
bu, Belarus liderinə də yaxşı məlumdur. 
Ona görə də Paşinyanın Praqa tezisləri Ru-
siya və Belarus rəhbərlərini təəccübləndiri-
bmiş. Həm də o səbəbdən ki, Nikol Kremlin 
Cənubi Qafqaz müstəvisində oynadığı bö-
yük oyunu pozub. A.Lukaşenkonun söylə-
dikləri bu cür düşünməyə əsas verir.

Əlbəttə, Ermənistanda bütün bəlalara 
görə Rusiyanı günahlandırmaq ritorikası 
var. Bu ritorika indi də aktuallığını qoruyur. 
Həm Rusiya, həm də Belarus liderinin qə-
bul etmədiyi bir məqam var ki, bu, Qarabağ 
avantürasının nə üçün Kremlin egidasından 
çıxarılaraq Qərbə verilməsidir. Paşinyanın 
həm Putinin, həm də Lukaşenkonun nəzə-
rindəki ən bağışlanılmaz səhvi budur. Hər 
ikisi ona görə haqlıdır ki, belə bir səhvdən 
sonra rəsmi İrəvan Moskvanı nədəsə itti-
ham etməməlidir. Mövcud trayektoriyadakı 
yolverilməzliyə gəlincə, Qarabağın hansısa 
şəkildə Ermənistan bağının olmasına siyasi 
sərmayə yatırmağın adı qeyri-səmimilikdir. 

* * *
Sonda bildirək ki, Azərbaycan rəhbər-

liyi heç vaxt Qarabağ üzərində ölkəmizin 
yurisdiksiyanı şübhələndirən hansısa ad-
dım atmayıb. Digər tərəfdən, Praqada və 
Brüsseldə Azərbaycanın Qarabağ da daxil 
olmaqla, ərazi bütövlüyünü tanıdığını 
bəyan edən Paşinyan erməni ordu birləş-
mələrini ərazidən çıxarmaq istəmirdi.  Ni-
kol 2023-cü ilin sentyabrında “Qarabağın 
özünün seçkili hakimiyyəti var” fikrini 
səsləndirmişdi. Başqa bir yandan, rəsmi 
İrəvan istər 44 günlük müharibədən, istərsə 
də lokal xarakterli antiterror tədbirlərindən 
sonra Qarabağ erməniləri üçün beynəlxalq 
təminat məsələsini gündəmdə saxlamışdı. 
Hər halda, Azərbaycanın ərazi bütövlüyü-
nü və suverenliyini tanımaq belə olmur. 

Cənab Lukaşenko çox güman onu da 
bilir ki, hazırda rəsmi İrəvan Azərbaycanın 
tələbini yerinə yetirib Ermənistan Konsti-
tusiyasında dəyişiklik etmək, əsas qanunla 
qonşulara ərazi iddiası məntiqinə söykən-
miş İstiqlaliyyət Bəyannaməsi arasındakı 
bağı aradan qaldırmaq istəmir. Əvvəldə də 
bildirdiyimiz kimi, erməni avantürizminin 
Qərb seqmenti aktualdır. Bəli, Belarus li-
deri ona görə haqlıdır ki, bu seqmentin və 
təhlükəli oyununun Ermənistanı bir dövlət 
kimi yox etmək təmayülü var. Elə bir təma-
yül ki, Kreml bunun qarşısında nə isə edə 
bilməz. Elə indiyədək də heç nə edə bilmə-
yib. 

(əvvəli ötən saylarımızda)
Ermənistanın Qərbi Azərbaycanda və 

Qarabağda törətdiyi vandalizmin təsvir 
etdiyimiz dəhşətli mənzərəsinə  baxmaya-
raq, vəziyyətdən çıxış yolu qarşıdurmada 
qalmaq deyil. Beynəlxalq ictimaiyyət tərə-
findən dəstəklənən tərəflər davamlı sülhün 
qorunmasının vacibliyini anlamalıdır. 

Ermənistanda Azərbaycan mədəni irsi-
nin qorunması və bərpası uzun müddətdir 
davam edən narazılıqları həll etməyə və 
hər iki xalqın bir-birinin tarixini tanıması-
na kömək edə bilər.
Beynəlxalq vasitəçilik və nəzarət

UNESCO, ,COMOS və ya ,CCROM 
kimi beynəlxalq təşkilatların vasitəçiliyi 
ilə ziyanın miqyasını qiymətləndirmək və 
bərpa prosesini idarə etmək. Bu təşkilat-
lar obyektivliyi təmin edə və qlobal stan-
dartlara riayət olunmasını təmin edə bilər. 
Müstəqil sənədləşdirmə apararaq tarixi 
məlumatlar, fotoşəkillər və memarlıq plan-
ları əsasında bərpa üçün əsas məlumatlar 
yaratmaq da mümkündür.

İkitərəÀi razılaşmalar
� Azərbaycan və Ermənistan arasında 

dialoqu təşviq edərək, mədəni irsin qorun-
masını sülh quruculuğu çərçivəsində mü-
zakirə etmək.

� Hər iki ölkənin qarşılıqlı nəzarət al-
tında mədəni irs yerlərinin qorunması və 
bərpasına sadiq qalmasını təmin edən razı-
laşmalar əldə etmək.

Bərpa layihələri
� Zərər çəkmiş abidələr üçün tarixi 

dəqiqliklə bərpa planlarını inkişaf etdir-
mək üçün beynəlxalq mütəxəssislərlə 
əməkdaşlıq etmək.

� Beynəlxalq donorlar tərəfindən 
dəstəklənən birgə irs bərpa fondu yarada-
raq, məhv edilmiş yerləri yenidən qurmaq 
və ortaq mədəni irsi qorumaq.

Hüquqi mexanizmlər
� Mədəni irsin məhv edilməsi üçün mə-

suliyyət daşıyanları  Haaqa Konvensiyası 
kimi beynəlxalq konvensiyalar vasitəsilə 
məsuliyyətə cəlb etmək və təzminat tələb 
etmək.

� Gələcəkdə dağıntıların qarşısını al-
maq və pozucuları məsuliyyətə cəlb etmək 
üçün hüquqi çərçivələr təklif etmək.

Mədəni mübadilə və 
maariÀəndirmə

� Xüsusilə gənc nəsillər arasında bir-bi-
rinin irsini və ortaq tarixi anlamağa kömək 
edən mədəni mübadilə proqramlarını təş-
viq etmək.

� Mədəni irsin əhəmiyyətini və icma-
ları ayırmaq əvəzinə birləşdirmə rolunu 
vurğulayan maarifləndirmə təşəbbüsləri 
yaratmaq.

Sülh quruculuğu təşəbbüsləri
� Mədəni irsin qorunmasını Azərbay-

can və Ermənistan arasında geniş sülh qu-
ruculuğu səylərinə inteqrasiya etmək.

� Güvən və əməkdaşlıq yaratmaq üçün 
Cənubi Qafqazın ortaq irsini əks etdirən 
birgə tədbirlər, sərgilər və ya seminarlar 
təşkil etmək.

Vətəndaş cəmiyyətinin iştirakı
� Hər iki ölkədən yerli icmalar, tarix-

çilər və konservasiya mütəxəssislərini 
lazım gələrsə neytral ərazilərdə qoruma 
təşəbbüslərinə cəlb etmək.

� Mədəni irsin qorunmasına nəzarət et-
mək və bələdçilik etmək üçün sərhədləra-
rası mədəni irs komitələri yaratmaq.

Mədəni irs yerlərinin hədəf alınması ilə 
təcavüzkarlar, bir xalqın tarixinin və kol-
lektiv yaddaşının maddi simvollarını məhv 
etməyi hədəfləyirlər. Bu, xüsusilə müba-
hisəli regionlarda təsirli olur, çünki mədəni 
irs yerləri uzunmüddətli mövcudluğun və 

mədəni davamlılığın sübutu kimi xidmət 
edir.

Bu yerlərin məhv edilməsi və ya mə-
nimsənilməsi təsirlənən qrupun kimlik 
hissini və torpaqla əlaqəsini zəiflədir, eyni 
zamanda, təcavüzkarın narrativini möh-
kəmləndirir. Belə hərəkətlər, çox vaxt, kök-
lü sosial narazılıqlara, tarixi münaqişələrə 
və ya qavranılan təhdidlərə reaksiyadır və 
parçalanmış cəmiyyətlərdə güc, tanınma 
və kimlik uğrunda daha geniş mübarizələri 
əks etdirir.

Dağıntılar və məcburi deportasiya
İşğal olunmuş ərazilərdə yalnız abi-

dələr məhv edilməmiş, həm də əsrlər-
dir mövcud olan nadir ağaclarla zəngin 
 landşaftlar da məhv edilmişdir. Bu bölgə, 
kəndləri, evləri, bağları və gündəlik həya-
tı ilə özünəməxsus bir mədəniyyət yetiş-
dirmişdi. Yerli icmaların həyat tərzini və 
ənənələrini dəstəkləyən sabit bir infrast-
ruktur mövcud idi. Lakin bütün bunlar yox 
edilmişdir.

1988-1989-cu illərdə azərbaycanlıla-
rın Ermənistandan deportasiyası zamanı 
təxminən 22 şəhər və 185 kənd Azərbay-
can əhalisindən boşaldıldı. Bu kampaniya, 
Ermənistanın azərbaycanlılara qarşı etnik 
təmizləmə siyasətinin bir hissəsi idi. Öz 
ata-baba torpaqlarını tərk etməyə məcbur 
edilən azərbaycanlılar, əsrlərdir yaşadıqla-
rı bölgələrdə ciddi demoqrafik dəyişiklik-
lərlə üzləşdilər.

Ermənistandakı  
tərk edilmiş kəndlər

Tamamilə tərk edilmiş kəndlər: Bəzi 
kəndlər, infrastrukturun olmaması və ya əl-
verişsiz coğrafi şərait səbəbindən yenidən 
məskunlaşdırılmadı. Bu ərazilər xarabalıq 
vəziyyətində qalaraq tamamilə boş qalmış-
dır.

Yenidən məskunlaşdırılmış kəndlər: 
Bəzi regionlarda Ermənistan hökuməti 
Suriyadan və Livandan gələn qaçqınları 
məskunlaşdırmışdır. Bu məskunlaşma, Er-
mənistanın daha geniş demoqrafik strate-

giyasının bir hissəsi idi.
Bu hadisələr, yalnız mədəni irsin və ta-

rixi yaddaşın silinməsinə deyil, həm də bir 
xalqın kimliyinin və varlığının məqsədli 
şəkildə zəiflədilməsinə xidmət edən geniş 
bir siyasətin əlamətidir. Bu, təkcə keçmişin 
deyil, həm də gələcəyin təhlükə altında ol-
duğunu göstərir. Barışığın və sülhün təmin 
edilməsi üçün, məhv edilmiş mədəni irsin 
bərpası və tanınması, etnik təmizləmə kimi 
cinayətlərin beynəlxalq səviyyədə hüquqi 
şəkildə qiymətləndirilməsi vacibdir.

Ermənistan tərəfindən məskunlaşdırıl-
mış bir çox ərazidə, Azərbaycan əhalisinin 
tarixi izləri – məscidlər, qəbiristanlıqlar və 
digər mədəni irs abidələri ya məhv edilmiş, 
ya da dəyişdirilmişdir. Bu məqsədli silin-
mə siyasəti, etnik təmizləmənin təsirini de-
moqrafik sahədən kənara çıxararaq mədəni 
irsin məhv edilməsinə qədər genişləndir-
mişdir.

Bununla yanaşı, Qarabağdakı Qafqaz 
Albaniyası abidələri Azərbaycanın tarixi 
və mədəni irsinin vacib bir hissəsidir. Bu 
abidələr, Qafqaz Albaniyası dövrünün 
dini, memarlıq və mədəni irsinin mühüm 
nümunələrini təşkil edir. Təəssüf ki, bu 
abidələrin bir çoxu Ermənistan tərəfindən 
siyasi və tarixi məqsədlər üçün mənimsən-
miş və tez-tez erməni irsi kimi yanlış təq-
dim edilmişdir. Bu abidələr haqqında dəqiq 
məlumat və spesifik nümunələr üçün daha 
geniş tədqiqatın aparılması tövsiyə olunur.

Lakin, Ermənistan tərəfindən Azər-
baycan tarixi və mədəni irsinin məhv edil-
məsinə beynəlxalq ictimaiyyət tərəfindən 
müəyyən reaksiyalar müşahidə olunsa da, 
bu əməllərin müharibə cinayəti kimi qiy-
mətləndirilməsi və məsul şəxslərin ədalət 
qarşısında cavab verməsi vacibdir.

(ardı var)

Hazırladı�  
7.AYD,NOöLU  

XQ

Bu seçkilər bələdiyyələri 
daha da fəallaşdıracaq
6Hoicilərin |z NRnsWiWusiya h�TuTlarını həyaWa NHoirmələri �o�n b�W�n şəraiW yaradılıb 

Bu gün Azərbaycanda bələdiyyə seçkilərində 
səsvermə günüdür. Səsvermə saat 08:00-da 
başlayacaq və saat 19:00-da başa çatacaq.

Dövlət müstəqilliyinin bərpasından sonra yaradılan 
yerli idarəetmə orqanı olan bələdiyyələrə ilk seçkilər 
1999-cu il dekabrın 12-də keçirilib. Sonrakı seçkilər 
2004-cü il dekabrın 17-də, 2009-cu il dekabrın 23-də, 
2014-cü il dekabrın 23-də və 2019-cu il dekabrın 23-
də keçirilib. Budəfəki bələdiyyə seçkiləri sayca altıncı 
ümumrespublika seçkisidir. Bələdiyyə seçkiləri majo-
ritar qaydada keçirilir və seçicilər tərəfindən seçkilərdə 
yalnız bələdiyyə üzvləri seçilir. Qüvvədə olan qanun-
vericiliyə əsasən bələdiyyə sədrləri seçkilər nəticəsin-
də formalaşmış bələdiyyələrin ilk iclasında seçilmiş 
bələdiyyə üzvləri tərəfindən seçilir.

2024-cü il noyabrın 27-də Mərkəzi Seçki Komis-
siyası (MSK) tərəfindən 2025-ci il yanvarın 29-da 
Azərbaycan Respublikasında bələdiyyə seçkilərinin 
keçirilməsi ilə bağlı qərar qəbul edilib. Həmin qərarın 
dərc edildiyi gündən başlayaraq Seçki Məcəlləsinin 
tələbinə uyğun olaraq ölkə üzrə həm öz təşəbbüsləri, 
həm də siyasi partiyalar tərəfindən namizədlərin irə-
li sürülməsi prosesi başlanıb. Bələdiyyə seçkilərinin 
hazırlanıb keçirilməsi üzrə əsas hərəkət və tədbirlərin 
Təqvim Planına görə, namizədlərin qeydə alınması 
üçün zəruri olan seçki sənədlərinin dairə seçki komis-
siyalarına təqdim edilməsi müddəti 2024-cü il dekab-
rın 30-u saat 18:00-da başa çatıb.

Dünən “sükut günü” idi
Yanvarın 6-dan isə seçkiqabağı təşviqat başlayıb. 

Seçki Məcəlləsinin müvafiq maddələrinə əsasən, qey-
də alınmış namizədlər, onların səlahiyyətli nümayən-
dələri və vəkil edilmiş şəxsləri, namizədi qeydə 
alınmış siyasi partiyalar, siyasi partiyaların blokları, 

onların səlahiyyətli nümayəndələri və vəkil edilmiş 
şəxsləri tərəfindən seçkiqabağı təşviqatın aparılması-
na səsvermə gününə 23 gün qalmış başlanır və səs-
vermənin başlanmasına 24 saat qalmış dayandırılır. 
Beləliklə, yanvarın 28-i saat 08:00-da proses dayan-
dırılıb. Həmin gün məntəqə seçki komissiyalarının 
ərazisinə yerləşdirilmiş namizədlərin təşviqat löv-
hələrindən təşviqat materialları çıxarılır. Səsvermə 
gününə bir gün qalmış və səsvermə günü təşviqat ma-
teriallarının lövhələrdə qalması qanun pozuntusudur. 
Burada məqsəd seçicilərə hansı namizədə səs verəcə-
yi ilə bağlı son qərarını qəbul edə bilməsi, düşünməsi 
üçün şərait yaratmaqdır. Yeri gəlmişkən, qeyd edək 
ki, ümumilikdə, məntəqə seçki komissiyalarının əra-
zisində ölkə üzrə 10 mindən artıq təşviqat lövhələri 
yerləşdirilmişdir. Səsvermənin başlanmasına 24 saat 
qalmışı əhatə edən müddəti qeyri-rəsmi olaraq “sükut 
günü” də adlandırırlar. Onu da qeyd edək ki, təşviqat-

la bağlı MSK-ya heç bir müraciət və şikayət daxil 
olmayıb.

685 bələdiyyəyə  
8 min 71 üzv seçiləcək

Qeyd edək ki, 2024-cü il fevral ayının sonunda 
Prezident İlham Əliyev qanunvericilik təşəbbüsü qay-
dasında “Bələdiyyələrin birgə fəaliyyəti, birləşməsi, 
ayrılması və ləğv edilməsi haqqında” Qanun layihəsini 

Milli Məclisin müzakirəsinə təqdim edib. Layihə 1000 
evdən az olan kəndlərin bələdiyyələrinin ləğv olun-
masını və böyük bələdiyyələrin yaradılmasını, digər 
bir dəyişiklik isə bələdiyyələrin sayının, təxminən, iki 
dəfə azaldılmasını nəzərdə tuturdu. Milli Məclis martın 
1-də sözügedən qanun layihəsini müzakirəyə çıxarıb. 
Layihə qəbul edilib və nəticədə ölkədə bələdiyyələ-
rin sayı, təxminən, iki dəfə azaldılıb. Yəni, 118 seçki 
dairəsinin hüdudları çərçivəsində mövcud olan 1605 
bələdiyyənin sayı azaldılaraq 685-ə düşüb. Hazırda 
685 bələdiyyə üzrə 8071 bələdiyyə üzvü seçilməlidir.

Seçicilər 5846 seçki məntəqəsində səs verəcəklər. 
Bunlardan 5734 məntəqə daimi, 112 məntəqə isə mü-
vəqqətidir. Onu da bildirək ki, 125 seçki dairəsindən 
yeddisi tamamilə məcburi köçkün dairələridir ki, hələ-
lik onların hüdudları daxilində bələdiyyələr yaradılma-
yıb və keçmiş məcburi köçkünlər bu seçkilərdə iştirak 
etmirlər.

Məsul orqanların  
yüksək hazırlığı

Mərkəzi Seçki Komissiyasının sədri Məzahir Pə-
nahov seçkiyə son hazırlıqla bağlı dünən keçirdiyi 
mətbuat konfransında bildirib ki, seçkilərin hazırlanıb 
keçirilməsinə məsul orqan kimi MSK bələdiyyə seç-
kilərinin təyin edildiyi ilk gündən prosesi Seçki Mə-
cəlləsinin və digər qanunvericilik aktlarının tələblərinə 
uyğun təşkil etməyə çalışıb. O, MSK-nın atdığı bütün 
addımların şə൵af şəkildə həyata keçirildiyini, media 
nümayəndələrinin də prosesləri müşahidə etdiyini 
diqqətə çatdırıb.

Seçicilərin öz konstitusion hüquqlarını reallaşdır-
maları üçün bütün lazımi şəraitin yaradıldığını deyən 
MSK-nın sədri qeyd edib ki, 5846 məntəqədə seçi-
cilərin səs verməsi üçün tələb olunan addımlar atılıb. 
Onun sözlərinə görə, seçkilərin keçirilməsinə məsul 
olan orqanlar işin öhdəsindən yüksək səviyyədə gəlib. 
Bildirib ki, MSK seçkilərin keçirilməsində məsuliyyə-
ti olan dövlət qurumlarını maarifləndirmə tədbirlərinə 
cəlb edib: “Bu praktika özünü doğruldub. Beynəlxalq 
təşkilatlar da buna yüksək qiymət verib. Səsvermə pro-
sesində pozuntuların olmaması üçün həmin qurumların 
çox böyük rolu var. Məsul olan tərəflər öz fəaliyyətini 

ancaq Məcəllənin tələbinə uyğun qurmalıdır. Demok-
ratik, şə൵af seçkilərin keçirilməsində atılacaq addımla-
rın ideala yaxın səviyyəsindəyik”.

Səsverməni 70 mindən çox 
müşahidəçi izləyəcək

MSK sədrinin bildirdiyi kimi, seçkilərin demok-
ratik, şə൵af keçirilməsinin əsas tələbi müşahidəçilərin 
iştirakı və media nümayəndələrinə verilən sərbəstliklə 
ölçülür: “Hər iki şərt Azərbaycanda təmin edilir. 18 
yaşı tamam olan istənilən şəxs müraciət edəndə rədd 
cavabı almadan müşahidə apara bilər. Məhz bu seç-
kilərdə 70625 nəfər yerli müşahidəçi olacaq”. Onun 
sözlərinə görə, Azərbaycan yeganə ölkədir ki, media 
nümayəndələri heç bir quruma müraciət etmədən seç-
kini işıqlandıra bilirlər.

Prosesin gedişi zamanı müşahidəçi kimi qeydə 
alınan şəxslər müvafiq lövhəciklərlə təmin ediliblər. 
Səsvermə gününə 5 gün qalmışa qədər müşahidə apar-
maq arzusunda olan subyektlər müvafiq dairə seçki 
komissiyalarına müraciət ediblər. Xüsusilə qeyd etmək 
lazımdır ki, müraciət edən bütün subyektlərə müsbət 
cavab verilib, heç bir subyektin müşahidə aparmasın-
dan imtina olunmayıb.

1000 məntəqədə veb-kamera 
quraşdırılıb

Qeyd edək ki, Azərbaycanda 2008-ci ildən seçki 
məntəqələrində veb-kameraların quraşdırılmasına baş-
lanılıb. Bu, dünyada ilk təcrübədir və praktikada özü-
nü çoxdan doğruldub. Müxtəlif ölkələri təmsil edən 
şəxslər və seçkiləri müşahidə sahəsində ixtisaslaşmış 
beynəlxalq təşkilatların nümayəndələri bunu bir Azər-
baycan təcrübəsi kimi öyrənir və şə൵aflığın təmin edil-
məsində mühüm rola malik olduğunu vurğulayırlar. 
Veb-kameralar ilk dəfə ölkə üzrə 500 seçki məntəqə-
sində quraşdırılıb. Bunun uğurlu olduğunu gördükdən 
sonra MSK veb-kameralar quraşdırılan məntəqələrin 
sayını artırıb. Ötən seçkilərin təcrübəsi göstərir ki, 
veb-kameralara baxış olduqca çoxdur. Xüsusilə xarici 
ölkələrdən baxış sayı lap çoxdur. Əlbəttə, müşahidə-
çi nəyisə gözündən qaçıra bilər. Amma veb-kameralar 
elə bir müşahidədir ki, müşahidə etmək arzusunda olan 
şəxs burada fasiləsiz, birbaşa platforma üzərindən pro-
sesi müşahidə edir. Seçki prosesində aşkarlığın təmin 
edilməsinin göstəricisi hesab olunan veb-kameraların 
quraşdırıldığı məntəqələrin siyahısı əvvəlcədən MSK-
nın saytına yerləşdirilir.

Budəfəki bələdiyyə seçkiləri də bu baxımdan is-
tisna deyil. Yenə də 1000 məntəqədə veb-kameralar 
quraşdırılıb. Veb-kameralar səsvermə günü 07:50-dən 
başlayaraq məntəqə seçki komissiyası tərəfindən seç-
kilərin nəticələrinə dair tərtib edilmiş protokolların da-
irə seçki komissiyalarına aparılması anınadək prosesi 
fasiləsiz müşahidə edəcəklər.

Siyasi partiyalar  
prosesdə fəal iştirak edirlər

Namizədlərin qeydə alınmasına gəldikdə isə, qeyd 
etmək lazımdır ki, imza vərəqələrini qaytaran 16294 
namizəddən 16238 nəfərinin, başqa sözlə, 99,7 faizinin 
namizədliyi qeydə alınıb. Sonrakı prosesdə bəzi şəxs-
lər öz namizədliyini geri götürüb və yekunda 16092 
nəfər namizəd kimi qeydə alınıb. Onların adı seçki bül-
letenlərinə daxil edilib.

Ölkədə fəaliyyət göstərən siyasi partiyaların pro-
sesdə aktiv iştirakı da diqqəti cəlb edir. “Siyasi parti-
yalar haqqında” yeni qanunun tələblərinə uyğun ola-
raq yenidən qeydiyyatdan keçən 26 partiyadan 23-ü 
namizədlərini irəli sürüb. Seçkilərdə bu qədər sayda 
siyasi partiyanın üzvlərinin namizəd kimi iştirakı bələ-
diyyə seçkilərinə marağın artmasının göstəricisidir. 
Namizədlərin yarıdan çoxu da məhz siyasi partiyala-
rın nümayəndələridir. Yəni, seçki bülleteninə adları 
daxil edilən namizədlərdən 8424 nəfəri siyasi partiya 
mənsubudur.

Digər statistik məlumatlara gəldikdə isə, bildir-
mək lazımdır ki, qeydə alınanların 31 faizdən çoxu 
qadınlardır. Namizədlərin 82 faizi ali təhsillidir. Eyni 
zamanda, namizədlərin, təxminən, 41 faizi 21-35 yaş 
aralığındadır.

Səhifəni hazırladı�  
Səxavət HƏMİD 

 ;Q

Bu gün bələdiyyə seçkiləridir XƏBƏRLƏR
Namizədlərə təşviqat üçün 
 bərabər şərait yaradıldı

Seçki qanunvericiliyinin tələblərinə uyğun ola-
raq, təşviqatın aparılması üçün ölkə üzrə açıq və 
qapalı olmaqla 5912 yer müəyyən edilmişdi. Bun-
lardan 3730-u açıq, 2182-si isə qapalı məkan idi. 
Hazırda qış fəsli olduğu üçün bu məqam da nəzərə 
alınmışdı. Namizədlər, siyasi partiyalar, eyni za-
manda təşviqat aparmaq hüququna malik subyekt-
lər tərəfindən həmin məkanlarda təşviqat aparılıb. 
Bu məkanlarda təşviqat aparmaq tam pulsuz idi. 
Dairə seçki komissiyaları tərəfindən namizədlərə 
bu imkan da yaradılmışdı.

Şəxsiyyət vəsiqəsinin müddəti 
bitmiş seçici də səs verəcək

Onu da bildirək ki, şəxsiyyət vəsiqələrinin eti-
barlılıq müddəti bitmiş seçicilər də bələdiyyə seç-
kilərində iştirak edə biləcəklər. MSK sədri Məzahir 
Pənahov bu vətəndaşları narahat olmamağa çağırıb. 
Qeyd edib ki, digər seçkilərdə olan prinsiplər bu 
seçkidə də tətbiq olunacaq.

MSK-nın “qaynar xətti” 
fəaliyyətdədir

Seçki Məcəlləsinin tələblərinə görə, vətəndaş-
ların seçki hüquqlarının pozulması ilə bağlı mü-
raciətlər ünvanlamasını asanlaşdırmaq məqsədilə 
MSK-nın 115 saylı “qaynar xətti” fəaliyyət göstərir. 
Seçicilər istənilən məsələ ilə bağlı – istər şikayət, 
istər sorğu, istər seçki məntəqəsinin yeri, istərsə də 
seçici siyahıları barədə “qaynar xətt”ə müraciət edə 
bilərlər. MSK əməkdaşları tərəfindən daxil olmuş 
bütün sorğular operativ qaydada cavablandırılır.

Ombudsmanın təşəbbüsü ilə  
İşçi Qrupu yaradıldı

İnsan hüquqları üzrə müvəkkil (ombudsman) 
Səbinə Əliyevanın təşəbbüsü əsasında Ombudsman 
Aparatında bələdiyyə seçkiləri zamanı operativ mə-
lumat mübadiləsinin həyata keçirilməsi məqsədilə 
İşçi Qrupu yaradılıb. Bu barədə Ombudsman Apa-
ratının mətbuat xidmətindən məlumat verilib.

Qeyd edək ki, ötən illərdəki müsbət təcrübə 
nəzərə alınaraq, müvəkkil, Ombudsman Aparatı-
nın və regional mərkəzlərin, o cümlədən Naxçıvan 
Muxtar Respublikasının Ombudsman Aparatının 
əməkdaşları bələdiyyə seçkilərində müşahidəçi 
qismində seçki məntəqələrində özlərinin təşəbbüsü 
ilə müstəqil şəkildə müşahidə aparacaqlar. Hər bir 
müşahidəçinin yerlərdə apardığı müşahidənin nə-
ticələri ilə bağlı məlumat hər saatdan bir ombuds-
mana təqdim ediləcək və zərurət yarandığı təqdirdə, 
hüquqların təmini istiqamətində MSK ilə birgə mü-
vafiq tədbirlər həyata keçiriləcək.

Mətbuat Şurasında da  
“qaynar xətt” olacaq

Bələdiyyə seçkiləri ilə bağlı Mətbuat Şurasında 
“qaynar xətt” fəaliyyət göstərəcək. Şuradan verilən 
məlumata görə, qurumun (012) 441 35 96 şəhər, 
(050) 242 09 91 və (055) 789 85 03 mobil nömrələri 
səsvemə başlayan andan bitənədək bu rejimdə iş-
ləyəcək. -urnalistlər qeyd edilmiş nömrələrlə əlaqə 
saxlayaraq, prosesin işıqlandırılması zamanı müm-
kün anlaşılmazlıqlar və problemlər barədə məlumat 
vermək imkanı əldə edə biləcəklər. Qeyd edək ki, 
Mətbuat Şurası jurnalistlərin seçkilərin işıqlandırıl-
ması ilə bağlı sərbəst fəaliyyətlərinə dəstək məqsə-
dilə müvafiq instansiyalarla əlaqəli şəkildə işləyə-
cək.

AKTUAL

“Böyük manipulyator”
Mark ENDEVELD
(əvvəli qəzetin ötən saylarında) 

Seçki kampaniyasının 
pulları

Makronun seçki kampaniyasının ko-
mandası ağır təzyiq altındadır. 2017-ci ilin 
mart ayının sonunda jurnalistlər hələ ki, 
ancaq bir şeylə maraqlanırlar: Makron heç 
bir partiyadan deyil – nə sağçılara aiddir, 
nə də solçulara. Bəs onun prezidentliyə na-
mizədlik kampaniyasının pulları haradan və 
necə gəlir? Və ən başlıcası, bu kampaniya 
neçəyə başa gəlib? Mart ayının 25-də mət-
buat işçilərindən biri Qrequar Devo e-mail 
vasitəsi ilə belə bir sual verir: “İsmael, Sil-
van, hər şeyə “ok” demək olarmı? Axı jur-
nalistlər rəqəm tələb edirlər. Onlara rəqəm-
ləri olduğu kimi necə göstərə bilərəm?”. 
Sonra bu qəribə və təəccüblü e-mail vasitə-
silə onu da öyrənirik ki, kampaniyaya ke-
çirilən pulların ümumi məbləği 11 milyon 
avro olub, ancaq təklif olunub ki, bu rəqəmi 
azaltsınlar:

“... Mətbuata deyərsiniz ki, ümumi 
məbləğ ancaq 10 milyon avrodur!”. Belə 
çıxır ki, orta ianə 250 avro olub. Amma 
bunu jurnalistlərə söyləmək olmaz: “Biz 
belə şeyləri heç kimə demirik”, – deyə kam-
paniyadan xəbər gəlir. Komandanın bütün 
üzvləri, xüsusilə İsmael Emelien iddia edir 
ki, “orta ianə” cəmi-cümlətanı 50 avro olub. 
O dəqiqə hiss olunur ki, kampaniya üzvlə-
ri Fransada çoxunun “varlıların namizədi” 
adlandırdığı Makronun imicini qorumaq 
istəyirlər. Paralel olaraq iddia olunur ki, 
5000 avrodan yuxarı ianə verənlərin sayı 
cəmi-cümlətanı 631 nəfərdir. Bu da ümu-
mi məbləğin cəmisi 1,7 faizini təşkil edir. 
Burada yenə də varlıların kampaniyanın 
büdcəsində oynadıqları rolun əhəmiyyəti-
ni azaltmağa cəhd olunur. İki ildən sonra 
JDD jurnalı sayəsində məlum olacaq ki, 
kampaniya zamanı 5000 avrodan çox ianə 
verənlərin sayı 913 (!) nəfər olub və onların 
müqabilində kampaniyanın xəzinəsinə nə 
az, nə çox, düz 6,3 milyon avro pul keçi-
rilib, yəni ümumi məbləğin 48 faizi!.. Pis 
deyil.

Heç kəsdən gizli deyil ki, rəqəmləri 
necə gəldi dəyişmək olar. Kampaniyanın 
xəzinəsi ilə məşğul olanlar, bu teoriyadan 
istifadə etmək üçün “fake news” dövrünü 
gözləmədilər. Hiss olunur kampaniya za-
manı Makronun komandası yaxşıca kef 
eləyib. Mart ayının 14-ü ilə 27-si arasın-
dakı e-mail mübadiləsində, kampaniyaya 
keçirilən “ümumi ianə” e-mail göndərə-
nin əhval-ruhiyyəsindən asılı olaraq, 8 
milyonla 11 milyon arasında qalxıb enir... 
(!) Sonradan dövlət mətbuat katibi keçən 
Benjama Qrivo Makronun kampaniyasının 
mətbuat xidmətinin direktoru Sibet Ndaya 
belə bir sual verir: “Sibet, sən özün demə-
din ki, Kristianın (Kristian Darnyat – kam-
paniya zamanı ianəyə nəzarət edən adam) 
razılığı ilə bütün jurnalistlərə 8 milyon 
deyəcəyik?”. Cavab birmənalıdır: “Bəli, 
tamamilə doğrudur. 8 milyon, 9,3 milyon 
yox... Biz ən aşağı rəqəmi deməliyik...”. 
Göründüyü kimi bu adamlar utanıb qızar-
madan, ianə statistikasını istədikləri kimi 
dəyişirlər.

Bu məsələdə qaranlıq qalan digər bir 
şey də var: JDD jurnalının yazdığına görə, 
Emmanuel Makronun komandası siyasi 
kampaniyaların maliyyələşdirilməsinə nə-
zarət edən Milli Komissiyaya (CNCCFP) 
hesabatında bildirib ki, seçki kampaniya-
sına 74 702 nəfər şəxs ianə verib. Çox qə-
ribədir ki, mart ayının sonunda, bu rəqəm 
yalnız 35 000 idi... Göründüyü kimi bu 
rəqəmlər qətiyyən bir-birinə uyğun gəlmir, 
bu qədər böyük fərq heç vaxt ola bilməz! 
Ona görə heç də təəccüblü deyil ki, niyə 
Ədliyyə Nazirliyi bu ianələri dərindən yox-
lamağa qərar verdi. Bundan sonra 2018-ci 
ilin noyabrında Paris prokurorluğu ilkin is-
tintaq işinə başladı – müstəntiqlər, xüsusilə 
2017-ci ildə “Hərəkətdə!” hərəkatına köçü-
rülən 144 000 avronun haradan gəldiyini 
araşdırmağa başladılar. Ancaq bu istintaq 
heç bir nəticə vermədi – halbuki qanuna 
görə bu məsələ bütün incəliklərinə qədər 
araşdırılıb xalqa çatdırılmalıydı. Neynəmək 
olar... bu, Makronun seçki kampaniyasının 
maliyyələşdirilməsi ilə bağlı yeganə müəm-
malı məsələ deyil...

Maliyyələşdirmədən 
həbsxanaya

Siyasətdə pul qalib gəlməyin sinir sis-
temidir. Onsuz heç nə eləmək  mümkün de-
yil. Keçmiş investisiya bankiri Emmanuel 
Makron  bunu çox yaxşı bilir. Siyasi parti-
yaların və seçki kampaniyalarının mövcud 
olan maliyyələşdirmə qaydalarına baxma-
yaraq, bu sahələrdə pullar  çox vaxt gizli 
dövriyyə edir. ABŞ-dan fərqli olaraq, Fran-
sada özəl şirkətin hər hansı bir namizədin 
seçki kampaniyasına pul keçirməsi 1995-ci  
ildən qadağan edilib. Bundan başqa, şəxsi 
ianələrə də limit qoyulub:  ancaq 4600 avro 
prezidentliyə namizədin kampaniyasına, 
7500 avro isə siyasi partiyanın hesabına ke-
çirilə bilər. Beləliklə, Makron kimi nə siyasi 
partiyası, nə də ictimai maliyyə dayağı olan 
bir namizəd üçün pul  problemi böyük əhə-
miyyət kəsb edir. 

 2016-cı ilin sentyabrında “Hərəkət-
də!” hərəkatının maliyyə assosiasiyasının 
prezidenti, keçmiş bankir Kristian Darn-
yat kampaniya  fonduna toplanan ianələrə 
cavabdeh olan bir şəxs kimi hərəkatın pul  
tapmaq strategiyasını, elektron poçtu va-

sitəsilə göndərdiyi bir məktubda belə izah 
edir: “Biləndə ki, qanuna görə prezidentliyə 
seçki kampaniyasının xərcləri 22 milyon 
avronu keçə bilməz və biz bankdan  maksi-
mum 9 milyon kredit ala bilərik... (namizəd 
seçkilərdə 5 faiz  səs qazana bilsə, o krediti 
dövlət banka ödəyir) onda yerdə qalır hara-
dasa 13 milyon “tapmaq”. Əgər bu rəqəmi 
10 milyona yuvarlaqlaşdırsaq,  o zaman 
1333 nəfər adam tapmaq lazımdır ki, onla-
rın hər biri 7500 avro  ianə versin...”. 

Əvvəllər, Kristian Darnyat deyilən şəxs 
BNP bankının investisiya  direktoru olub. 
Sonradan o hər şeyi atıb Makronun yarat-
dığı “Hərəkətdə!” hərəkatına qoşuldu. Bu 
adamı Makronla onların ortaq bir dostu – 
cibində Sosialist partiyasının biletini gəz-
dirən, Att ali komissiyasının  keçmiş üzvü 
Stefan Bujnah adlı bir bankir tanış edib. 
Kristian Darnyatın mühüm və geniş bir şə-
bəkəsi var və o, öz qəhrəmanını (Makron) 
prezident eləmək üçün şəbəkəsindən gen-
bol istifadə edir. O, Monako  knyazlığının 
dövlət naziri (Baş nazirin ekvivalenti) yük-
sək səviyyəli  dövlət qulluqçusu, əsli Nant 
şəhərindən olan Serj Telle ilə dostluq edir.

2016-cı ilin yazından prezidentliyə 
gələcək namizəd, hələ ki, Fransua Hollan-
dın İqtisadiyyat naziri olan Makron, gələ-
cək kampaniyasına vəsait tapmaq üçün na-
zirlikdə tez-tez qəbullar və şam yeməkləri 
təşkil  edir. Bu sahədə Makronun tayı-bəra-
bəri yoxdur. Dəvət olunan qonaqlara yaxın-
laşıb onlarla bir-bir tanış olandan sonra, o, 
yavaş-yavaş gələcək  planlarından danışır 
və əlavə edir ki, bu fəaliyyətə o, ancaq na-
zirlər  kabinetindən istefa verdikdən son-
ra başlayacaq. 2016-cı il sentyabrın  8-də 
onun tərəfdarları Londonda HSBC inves-
tisiya bankının baş direktoru franko-livan-
lı Samir Asəfin evində böyük bir ziyafət 
təşkil edirlər. Bankirin geniş mənzilinə 
medianı, texnologiya və incəsənəti təmsil 
edən  yüzə yaxın qonaq dəvət olunur. Onu 
da qeyd edək ki, o gecə Emmanuel bankirin 
evində yatır. Stol arxasındakı qonaqlardan 
biri Makrondan soruşanda ki, onun nəyi 
çatmır, hamının diqqət mərkəzində olan  
prezidentliyə gələcək namizəd birmənalı 
cavab verir: “Vaxt, istedad və pul”. Sonra 
isə birbaşa mətləbə keçir: “Pul məsələsində 
məndə utanıb  çəkinmək yoxdur”. Görünür, 
ziyafətdəki London trayderləri, eləcə də iş 
adamları, onun belə açıq və komplekssiz 
danışığını yüksək qiymətləndirirlər, çünki 
nəticədə, Makron Britaniya paytaxtından 
düz 872 000 avro ianə alacaq! Bu məbləğ 
bütövlükdə Fransanın on ən böyük əyalət  
şəhərindən göndərilən ianələrdən çox-
dur. Makron, həqiqətən də, komplekssiz 
adamdır. Sentyabrın sonunda onun keçmiş 
həmkarlarından  biri, Rotşild bankının baş 
direktoru Oliviye Peku şəxsən öz adından  
Parisin mərkəzində Yelisey tarlalarının 
yaxınlığında yerləşən Terrasse 50  resto-
ranında, dəbdəbəli şam yeməyi təşkil edir. 
Noyabrın 15-də elə həmin restoranda müşa-
vir Matyö Len və keçmiş nazir Reno Dütre 
biznes  sahəsinin bir sıra nümayəndələrinin 
iştirakı ilə yeni bir dəbdəbəli şam yeməyi 
təşkil edirlər. Bu sonuncu iki nəfər, HSBC 
bankının beynəlxalq  əlaqələrlə məşğul 
olan adamlardan biri Kristian Dezeqlis ilə 
birlikdə, dekabr ayının 4-ü ilə 6-sı arasın-
da Makronun Nyu-Yorka səfərini də təşkil  
edirlər. Bu üç gün ərzində gələcək namizəd 
Amerikada, aşağısı altı çox vacib görüşdə 
iştirak edəcək. 

(ardı var)

Azərbaycanda sosial və  
humanitar elmlərin perspektivləri

AMEA-nın 2024-cü il fəaliyyəti kontekstində

II MƏQALƏ

Yaradıcılıqda və 
dövlətçilikdə azərbaycançılıq

Yaradıcılıqda və dövlətçilikdə azərbay-
cançılıq məsələsinin çox dərin və həyati 
əhəmiyyətli məna çalarları vardır. Etiraf 
edək ki, bu məqamı hətta elm adamla-
rımız sırasında sona qədər qəbul etmək 
istəməyənlər də yox deyildir. Məsələ kim-
lərinsə şəxsi anlamaq potensialının az və 
ya çox olmasında deyildir. Mənə görə, bu-
nun fərdi keyfiyyətlərdən çox tarixi, siyasi, 
ideoloji və təfəkkürə yanlış yanaşma kimi 
fərqli səbəbləri mövcuddur. 

Bir qism tədqiqatçı Qərbdən qaynaq-
lanan və sosial-humanitar elmlərə də “ob-
yektivlik” kimi sırınmağa çalışılan “elmdə 
ideologiya olmamalıdır” absurd tezisə ina-
nır. Onlar güman edirlər ki, məsələn, Qərb 
sosiologiyası, fəlsəfəsi və ya iqtisadiyyatı 
ideologiyasızdır. 

Faktlar isə göstərir ki, ən dərin idraki 
qatlarda Qərbdə hətta riyaziyyat və ya fi-
zikanı dini ideologiyaya bağlamışlar. Bunu 
Orta Əsrlərdə keşiş Raymond Lulli etmiş-
dir! Mən R.Lullinin xristianlığı bütövlükdə 
dünyanı dərk etmə üsulunun təməlinə yer-
ləşdirdiyi “kriptotəlimindən” geniş yaza 
bilərəm. Hətta bizim sevimli və “obyektiv” 
təsəvvür etdiyimiz bir sıra təbiətşünas alim 
və filosofun dərin idraki qatlarda məhz 
Lullizmə xidmət etdiyini sübut etmək olar. 

Məsələn, məşhur riyaziyyatçı və filo-
sof Vilhelm Qotfrid Leybnits (XVII-XVIII 
əsrlər) və başqalarının Lullinin ideyalarını 
necə “obyektiv riyazi elmi aspekt”də təbliğ 
etdiklərindən danışa bilərik. Bunlar təbii 
ki, nə həmin tədqiqatçıların, nə də dünya 
təbiətşünaslığının əhəmiyyətinə xələl ver-
mir. Sadəcə, anlamağımız lazımdır ki, heç 
zaman ideyasız və deməli, ideologiyasız 
insanın nəzəri və praktiki idraki fəaliyyəti 
olmamışdır (epistemik, yəni məntiqi sü-
butluluğa əsaslanan idraki fəaliyyət  səviy-
yəsində).  

Sosial və humanitar elmlərə gəldikdə 
isə...Dünyaca məşhur Qərb filosofları, iqti-
sadçıları, sosioloqları və kulturoloqları öz 
dilləri ilə deyiblər ki, tədqiqatları Qərb cə-
miyyətləri ilə bağlıdır. Məsələn, M.Veber, 
E.Dürkheym, T.Parsons, N.Luman və çox-
lu sayda başqaları. Tanınmış tarixşünas və 
politoloq Benedikt Anderson millətlə bağlı 
məşhur əsərində Qərb yaradıcı adamlarını 
fərqli mədəniyyətlərə laqeyd və yuxarıdan 
aşağı baxışlarına görə kəskin tənqid etmiş-
dir. Ümumilikdə çoxlu sayda Qərb yaradıcı 
insanları XX əsrdə bu mövqeni daha əsaslı 
müdafiə etmişlər və onun Qərb insanında 
bir özündənrazılıq, yekəxanalıq, riyakarlıq 
yaratdığını da əsaslandırmışlar. Nümunə 
kimi, XX əsr məşhur kanadalı sosioloq 
Marşal Maklüyeni göstərə bilərik (onun 
“Hutenberq qalaktikası” əsərinə baxmaq 
kifayətdir). Əlavə olaraq, X.Orteqa-i-Qas-
set (José Ortega y Gasset), О.Şpenqler, P.
Feyerabend və digərlərinin bununla bağlı 
fikirlərinə müraciət etmək artıq məşğuliy-
yət olmazdı.        

Bütün bunların fonunda kimlərinsə 
sosial-humanitar elmlərdə mifik ideologi-
yasızlıq axtarışının adı nədir? Xüsusilə, 
söhbət Azərbaycandan düşəndə bəzilərinin 
cidd-cəhdlə “qərbli alim” pozası alaraq, 
müdrik məsləhət verən və çox bilən kimi 
“elmdə ideologiya olmaz” deməsi, ilk növ-
bədə özünü aldatmaqdan başqa bir şey de-
yildir. 

Lakin...başqa məsələdir ki, hətta sosi-
al və humanitar elmləri bolşeviksayağı və 
ya ortodoksal katolik kimi, olsun ki, ultra-
millətçi, radikal qafil qismində ifrat ideo-
logiya “donuna bükmək” tamamilə qəbul 
edilməzdir! Bu baxımdan kommunist ide-
ologiyası elm üçün nə dərəcədə təhlükəli 
idisə, eyni səviyyədə indi ifrat liberalizm 
və ya hansısa radikal dini ideologiya (hansı 
dinin olmasının fərqi yoxdur) o dərəcədə 
arzuolunan deyildir. 

Azərbaycançılıq bunların heç birinə 
aid olmayan və hər bir azərbaycanlının 
təbii olaraq həyata baxışlarında xüsusi 
yeri olan ideya, ideologiya və məfkurədir. 
Azərbaycançılığın azərbaycanlı yaradıcı 
adam üçün  “həyata baxışlarında xüsusi 
yeri” olması məsələsi məhz yaradıcılıqla 
dövlətçiliyin vəhdətində elmi olaraq ciddi 
əhəmiyyət kəsb edir. Akademik İsa Hə-
bibbəylinin aşağıdakı fikrini həmin kon-
tekstdə dərk etmək lazımdır: “Azərbaycan 
aliminin azərbaycançılıq düşüncəsi ilə ər-
səyə gətirdiyi əsərlər yeni nəsillərin milli 
vətənpərvər ruhda tərbiyəsində mühüm rol 
oynayacaq və bu, Akademiyanın, Azər-
baycan elminin, alimlərinin mənəvi bor-
cudur”! 

Təbii ki, bu fikirlər ilk olaraq ifadə 
edilməmişdir – Azərbaycanın görkəmli ya-
radıcı adamları, Ulu Öndər Heydər Əliyev, 
Prezident İlham Əliyev tərəfindən dəfələr-
lə müxtəlif kontekstlərdə söylənmişdir. 
Burada bizim üçün vacib olan məqam 
AMEA-nın bu istiqaməti birmənalı, dön-
mədən və zərrə qədər də kənara çıxmadan 
seçməsindən ibarətdir! Bu, ümumiyyətlə, 
Azərbaycan elmi təfəkkürünün, aliminin 
mənəvi-psixoloji və kreativ özünütəsdiqi-
nin, yaradıcılıq özəlliyinin, konkret olaraq 
AMEA-nın yeniləşməsinin ana xəttidir!

Azərbaycan aliminin 
azərbaycançılıq düşüncəsi

Beləliklə, AMEA-nın yeniləşməsi 
kursu kontekstində “Azərbaycan aliminin 
azərbaycançılıq düşüncəsi” tezisinin xüsu-
si anlamı vardır. Azərbaycançılıq burada 
hər şeydən öncə, Vətənə, milli mədəniy-
yətə, adət-ənənəyə, dinə, dilə, dövlətçiliyə 
bağlılığı nəzərdə tutur. Onun mənası sırf 
sosial-mədəni, mənəvi və dövləti faktorla-
ra aiddir. 

Sonra, azərbaycançılıq düşüncəsinin 
antiazərbaycanlılıq tərəfi yoxdur. Yəni 
Azərbaycan aliminin azərbaycançı düşün-
cəyə sahib olması heç bir halda dünyanı iki 
“düşərgəyə” – azərbaycançı və qeyri-azər-
baycançı düşərgəsinə ayırmaq demək de-
yildir. Bunun ideya sübutu azərbaycan-
çılıq məfkurəsinin təməl prinsiplərindən 
biri ilə bağlıdır. Ulu Öndər Heydər Əliyev 
azərbaycançılıqdan ideologiya kimi bəhs 
edərkən həmişə vurğulamışdır: Azərbay-
canlılar milli mədəniyyətə sədaqətli olma-
lıdırlar. Onu dərindən öyrənməlidirlər, eyni 
zamanda, dünya mədəniyyəti nümunələ-
rinə daim açıq olmalıdırlar, onlardan bəh-
rələnməlidirlər! Məhz bu iki istiqamətin 
sintezində azərbaycanlı təfəkkürü, o cüm-
lədən Azərbaycan aliminin təfəkkürü for-
malaşmalıdır. Bunlara görə, Azərbaycan 
yaradıcı insanının təfəkkürü etnik kimliyin 
sərhədləri ilə məhdudlaşa bilməz 

Nəhayət, vurğulanan kontekstdə yara-
dıcılıq baxımından çox mühüm bir özəlliyi 
də unutmaq olmaz. Azərbaycan aliminin 
azərbaycançı düşüncəsinə tam hakim ol-
masının əvəzedilməz bir yolu olduğunu 
düşünürəm – daim dünya elminin ən yeni 
nailiyyətləri ilə tanış olmaq, ən aparıcı və 
yeni tədqiqat üsulları, metodologiyalarını 
əxz etmək! Əgər bu keyfiyyəti itirsək, bü-
tövlükdə azərbaycanlılığı və azərbaycan-
lı təfəkkürünü itirmiş oluruq! Kimliyini 
daim bəşəriliklə “ölçən” azərbaycanlılar 
üçün bu, həqiqət anıdır!

AMEA-nın yeniləşmə kursunda həmin 
özəlliyin yeri ayrıcadır. Təsadüfi deyildir 
ki, dünya elminə inteqrasiya təşkilatın 7 
prioritet istiqamətlərindən biridir. Azər-
baycanşünaslığın da bu kontekstdə alim 
üçün əhəmiyyəti və zəruriliyi tam aydın 
olur. Bununla bağlı illik hesabat iclasının 
iki məqamı diqqəti çəkdi. Onlardan biri 
AMEA rəhbərliyinin Azərbaycan mətbəxi 
mədəniyyətinin tədqiqinə daha geniş as-
pektdə yanaşmağa başlaması ilə əlaqəlidir. 
Digəri isə ən yeni texnologiyaların, elekt-
ronlaşmanın və rəqəmsallaşmanın Azər-
baycan aliminin fəaliyyətində yeri və rolu 

ilə bağlı, obrazlı desək, iki akademikin 
yüksək elmi səviyyədə fikir paylaşımıdır.  

Mətbəx mədəniyyəti  
sosial amil kimi

Yazıçı və jurnalist Liliana Berger ya-
zır ki, qida heç də “fəlsəfi görünmür” və 
həmişə iştah yaratmır, lakin “cəmiyyətin 
sosial deqradasiyası (dağılması, tənəzzü-
lü, pozulması, strukturunu itirməsi) məhz 
qidadan, ona münasibətdən başlayır”. 
Keçən əsrin ortalarından qida ilə bağlı 
“oraqnoleptika” təlimi də yaranmışdır. Bu 
təlim qidanın hiss üzvləri vasitəsi ilə qiy-
mətləndirilməsini nəzərdə tutur. Qədimdən 
filosoflar mətbəx mədəniyyəti haqqında 
fikirlər söyləmişlər. 

Platon yazırdı ki, insanın ilkin və əsas 
tələbatı mövcud olmaq və yaşamaq üçün 
qidanı düzgün müəyyən etməkdən ibarət-
dir. Platon üçün dövlətin əsl təbəəsi düzgün 
qidalanmalı, ifratçılığa yol verməməlidir. 
Çünki insanı qida yaradır (“Biz nə yeyirik-
sə, mahiyyətimiz də odur” – Hippokrat). 

Sokrat aclığı qidanın “ən yaxşı ədviy-
yatı” hesab edirdi. Siseron qidalanmanı 
insanın güc alması ilə birbaşa bağlayırdı. 
Yəni güclü insan qədərində yeyə biləndir. 

N.Tusi əsərlərində qida mədəniyyətinə 
böyük önəm vermişdir (məsələn, “Əx-
laqi-Nasir”). 

Sartr qidanı “insanın rəsmini yaradan 
simvol” kimi fəlsəfi təhlil etmişdir. Devid 
Kaplan isə qidanın mədəniyyət, sosial ri-
fah, arzu və istək, ruhanilik, estetik varlıq 
kimi fəlsəfi anlamlarından bəhs etmişdir. 

Belə alınır ki, mətbəx mədəniyyə-
ti heç də məişət təsəvvürlərinə sığan və 
həmin məhdud çərçivədə insan həyatın-
da rol oynayan faktor deyildir. Mətbəx 
mədəniyyəti bütöv bir xalqın, cəmiyyə-
tin sosial faktorudur. Onun insanın fərdi 
və kollektiv həyatına təsiri çox güclüdür. 
Mətbəx mədəniyyətini öyrənmək müəyyən 
dərəcədə cəmiyyətin tarixi, birgə yaşamaq 
üsulu, psixologiyası, şüuru, mənəvi-əxlaqi 
dəyərləri və s. barədə təsəvvürə malik ol-
mağa imkan verir. Ümumi halda mətbəx 
mədəniyyəti insan mədəniyyətinin mü-
hüm tərkib hissəsidir. Buna görə də müasir 
mərhələdə ölkələr mətbəx mədəniyyətinin 
öyrənilməsinə fundamental məsələ kimi 
baxırlar. Hətta bəzi xalqlar başqalarının 
mətbəx mədəniyyətinin elementlərini 
oğurlayıb, özləri üçün mədəniyyət obrazı 
yaratmağa çalışırlar.

Azərbaycana qarşı qonşusu ermənilər-
dən belə cəhdlərin olduğu haqqında kifayət 
qədər fakt vardır. Bu baxımdan Azərbay-
can dolmasını “erməniləşdirmək” bəsit ha-
disə deyildir, onun ciddi mədəni konteksti 
vardır. 

Belə çıxır ki, mətbəx mədəniyyətini 
öyrənməyin də Azərbaycan mədəniyyəti, 
özəlliyi və insanların birliyi baxımından 
əhəmiyyəti çoxdur. AMEA-da mətbəx mə-
dəniyyəti ilə bağlı əməkdaşlıq əlaqələrinin, 
tədqiqatların genişləndirilməsinə ehtiyacın 
yarandığını, bu gün Ermənistanın xalqı-
mızın mətbəx mədəniyyəti ilə bağlı bir 
sıra məqamları UNESCO-ya öz mədəniy-
yətləri kimi təqdim etdiyini vurğulamaqla 
bunun qarşısının alınmasında Azərbaycan 
elminin də üzərinə ciddi vəzifələr düşdü-
yünü aktuallaşdırmaq təsadüfi deyildir. 
AMEA prezidenti bunları nəzərə alaraq İc-
timai Bölmənin illik hesabat tədbirində ay-
rıca qeyd etmişdir ki, “ölkəmiz üçün belə 
bir strateji məsələdə Akademiyanın Tarix 
və Etnologiya, Folklor, Arxeologiya və 
Antropologiya, Memarlıq və İncəsənət ins-
titutlarının əməkdaşlarının AR Mədəniyyət 
Nazirliyi və AR Dövlət Turizm Agentliyi 
ilə birgə əməkdaşlıq etməyə hazırdır və 
yaxın günlərdə bunun üçün zəruri addım-
lar atılacaq”.

(ardı var) 
Füzuli QURBANOV,  

XQ-nin analitiki,  
fəlsəfə elmləri doktoru

AŞ3A-ya müraciət edən təşkilatlar insan 
haqlarını alver mövzusuna çeviriblər 

Bir qrup beynəlxalq hüquq-müdafiə təşkilatı yanvarın 22-də Avropa 
Şurası 3arlament Assambleyasına  müraciət edərək, Azərbaycanın bu 
qurumda səlahiyyətlərini bərpa etməməyə çağırıblar. Müraciət müəlliÀəri  
hesab edirlər ki, Assambleyanın  2025-ci il yanvar sessiyası çərçivəsində  
Azərbaycanın  üzvlüyü kontekstində yeni ölçü meyarları hazırlanmalı, 
ölkəmiz qarşısında əlahiddə şərtlər qoyulmalıdır. Azərbaycan bu şərtləri 
qəbul etməzsə, üzvlüyün bərpası təxirə salınmalıdır. 

Müraciəti “Human Rights :atch”, 
“Freedom Now”,  İnsan Hüquqları Evləri 
Fondu, -urnalistləri Müdafiəsi Komitə-
si,  Beynəlxalq İnsan Hüquqları Federa-
siyası, İnsan Hüquqları üzrə Beynəlxalq 
Tərəfdaşlıq, Niderland Helsinki Komitəsi, 
Norveç Helsinki Komitəsi və İşgəncələrə 
Qarşı Ümumdünya Təşkilatı imzalayıblar.

Adıçəkilən təşkilatlar Azərbaycan 
əleyhinə son fəaliyyətlərini AŞPA-ya mü-
raciət ünvanlamaqla bitirməyiblər. İstəklə-
rinə nail olmaq üçün çoxşaxəli  kampani-
yaya başlayıblar. Prosesə yeni elementlər 
qatmaqla, onu bütün həftə boyunca davam 
etdiriblər. Məsələn,  “Human Rights :at-
ch” təşkilatı  “2024-cü ildə dünyada insan 
hüquqları sahəsində vəziyyət”lə bağlı illik 
hesabatını  ötən həftə dərc edib. Hesabatın 
Azərbaycana aid hissəsində ölkəmizə qarşı 
qondarma ittihamlara yer verib. HR: öz 
hesabatını bu təşkilatların AŞPA-ya ünvan-
ladığı müraciətə uyğunlaşdırıb. Sinxron 
hərəkətlər etməklə beynəlxalq ictimai rəyi 
çaşdırmağa, ölkəmiz haqqında neqativ 
imic formalaşdırmağa, yekun olaraq Azər-
baycanın AŞPA-da üzvlüyü ilə bağlı qərara 
təsir göstərməyə təşəbbüs edib. 

“Human Rights :atch”  öz hesaba-
tını “insan haqlarının müdafiəsi” adı ilə 
pərdələyir. Guya ki, Azərbaycanda  insan 
haqlarının qorunması yönündə töhfələr 
vermək istəyir. Reallıqda isə bu mövzu-
nu manipulyasiya edir, fərqli məqsədlər 
güdür. Məsələn, hesabatın başlanğıcında 
“məhkəmə araşdırmasına cəlb edilmiş 
QHT və KİV təmsilçiləri” mövzusuna 
toxunur. Amma bu sırada Ermənistan xü-
susi xidmət orqanları ilə əməkdaşlıqda, 
Azərbaycan əleyhinə fəaliyyətdə şübhəli 
bilinərək istintaqa cəlb edilmiş şəxslərin 
də məsələsini qaldırır. “İstintaq prosesi-
nin gedişində onların hüquqlarının pozul-
duğunu” iddia edir. Azərbaycan əleyhinə 
təbliğata qoşulmuş, “erməni şəbəkəsi”nin 
təsirinə düşərək ölkəmizə qarşı təxribatçı 
əməllər törətmiş şəxslərin əsl günahları-
nın üzərindən keçir. “İstintaq prosesində 
hüquq pozuntuları” kontekstində faktlar 
uydurmaqla, onların fəaliyyətinə haqq qa-

zandırmağa çalışır. “İnsan haqlarının qo-
runması” adı ilə bu şəxslərin müdafiəsini  
təşkil edir.  

Əslində, HR:-nin fəaliyyəti həmişə 
belə ziddiyyətli, anlaşılmaz olub. Diqqətli 
oxucular xatırlayar: təşkilat 2020-ci il üzrə 
hesabatını açıqlayarkən, orada “,, Qarabağ 
müharibəsinin doğurduğu nəticələr”ə də 
yer ayırmışdı. ,, Qarabağ müharibəsi barə-
də elə təsvir vermişdi ki, sanki Azərbaycan 
işğal altında olan  ərazilərini azad etmə-
yib. Əksinə, Ermənistana hücum edərək  
onun torpaqlarını ələ keçirib. Hesabatda 
qeyd olunurdu ki, “müharibənin gedişində 
Ermənistan tərəfində azı 71, Azərbaycan 
tərəfində isə 54 məktəb dağıdılıb”. 

HR:  ekspertləri Ermənistanı haqlı 
çıxarmaq, Azərbaycanı təcavüzkar kimi 
qələmə vermək üçün hər fürsətdən fay-
dalanıblar. ,, Qarabağ savaşından sonra 
hazırladıqları bütün  hesabatlarda bu ten-
densiya xüsusilə qabarıq görünüb. Onlar 
Azərbaycan Silahlı Qüvvələrini “ermə-
ni əsirlərini fiziki zorakılığa və alçaldıcı 
hərəkətlərə məruz qoyduğu üçün” qınayıb-
lar.  Həmçinin  “..erməni mülki şəxslərə, 
hətta yaşlı insanlara, uşaqlara qarşı işgəncə 
törətdiklərinə, məhkəməsiz edam hallarına 
yol verdiklərinə görə..” ittiham ediblər. Bu 
kontekstdən yanaşsaq, HR: AŞPA-ya mü-
raciət edib Azərbaycanın üzvlüyünü bərpa 
etməməyə çağıran təşkilatların sırasında 
görünməsi təəccüb doğurmaz. 

Təkcə “Human Rights :atch”  təşki-
latı deyil, Azərbaycan əleyhinə AŞPA-ya 
müraciət ünvanlamış təşkilatların hər bi-
rinin fəaliyyəti bu cür nüanslarla doludur. 
Məsələn, mərkəzi ofisi Amerika Birləşmiş 
Ştatlarında yerləşən -urnalistləri Müda-
fiə Komitəsi adından da göründüyü kimi, 
jurnalistlərin hüquqlarını qorumalı olan 
beynəlxalq təşkilatdır. Amma bu təşkilat 
Azərbaycan jurnalistlərinin hüquqlarının 
pozulduğunu göstərən real faktların heç 
birinə ciddi reaksiya verməyib. O, , və ,,  
Qarabağ savaşı dövründə Ermənistanın 
işğalçılıq siyasətinin qurbanına çevrilmiş 
Azərbaycan jurnalistlərinin problemlərinə 
heç zaman münasibət bildirməyib. Mə-
lumat üçün qeyd edək ki, 1990-cı illərin 
əvvəllərindən başlayaraq, Ermənistanın 
işğalçılıq siyasəti nəticəsində Azərbayca-
nın Qarabağ regionunda və ona bitişik ra-
yonlarda əvvəlcədən fəaliyyət göstərmiş 9 
qəzet, 1  Televiziya redaksiyası tamamilə 
dağıdılıb. Həmçinin, bu redaksiyalarda ça-
lışmış  85 nəfər jurnalist,  37 nəfər texniki 
işçi məcburi köçkünə, qaçqına çevrilib, 
fəaliyyətlərində ciddi problemlər yaranıb. 
11 nəfər azərbaycanlı jurnalist şəhid olub, 
8 nəfər ağır fiziki xəsarətlər alıb.  2020-ci 
ilə qədər bu redaksiyaların, jurnalistlərin 
hüquqları bərpa olunmamış qalıb. KP--nin 
saytına baxsanız, həmin redaksiyalar və 
jurnalistlər barədə bircə cümlə informasiya 
görməzsiniz. Onların hüquqlarının bərpası, 
haqlarının tanınması yönündə KP--nin hər 
hansı bir fəaliyyətinə rast gəlməzsiniz. Bu 
cinayətləri törətdiyinə görə, Ermənistan 
tərəfinin qınanması faktına rastlaşmazsı-
nız. Real faktların üzərindən keçən KP- 
əvəzində həmişə Azərbaycana qarşı hü-
cumda olub, qondarma faktlara əsaslana-
raq, yanlış bəyanatlar verərək, ölkəmizin 
adını ləkələməyə çalışıb. 

Bu cür tendensiyalı davranışla-
rın  səbəbləri vardır. KP- kimi təşkilatlar 
müstəqil qurumlar deyillər. Onlar özlərini 
“müstəqil beynəlxalq təşkilatlar” adlandır-
salar da,  Qərb siyasi mərkəzlərinin, böyük 
dövlətlərin, həmçinin, “erməni şəbəkəsi-
nin”  əlində alətə çevriliblər. ABŞ, Avro-
pa İttifaqı hansı ölkəni hədəfə alıb hücum 
edirlərsə, KP- və digər dırnaqarası təşkilat-
lar da müxtəlif formalı bəyanatlar verərək 
həmin dövlətləri ləkələməyə çalışırlar. KP- 
və digər 9 təşkilatın imzası ilə Avropa Şu-
rasına göndərilən bəyanat da bu xarakter-
dədir. Belə davranış beynəlxalq təşkilata 
yaraşmayan hərəkətdir. 

Müşfiq ƏLƏSGƏRLİ,
media eksperti

Ermənistanın baş naziri Nikol 3aşinyan ötən ilin dekabrında ölkəsi 
üçün güclü ordunun vacibliyini bildirmiş, həmin ordunun kimə, hansı 
qüvvələrə qarşı döyüşməli olduğuna dair məsələ qaldırmışdı. Baş 
nazirin sözlərindən belə çıxmışdı ki, Ermənistan nə qədər güclü hərbi 
struktura sahib olsa da, qarşısındakı rəqiblər daha güclüdürlər. Heç 
şübhəsiz, o, Azərbaycanı və Türkiyəni nəzərdə tutmuşdu. Dünən isə 
Ermənistanda ordu günü qeyd edilirdi. Daha dəqiq desək, ordunun 
yaradılmasının 33-cü ildönümü. Bu barədə söz açacaq və mövcud 
müstəvidə ölkədəki, bu gün də dəyişməyən, işğalçı mahiyyətə diqqət 
yetirəcəyik. 

Məsəl var: it arabanın kölgəsində yatır 
və həmin kölgəni özününkü sayır. 44 gün-
lük müharibədəki rüsvayçı və acınacaqlı 
məğlubiyyət bütün erməni miflərini dar-
madağın etdiyi kimi, ordunun yenilməzliyi 
ilə bağlı ağız köpüyünün məhsulu olan de-
yimləri də sıradan çıxardı. Ancaq Ermənis-
tan sırtıq təbiətli insan kimidir. Döyürsən, 

öləcəyini görüb rəhm edirsən, qurtulan 
kimi başlayır sərsəmləməyə. Bunu sübuta 
yetirmək üçün ölkənin şovinist-revanşist 
kəsiminin ordu günü ilə bağlı bildirdiklə-
rinə nəzər salmaq kifayətdir. Hərçənd, er-
məni iqtidarının təmsilçilərinin də həmin 
revanşist kəsimin kluarlarının “bəzəyi” 
sayılan tezisləri səsləndirdiklərini görmək 
mümkündür. Əlbəttə, bir qədər fərqli for-
mada.

Məsələn, Ermənistan silahlı qüvvələ-
rinin baş qərargah rəisi Edvard Asryan 
deyib ki, Azərbaycan-Ermənistan qoşun-
larının təmas xəttində gərginlik olmasa 
da, Bakıdan səslənən bəyanatlar narahatlıq 
doğurur. Asryan, eyni zamanda, ölkəmi-
zi faktiki olaraq, işğalçı adlandırıb. Onun 
sözlərinə görə, Azərbaycan hərbçiləri su-
veren Ermənistanın ərazilərində qalmaqda 
davam edirlər. Görəsən, o, nəyi nəzərdə tu-
tur" Ermənistanın ərazisi haradır" Harada, 
hansı sənəddə, hansı ərazinin ölkəyə məx-
susluğu qeyd edilib" 

Məlumdur ki, Azərbaycan və Ermə-
nistan arasında sərhədlərin delimitasiyası 
və demarkasiyası aparılmayıb. Hələ təkcə 
buna görə Bakını işğalçı kimi qiymətlən-
dirmək, yumşaq desək, doğru deyil. Yaxşı 
olar ki, Asryan tərkibində yer aldığı hakim 
komandanın daha yuxarı ranqlı nümayən-
dələrinin “Ermənistanın ərazilərinin işğa-
lı” ritorikasından artıq imtina etdiklərinin 
fərqinə varsın, ciddi olsun. Nəzərə alsın ki, 
sərhəd müəyyənləşməyibsə, işğaldan da-
nışmaq boşboğazlıqdır. 

Digər tərəfdən, iki yüz ilə yaxındır, 
Azərbaycan və onun torpaqları hesabına 
formalaşmış Ermənistan arasında sərhəd 
müəyyənləşdirmək “yaddan çıxıb”. Yəni, 
torpağı ermənilərə peşkəş edənlər məsələ 
barədə düşünməyiblər. Bəlkə də düşünüb-
lər və hesab ediblər ki, gün gələcək ermə-
ni varlığı nankor çıxacaq. Nankorların isə 
heç nəyi olmur. dünki iddiaları yerə-göyə 
sığmır.

Yeri gəlmişkən, Ermənistanda ordu 
günü ilə bağlı Asryandan başqa danışanlar 
da olub və onlar iddiaları yerə-göyə sığ-
mayanlardır. Başlayaq elə Ermənistanın 
ikinci prezidenti Robert Koçaryandan. Əli 
minlərlə dinc azərbaycanlının qanına bat-
mış bu məxluq pafosu işə salaraq bildirib 
ki, erməni ordusu özündə güc və iradəni 
bərpa edəcək və “biz xalqımız üçün real və 
layiqli sülhü yaradacaq ordunu görəcəyik”. 

Xatırladaq ki, 33 il əvvəl Ermənis-
tan ordusu işğal amili üzərində yaranmış 
qəsbkar qruplaşma idi. Bu qruplaşmanın 
formalaşma prosesi 1988-ci ildən başla-
mışdı və istər Koçaryan, istərsə də ölkənin 
üçüncü prezidenti Serj Sarkisyan mövcud 
istiqamətdəki “xidmətləri” ilə öyünə bilər-
lər və öyünürlər. Ancaq qəddarlıqları ilə 
öyünənlər təkcə onlar deyillər. 

Ermənistanda ordu günü ilə bağlı sər-
səmləyənlərdən biri də ölkənin sabiq mü-
dafiə naziri, hazırda parlamentin müxalif 

“Ermənistan” blokundan olan deputatı 
Seyran Ohanyandır. O  Ohanyan ki, 44 gün-
lük müharibə zamanı Şuşaya gəlmiş, guya 
şəhəri müdafiə edəcəyini bildirmiş, ancaq 
sonra canını güc bəla ilə qurtarmış, dovşan 
kimi qaçmaq məcburiyyətində qalmışdı. 
Vətən müharibəsi günlərində Azərbaycan 
Ordusu sabiq müdafiə nazirinin adı ilə 

bağlı və keçilməzliyi haqqında miflər do-
laşan “Ohanyan xətti”ni necə yarmışdısa, 
erməni katolikosu ,, Qareginin gözü kəllə-
sinə çıxmışdı. ,, Qaregini nə üçün xatırla-
dığımıza aydınlıq gətirəcəyik.

Əlqərəz, S.Ohanyan erməni ordusuna 
xitabən bildirib ki, “siz erməni xalqı üçün 
taleyüklü və ağır şəraitdə formalaşdınız 
və müstəqilliyimiz uğrunda mübarizədə 
Ermənistan-Qarabağ-Diaspor üçlüyü sayə-
sində qalib gəldiniz”. Göründüyü kimi, 
sabiq nazir də işğalçılığın erməni ordusu-
nun yaranmasında başlıca motiv olduğunu 
vurğulayıb və deyib: “Şübhə etməsinlər ki, 
düşmən bizim zərbəmizin gücünü bir daha 
görəcək”.

Bəli, Ohanyanın, belə demək müm-
künsə, revanşist idrarçılıqla məşğul olduğu 
ortadadır. Lakin Ermənistanda eyni dav-
ranışı həyat amalı seçənlərin sayı-hesabı 
yoxdur və bu faşist düşüncəli məxluqların 
mövcudluqları ölkəni Cənubi Qafqazda 
potensial təhlükə mənbəyinə çevirir. Er-
mənistanın region üçün təhdid parametrini 
müəyyənləşdirən daha bir amil isə erməni 
kilsəsidir. ,, Qareginin adını məhz bu sə-
bəbdən çəkdik. Məsələ ondadır ki, ,, Qa-
regin də Koçaryan və Ohanyan kimi ucuz 
pupulizm “qusub”. O, erməni ordusunun 
güclənməsinin vacibliyindən dəm vurub. 
“Bu gün ölkəmizin üzləşdiyi ciddi təhlükə-
sizlik çağırışları kontekstində ordumuzun 
mümkün qədər gücləndirilməsi son dərəcə 
vacibdir”, - deyən ,, Qaregin erməni kil-
səsinin Cənubi Qafqazda xalqlar arasında 
ədavətin qızışdırılması ənənəsinin daşıyı-
cısı olduğunu yenidən sübuta yetirir.

Əlbəttə, ordu günü ilə bağlı Ermənis-
tanda səslənmiş sərsəm fikirlərin digər 
aspektlərinə də nəzər salmaq mümkündür. 
Ancaq buna ehtiyac duymuruq. Sonda 
əvvəldə diqqətə çatdırdığımız el misalına 
qayıtmaq istərdik. Hər kəsə yaxşı məlum-
dur ki, Qarabağın və digər ərazilərimizin 
işğalı Ermənistan ordusunun şücaətinin 
məhsulu deyildi. Əvvəla, 1991-1993-cü 
illərdə ölkəmizdə hərc-mərclik və xaos baş 
alıb gedirdi, ikincisi isə ermənilərə rus or-
dusu kömək edirdi. Nəinki kömək edirdi, 
onların yerinə mübarizə aparırdı. Fikrimi-
zi məşhur rus jurnalist Aleksandr Nevzo-
rovun xatirələri də təsdiqləyir. Nevzorov 
Birinci Qarabağ müharibəsi zamanı Go-
ranboy taborunun nə üçün məğlubiyyətə 
uğradıldığı səbəbini ermənilərin tərəfində 
Pskov xüsusi təyinatlılarının döyüşmələri 
ilə əsaslandırmışdı. Xocalıda Rusiyanın 
366-cı motoatıcı diviziyasının günahsız 
insanların qanına-qaltan edilmələrindəki 
“xidmətləri” isə ayrıca mövzudur. Yəni, bu 
gün erməni ordusu barədə danışan ağzıkö-
püklülər itin hansı arabanın altında yatdı-
ğını, müvafiq surətdə hansı kölgəni öz köl-
gələri hesab etdiklərini unutmasınlar.

Ə.RÜS7ƏMOV 

Replika

İtin araba kölgəsini 
öz kölgəsi sayması

barədə rHNYiyHm əYəzi

Konstitusiya Məhkəməsinin hesabat iclası
Dünən Fərhad Abdullayevin sədrliyi ilə Konstitusiya Məhkəməsi 

Aparatının 2024-cü ilin yekunlarına həsr olunmuş hesabat iclası keçirilib.

Fərhad Abdullayev bildirib ki, Azər-
baycan Prezidentinin 2024-cü il tarixli 28 
dekabr sərəncamı ilə ölkəmizdə 2025-ci il 
“Konstitusiya və Suverenlik İli” elan edi-
lib. Qeyd edilib ki, bu sərəncamı rəhbər 
tutaraq Konstitusiya Məhkəməsi bu il bir 
sıra tədbirlərin keçirilməsini nəzərdə tutur. 

Bildirilib ki, ötən il daxil olmuş Ali 
Məhkəmənin, Baş Prokurorluğun və İnsan 
Hüquqları üzrə Müvəkkilin (Ombudsman) 
sorğuları, məhkəmələrin müraciətləri və 
vətəndaşların konstitusiya şikayətləri ilə 
bağlı Konstitusiya Məhkəməsinin Plenu-
mu bir sıra mühüm qərarlar qəbul edib.   

Hesabat ili ərzində Konstitusiya Məh-
kəməsinə, ümumilikdə, 2 min 49 ərizə və 
konstitusiya şikayəti (859 ərizə və konsti-
tusiya şikayəti onlayn qaydada) daxil olub. 
Plenum tərəfindən baxılmış konstitusiya 
işləri ilə əlaqədar mühüm əhəmiyyətli bir 
sıra qərar və qərardadlar qəbul edilib. Di-
gər məsələlər üzrə konstitusiya şikayətləri 
müvafiq açıqlamalarla aidiyyəti orqanlara 
göndərilib və ya Konstitusiya Məhkəmə-
sinin səlahiyyətlərinə aid olmadığına görə 
imtina edilib.

Vurğulanıb ki, 2024-cü ilin mühüm ha-
disələrindən biri fevralın 7-də növbədənkə-
nar Prezident seçkilərinin keçirilməsi olub. 

Bununla bağlı fevralın 13-də Konstitusiya 
Məhkəməsində növbədənkənar Prezident 
seçkilərinin nəticələrinin rəsmən elan 
olunmasına dair Konstitusiya Məhkəməsi 
Plenumunun iclası keçirilib.

Sədr qeyd edib ki, Konstitusiya Məh-
kəməsinin Plenumu ötən il iyunun 27-də 
Azərbaycan Prezidentinin Milli Məclisin 
2024-cü il 21 iyun tarixli “Azərbaycan 
Respublikasının Milli Məclisinə növbə-
dənkənar seçkilərin təyin edilməsi haqqın-
da Azərbaycan Respublikası Prezidentinə 
müraciət edilməsi barədə” Qərarı əsasında 
Milli Məclisin buraxılmasının və növbə-
dənkənar seçkilər təyin edilməsinin Azər-
baycan Respublikasının Konstitusiyasına 
uyğunluğuna dair sorğusuna baxıb. Sonra 
sentyabrın 1-də Milli Məclisə keçirilmiş 
növbədənkənar seçkilərin nəticələri Kons-
titusiya Məhkəməsinin Plenumu tərəfin-
dən təsdiqlənib.  

Diqqətə çatdırılıb ki, Konstitusiya 
Məhkəməsinin nümayəndələri COP29 çər-
çivəsində keçirilmiş konfrans və seminar-
larda da iştirak ediblər. Ötən il sentyabrın 
18-20-də Asiya Konstitusiya Məhkəmələ-
rinin və Ekvivalent İnstitutlar Assosiasiya-
sının 6-cı Konqresində Konstitusiya Məh-
kəməsinin nümayəndə heyəti iştirak edib. 

İclasda Aparat rəhbərliyinin çıxışları, 
Aparatın müvafiq şöbə və sektor müdir-
lərinin hesabatları dinlənilib. Həmçinin 
Konstitusiya Məhkəməsinə daxil olan sor-
ğu, müraciət və konstitusiya şikayətlərin-
də toxunulan hüquqi aspektlər, məhkəmə 
tərəfindən qəbul edilən qərarların icrası, 
tərtib olunan analitik arayış və rəylər, ha-
belə təşkilati məsələlərlə bağlı məruzələr 
dinlənilib.

Sədr yekunda diqqətə çatdırıb ki, 
Konstitusiya Məhkəməsi müəllifi Ulu ön-
dər Heydər Əliyev olan Əsas Qanunun 
aliliyinin təmin edilməsi, demokratik, 
hüquqi dövlət quruculuğu prosesinin möh-
kəmlənməsi və qanunçuluğun qorunması 
istiqamətində Prezident İlham Əliyevin 
həyata keçirdiyi çoxşaxəli və mütərəqqi 
fəaliyyətinə dəstək olaraq üzərinə düşən 
vəzifələri layiqincə yerinə yetirməyə çalı-
şacaq.

Hesabat iclasının sonunda Fərhad Ab-
dullayev 2024-cü ildə görülmüş işləri qə-
naətbəxş qiymətləndirməklə yanaşı, bu il 
Konstitusiyanın qəbul olunmasının 30 illik 
yubileyi ilə bağlı beynəlxalq konfransın və 
digər tədbirlərin keçirilməsi ilə əlaqədar 
təşkilati işlərin başlanması üçün müvafiq 
tapşırıqlar verib. 

XQ

Milli Məclis komissiyası saxta məlumatları təkzib edib
Azərbaycan Respublikası Milli Məclisinin Xarici müdaxilələrə və hibrid təhdidlərə qarşı komissiyasının saxta 

məlumatlarla bağlı bəyanatında deyilir:     

“Azərbaycan Respublikası Milli Məclisinin Xarici mü-
daxilələrə və hibrid təhdidlərə qarşı komissiyası öz səlahiyyətləri 
çərçivəsində dövlətimizin xarici təhlükələrdən qorunması, bütöv-
lüyü və təhlükəsizliyi ilə bağlı, o cümlədən Azərbaycan xalqının 
birliyinə və milli-mənəvi dəyərlərinə təhdid yarada biləcək məkrli 
fəaliyyətlərə dair təhlillər aparır, onların ifşası və qarşısının alın-
ması istiqamətində tövsiyələrini hazırlayır”. 

Bildirilir ki, komissiyanın apardığı monitorinqlər zamanı, 
əsasən, qonşu dövlətin ərazisindən sosial media platformaları 
üzərindən aparılan dezinformasiya və informasiya əməliyyatla-
rının məqsədi və xüsusiyyətləri tədqiq edilib, anti-Azərbaycan 
kampaniyada sistemli və mütəşəkkil qaydada iştirak edən şəbəkə 
müəyyən olunub. Kampaniyaya 300-dən çox hesab cəlb edilib ki, 
onların da 124-ü “Facebook”da, 67-si “,nstagram”da, 67-si “Te-
legram”da, 32-si “YouTube”da, 10-u “X”da və digər sosial media 
platformalarında fəaliyyət göstərir.

Qeyd edilir ki, araşdırmalar zamanı vətəndaşlarımız arasında 
nifaq salmağa, qütbləşmə yaratmağa, dövlətin konstitusion quru-
luşunun dəyişdirilməsinə və dövlət institutlarına qarşı inamsızlıq 
formalaşdırmağa yönəlmiş zərərli və radikal dini-ideoloji təbli-
ğatın əlaqələndirilmiş şəkildə aparıldığı aşkarlanıb: “Xarici mü-
daxilələrə və hibrid təhdidlərə qarşı komissiya vətəndaşlarımızı 
yalan və saxta məlumatlara inanmamağa çağırır. Monitorinqin nə-
ticələri ilə bağlı hesabat müvafiq tədbirlərin görülməsi məqsədilə 
aidiyyəti dövlət qurumlarına təqdim ediləcək”.

XQ

SİYASƏT
(əvvəli 1-ci səhifədə)

N.Paşinyan “soyqırımı” məsələsinə er-
məni diasporunun güclü olduğu İsveçrədə, 
həmin diasporun təmsilçiləri ilə görüşündə 
toxunub. İş ondadır ki, sözügedən ölkədə 
qondarma “erməni soyqırımı”nın inkarı 
cinayət məsuliyyəti yaradır. Yəni, belə bir 
saxta məsələ İsveçrə qanunvericiliyində 
əksini tapıbsa, deməli, mövcud məqam 
da orada erməni lobbi və diaspor təşki-
latlarının rolunun böyüklüyünü göstərir. 
O zaman sual olunur: dünyanın “erməni 
soyqırımı” tezisi hansı prizmadan dəyər-
ləndirilməli hadisədir" Yaxud, məsələdə 
necə bir təqdimat əsas götürülür" 

Aydındır ki, başlıca təqdimat rus im-
perializminin müəyyənləşdirdiyi xəttə 
söykənir. Məhz Rusiya XX əsrdə “erməni 
soyqırımı” məsələsinin aktiv təbliğatçı-
sı qismində çıxış etmişdi. Paşinyan buna 
etiraz edir. Yəni, Moskva tərəfindən irəli 
sürülmüş formula. Əlbəttə, demək olmaz 
ki, Qərbin erməni təəssübkeşliyi olmayıb. 
Ancaq onun düşüncə mərkəzləri Rusiyanın 
ideoloqları qədər fantaziyapərəst deyil-
dilər. Həm də birincilər “erməni soyqırı-
mı” məsələsinin təqdimatında sistematik 
deyil, bir növ, mövsümi davranırdılar. Ru-
siya duruma dramatik görkəm verirdi. Rus 
imperializmi saxta ideyanın “elmi əsasla-
rını” hazırlamışdı. Qərbə isə Moskvanın 
fantaziyasını alqışlamaq qalmışdı. dünki 
onun özü üçün də sərfəli durum var idi. 

***
Diqqət yetirək, N.Paşinyan İsveçrə-

də bildirib ki, ötən əsrin 30-cu illərində 
gündəmdə olmayan “erməni soyqırımı” 
məsələsi 50-ci illərdə vüsət almağa başla-
dı. Baş nazirin sözlərindən gəlinən qənaət 
budur ki, onu gündəmə SSRİ rəhbərliyi 
Türkiyəyə görə gətirdi. dünki həmin vaxt 
Türkiyə NATO üzvü oldu və belə bir du-
rumda Sovetlər Birliyinin sərhədlərinə 
yaxın alyans ölkəsinin qəddar obrazını 
formalaşdırmaq lazım idi və uzun illər belə 
davam etdi. 

Lakin indi N.Paşinyan erməniliklə 
bağlı bütün məsələləri Qərbin egidasına 
vermək istədiyindən, rus varlığının “er-
məni soyqırımı” ilə bağlı uydurduğu və 
erməni millətçiləri üçün ehkama çevrilmiş 
baxışlardan uzaq durmağa çalışır. Qərbin 
erməni seqmenti başqa “müqəddəslik” tap-
mayıb, ona görə də saxta iddianın Rusiya 
təqdimatı üzərində gedir. İndinin özündə 
də Qərb üçün “erməni soyqırımı” məsələsi 
yalnız mövsümi xarakter daşıyır. Məsələn, 
yadınızdadır ki, Azərbaycan Laçın dəhlizi 
ilə bağlı aktivləşib oradan silah-sursat da-
şınmasının qarşısını alanda bu, Qarabağın 
erməni əhalisinin soyqırımı kimi qiymət-

ləndirilmişdi. Rəsmi İrəvan da bu “tezisi” 
təbliğ etmişdi. Ölkəmizin media orqan-
larının bütün dünyaya Laçın dəhlizindən 
dinc əhalinin, ərzaq məsullarının, gündəlik 
tələbat mallarının sərbəst keçdiyini çəkib 
göstərməsinə rəğmən, “soyqırımı” və “et-
nik təmizləmə” kimi klişelər Qərbin kütlə-
vi informasiya vasitələrinin başlıca möv-
zusuna çevrilmişdi. 

Ancaq tezliklə belə təqdimatlar ikinci 
plana keçdi. dünki yalana saxta funda-
mentallıq gətirilmədi. Üstəlik, Azərbaycan 
qətiyyətli davrandı. Rus imperializmi isə 
zamanında daha səlist fəaliyyət göstərdiyi 
üçün 50-ci illərdən vüsət almağa başlamış 
“erməni soyqırımı” konkret “nəticələr” 
verməyə başladı. Hətta o qədər böyük “nə-
ticələr” verdi ki, bu dəfə Qərb onu müəy-
yən vaxtlarda Türkiyəyə qarşı istifadə etdi. 
Yəqin, Ankaranın Avropa İttifaqına qoşul-
masına yaradılan süni maneələr hər kəsin 
yaxşı xatirindədir. Xatırladaq ki, o vaxt 
Türkiyədən “erməni soyqırımı”nı tanımaq 
da tələb olunurdu. 

İndi Ankara ikinci plandadır və Paşin-
yan “erməni soyqırımı”nın ənənəvi aktual 
olan rus seqmentini həm öz hakimiyyəti 
üçün zərərli görür, həm də Ermənistanın 
Qərbə inteqrasiyasının əngəlləməsi yo-
lunda maneə sayır. Bu səbəbdən xaricdəki 
erməni diasporuna nələrisə başa salmağa 
çalışır. İstəyir ki, erməni lobbi və diaspor 
təşkilatlarının ənənəvi baxışlarında də-
yişiklik yaransın. Nəzərə alaq ki, Nikol 
“soyqırımı”ndan imtinadan söz açmır, o, 
sadəcə məsələyə qaragüruhçu prizmadan 
yanaşılmasından uzaq durulmasına çalışır. 

***
Bəli, N.Paşinyan “erməni soyqırımı”nı 

tamamilə gündəmdən çıxarmaq niyyətində 
deyil. O, sadəcə xəstə ideyanın bir qədər 
fərqli formada təqdimatını düşünür. Digər 
tərəfdən, Nikol hazırkı təqdimatın, belə 
demək mümkünsə, ömrünü başa vurdu-
ğunun, dünyanı bezdirdiyinin, ikrah hissi 
doğurduğunun fərqindədir. O, anlayır ki, 
“erməni soyqırımı” fayda gətirmir. İkraha 
gəldikdə, onu 2013-cü ildə erməni əsilli 
məşhur fransız müğənni, vaxtilə Ermənis-
tanın İsveçrədə səfiri olmuş Şarl Aznavur 
ifadə etmişdi. O, “soyqırımı” sözünə tü-
pürmək istədiyini demişdi. 

Həqiqətən, dünya “erməni soyqırımı” 
kimi cəfəngiyyata tüpürür. Bunu dərk edən 

Paşinyan ötən ilin dekabrında ölkə parla-
mentindəki çıxışı zamanı “məzlum millət” 
kimi qələmə verdiyi düsturdan danışmış 
və bildirmişdi ki, ermənilər özlərini bey-
nəlxalq aləmə yazıq qiyafəsində göstərir-
lər. Bu isə yekunda “ordu millət” düsturu-
nun meydana çıxması reallığını doğurur. 
Yəni, məzlumluqdan çıxmaq üçün silaha 
əl atmaq əsas götürülür. 

Nikol yanaşmanın doğru olmadığını 
ona görə vurğulamışdı ki, “məzlum millət” 
və onun davamı olan “ordu millət” düstur-
ları başlıca olaraq rus imperializminin ide-
oloji diktəsi qismində çıxış edir. Fikrimizin 
sübutu kimi, bir nüansın üzərində dayanaq 
və sual edək: Ermənistandakı bugünkü 
revanşistlər kimlərdir" Cavab birməna-
lıdır: Kremlin dirijor çubuğu ilə hərəkətə 
gələnlər. O zaman meydana daha bir sual 
çıxır: necə olur ki, erməni baş nazir köhnə 
stereotiplərdən, erməni xislətinin məhsulu 
sayılan xəstə təfəkkür və təxəyyüldən uzaq 
durulmasının zəruriliyini əsaslandırmağa 
çalışır, “məzlum millət”dən və “ordu mil-
lət”dən qurtuluş “manifestini” səsləndirir, 
amma bundan heç iki gün keçməmiş Er-
mənistanın Xarici İşlər Nazirliyinin təşəb-
büsü ilə İrəvanda soyqırıma həsr olunmuş 
tədbir təşkil olunur" Söhbət “Soyqırım və 
digər cinayətlərə qarşı erkən xəbərdarlıq 
və erkən reaksiya üçün beynəlxalq mexa-
nizmlərin e൵ektivliyinin gücləndirilmə-
si” mövzusundakı iki gün davam etmiş 

“Soyqırım Cinayətinə Qarşı” V Qlobal 
Forumdan  gedir. Foruma Rusiyadan dəvət 
edilənlər olmamışdı. Gələnlərin, demək 
olar, hamısı “erməni soyqırımı” cəfəngiy-
yatının Moskvanın ənənəvi ritorikasından 
uzaq müasir mövcudluq kazusunu təbliğ 
edənlər idilər. Onlar Azərbaycanı və Tür-
kiyəni hədəfə götürmüşdülər. Rəsmi İrə-
van isə tədbirdə Ankaraya və Bakıya qarşı 
yalnız subliminal ittihamlarla kifayətlən-
mişdi. 

Onu da nəzərə alaq ki, hazırkı obyek-
tiv şərtlər saxta iddianın rus seqmentinin 
Azərbaycana və Türkiyəyə qarşı ciddi ba-
rışmaz mövqe tutmasını əngəlləyir. Yəni, 
mümkündür ki, Paşinyan “soyqırımı” ilə 
bağlı yeni gündəmi həm də bu səbəbdən 
ortaya atmaqdadır. Hərçənd, Nikol möv-
cud xüsusda ehtiyatlıdır, çünki Ermənista-
nın Ankara ilə bağlı gözləntiləri var. Mü-
vafiq olaraq, rəsmi İrəvana Azərbaycanı da 
sırf soyqırımı xüsusunda hədəfə götürmək 
sərfəli deyil. 

***
Bir məqamı da vurğulayaq ki, saxta 

soyqırımı məsələsi, obrazlı desək, erməni 
varlığının əyninə zorla geyindirilmiş libas-
dır. Yəni, bu libası, Qərbin və ya Rusiyanın 
tikməsinin heç bir önəmi yoxdur. Fikrimizi 
əsaslandırmaq üçün azacıq da olsa, tarixə 
üz tutaq. Məsələn, 1907-ci ildə erməni 
millətçiləri ABŞ-ın o zamankı Prezidenti 
Teodor Ruzveltə müraciət ünvanlamış, on-

dan saxta “erməni soyqırımı”nın tanınma-
sını və kömək göstərilməsini istəmişdilər. 
Onlar iddia etmişdilər ki, X,X əsrin sonu 
– XX əsrin əvvəllərində Osmanlı dövlətin-
də erməni əhaliyə qarşı, guya, soyqırımı 
həyata keçirilib. 

Reallıq ondan ibarətdir ki, qeyd edilən 
zaman kəsiyində Qərb dövlətləri Osman-
lı daxilində nifaq və bölücülük yaratmaq 
məqsədi ilə erməni amilindən yararlan-
mışdılar. Bu məqsədlə millətçi təşkilatlar 
formalaşdırılmışdı. 1883-cü ildə “Hnçak”, 
1890-cı ildə Daşnaksütyun Partiyası kimi 
terrorçu qruplaşmalar fəaliyyətə başla-
mışdı. Sözügedən təşkilatlar Osmanlının 
müxtəlif bölgələrində qətllər, qarətlər 
törətmişdilər. Onlar hətta sadə ermənilə-
rin türklərə nifrətini körükləmək üçün, 
Osmanlı qiyafəsinə bürünərək öz soydaş-
larına qarşı da amansız cinayət əməlləri 
həyata keçirmişdilər. Lakin Qərb özünün 
“Şərq məsələsi”nin davamını “Yunan 
məsələsi”ndə görməyə üstünlük verdikdən 
sonra, erməni millətçiləri taleyin ümidinə 
buraxılmışdılar. Yəni, Birləşmiş Ştatların 
Prezidentinə haqqında söz açdığımız mü-
raciət bununla bağlı olmuşdu. 

Qərb növbəti dəfə “erməni soyqırımı” 
məsələsinə 1915-ci ildə üstünlük vermiş-
di. Həmin vaxt Birinci Dünya müharibəsi 
gedirdi və erməni millətçiləri bu dəfə də 
Osmanlını arxadan vurmağa girişmişdilər. 
Belə olduqda ikinci öz resursları hesabına 
erməniləri dövlətin ayrı-ayrı hissələrinə 
köçürməyə qərar vermişdi ki, məqsəd ter-
ror yuvalarını dağıtmaq idi. Ancaq zaman 
keçmiş və Osmanlının reallaşdırdığı pro-
filaktik tədbirlər “soyqırımı” kimi qiymət-
ləndirilməyə başlanmışdı. 

***
Sonda isə deyək ki, N.Paşinyanın indi 

nələri bildirməsindən asılı olmayaraq, o, 
ümumən imperializmin erməni varlığı 
üçün müəyyənləşdirdiyi saxta soyqırımı 
ritorikasından uzaqlaşa bilməz. dünki 
“məzlum millət” düsturu kimi, qondarma 
“erməni soyqırımı” da ermənilər üçün, 
necə deyərlər, alın yazısıdır. Bu, elə bir 
alın yazısıdır ki, ondan imtina Ermənistan 
dövlətçiliyindən imtinadır. Axı imperia-
list qüvvələrin erməni dövləti üçün müəy-
yənləşdirdiyi “amplua” var. Bir halda ki, 
ermənilər rahat, heç bir qonşusuna qarşı 
ədavət bəsləməyəcəklərsə, sakit tərzdə 
yaşamaq istəyəcəklərsə, onlar kimə, daha 
doğrusu, hansı qüvvəyə lazımdırlar" He-
sab etmirik ki, N.Paşinyan bunları bil-
mir. Əlbəttə, bilir və baş nazirin özünün 
“soyqırımı gündəliyi”nin olduğunu isə 
artıq vurğuladıq. 

Ə.&AHAN*İROöLU  
XQ

Qərbin “erməni soyqırımı”  
Rusiyanın “erməni soyqırımı”na qarşı

(əvvəli 1-ci səhifədə)

Azərbaycan digər beynəlxalq təşki-
latlar kimi AŞPA ilə də əməkdaşlığa hər 
zaman maraq göstərib. Təbii ki, bu zaman 
rəsmi Bakı qarşılıqlı hörmət və etimad 
prinsipinin gözlənilməsini istəyib. Bunu 
görməyəndə isə müstəqil və suveren ölkə 
kimi AŞPA ilə adekvat davranıb. 2024-cü 
il fevralın 24-də AŞPA Azərbaycanın qu-
rumda səsvermə hüququna veto qoydu. Bu 
ədalətsiz və qərəzli qərar, təbii ki, cavabsız 
qala bilməzdi. Bundan sonra Azərbaycan 
nümayəndə heyəti qurumdakı fəaliyyəti-
ni dondurdu və geri döndü. Bir ilə yaxın-
dır Azərbaycan və AŞPA arasında soyuq 
küləklər əsir.  

Bəs, mövcud vəziyyət nə vaxta qədər 
davam edəcək" Bundan hansı hüquqi və 
siyasi çıxış yolları var"

Milli Məclisin Beynəlxalq müna-
sibətlər və parlamentlərarası əlaqələr 
komitəsinin sədri, AŞ3A-da Azərbaycan 
nümayəndə heyətinin rəhbəri Səməd Se-
yidov XQ-yə açıqlamasında bu məsələdə 

Azərbaycanın mövqeyinin dəyişməz ola-
raq qaldığını bildirdi: “Təəssüflər olsun ki, 
AŞPA özünü elə bir böhran quyusuna sa-
lıb ki, indi oradan çıxmaqda çətinlik çəkir. 
Azərbaycan bu böhranın təşəbbüskarı və 
yaradıcısı olmayıb. Yaranmış vəziyyətin 
günahkarları AŞPA-nı “girov götürmüş” 
bəzi siyasi ekstremistlərdir. Onları hətta 
siyasi terrorçu adlandırardım. Başda Frank 
Şvabe olmaqla bu qurumun bəzi üzvlərini 
nəzərdə tuturam. Həmin adamlar getdikcə 
daha da radikallaşırlar. Bildiyiniz kimi, 
dünən (yanvarın 27-də -red.) AŞPA-nın 
toplantısında Gürcüstanın təşkilatdakı nü-
mayəndələrinin səlahiyyətləri sual işarəsi 
altına salındı. Belə deyə bilərik ki, bu an-
ti-Azərbaycan qaragüruhu özünün təqdim 
etdiyi qovluqdan başqa heç bir gündəliyi 
qəbul etmir, aşkar ekspremist, fundamen-
talist mövqedən çıxış edir. Məhz bu səbəb-
lərə görə belə bir qurumun daxilində dia-
loq aparmaq, konstruktiv əlaqələr qurmaq 
qeyri-mümkündür. Bunu özləri də başa 
düşməlidirlər. Demokratiyadan, insan haq-
larından nə qədər danışsalar da, AŞPA-da 
nə demokratiya var, nə də insan haqları. 
Bu qurum məlum mövqeyindən çəkinmə-
yincə, biz də öz mövqeyimizdə qalacağıq. 
Əlbəttə ki, bu, təəssüf doğuran məsələ-
dir. dünki Azərbaycan COP29 ərəfəsində 
Bakıya səfər edən AŞPA-nın Baş katibini 

ən yüksək səviyyədə qəbul etdi. Cənab 
Prezidentlə görüşdə AŞPA və Azərbaycan 
arasında konstruktiv əlaqələrdən danışıl-
dı. Amma onlar özlərində güc tapıb bu 
məsələni həll edə bilmirlər. Artıq bu, bizim 
deyil, onların problemidir. Hesab edirəm 
ki, məhz bu nöqteyi-nəzərdən Azərbaycan 
səbirli olmalıdır”.                    

ARAYIŞ: �� �zY d|YləWin Wəmsil Rlun-
du÷u Aù3A ��� ���� əsas� ��� əYəzHdici 
�zY� dHSuWaWdan ibarəWdir� AssamblHya %aş 
NaWib ilə yanaşı� ønsan h�TuTları �zrə NR-
missarı Yə ønsan +�TuTları �zrə AYrRSa 

Qərbi Kaspi Universitetinin pro-

fessoru, politoloq Fikrət Sadıxov hesab 
edir ki, AŞPA Azərbaycanın onun diktəsi 

ilə oturub-durmasını istəyir: “Bu təşkila-
tın üzvü kimi Azərbaycanın götürdüyü bir 
sıra öhdəliklərin yerinə yetirilməsi prose-
si, guya, nəzarətə alınmalıdır. Qurum bu 
mövqeyində yanılır. Biz AŞPA-nın bu cür 

yaşamasını və münasibətini qəbul etmirik 
və bunu açıq şəkildə bildirmişik. Azərbay-
cana qarşı qəbul edilən qərəzli qətnamədə 
ermənilərin Qarabağdan qovulduqlarını, 
onlara qarşı “etnik təmizləmə” aparıldığı-
nı iddia edirlər. Belə qərəzli münasibətin 
müqabilində yaxın gələcəkdə AŞPA-ya qa-
yıtmağın heç bir mənası yoxdur. Hesab edi-
rik ki, bu vəziyyətdə orda fəaliyyət göstər-
mək və  qurumdam obyektiv münasibət 
gözləmək tamamilə əsassızdır. Nəhayət, 
Brüsseldə əyləşənlər başa düşməlidirlər 
ki, Azərbaycan onlar üçün oyuncaq dövlət 
deyil. Əgər bu qurumdakıların ermənilərə 
xüsusi rəğbətləri varsa, bu, onların öz iş-
ləridir. Amma bu heç də o demək deyildir 
ki, Ermənistana rəğbətlərini Azərbaycanın 
hesabına göstərməlidirlər. Görünən reallıq 
bundan ibarətdir. 

Azərbaycan AŞPA ilə bağlı bundan 
sonrakı bütün addımlarını məhz bu real-
lıqdan çıxış edərək atmalıdır. Gələcəkdə 
ikitərəfli münasibətlər də bu çərçivədə da-
vam etdirilməlidir”.           

Bəzi ekspertlərin “xristian klubu” ad-
landırdıqları Avropa İttifaqında, onun Av-
ropa Şurasında, eləcə də parlamentində 
postsovet məkanında yaranmış müstəqil 
respublikalara yuxarıdan-aşağı baxılması-
nın bir səbəbi də yəqin bu amillə bağlıdır. 
Bakı bu dini ayrı-seçkiliyi Brüsselin hayla-
ra xüsusi rəğbətinin nümunəsində çox gö-
rüb. AŞPA-nın Azərbaycana qısqanc mü-
nasibətinin digər səbəbi kimi bizim  həm 
44 günlük müharibədə, həm də postmüha-
ribə dövründə imza atdığımız uğurlarımız-
da Qərbin imzasının olmamasını göstərə 
bilərik. Bu isə “qoca qitə”ni idarə edənlə-
rin, ələlxüsus da Fransanın xoşuna gəlmir. 

Mövzu ilə bağlı qəzetimizə danışan 
Cənubi Qafqaz Araşdırmaları Mərkə-
zinin rəhbəri, politoloq Fərhad Məm-

mədov dedi ki, AŞPA ilə Azərbaycanın 
məlum münasibətləri bir ildir davam edir: 
“Görünən odur ki, nə Azərbaycan, nə də 
AŞPA öz mövqelərindən geri çəkilmək 
fikrində deyil. Əgər ötən bir il ərzində 
Azərbaycan hələ də Avropa Şurasının sı-
ralarında qalıbsa, deməli, əməkdaşlığı bu 
formulada davam etdirmək mümkündür. 
Yəni, ölkəmiz AŞPA-nın üzvü olmadan da 
digər təsissatlarında iştirak etməklə, Avro-
pa Şurası ilə münasibətləri qoruyub saxla-
yıb. Bu vəziyyətdə Azərbaycan fəaliyyə-
tində hansısa məhdudiyyət, yaxud problem 
hiss ermir. Aydın məsələdir ki, bu qurum-
da ölkəmizə qarşı müəyyən təşəbbüslərlə 
çıxış edənlər var. Bir sıra qətnamələr qəbul 
edilib. Amma bunlar Azərbaycanın, fakti-
ki olaraq, özünün xarici siyasətini həyata 
keçirməsinə xələl gətirmir. Brüsselin əca-
ib formadakı anti-Azərbaycan addımları-
na baxmayaraq, öz fəaliyyətimizi davam 
etdirməkdəyik. Həm də işimizi yaranmış 
problemin nə vaxtsa həll ediləcəyinə ümid-
lərlə görürük. 

AŞPA-dakı anti–Azərbaycan qüvvələ-
rin yeniləri ilə əvəzlənəcəyi, daha praqma-
tik yolun seçiləcəyi dönəmi gözləməliyik. 
O zaman parlament nümayəndə heyətimiz 
bu qurumda fəaliyyətini bərpa edəcək. 
Yenə təkrar edirik ki, hazırkı durum müna-

sibətlərin bu formada davam etdirilməsini 
məqbul sayır”.      

   
İkinci Qarabağ müharibəsindən sonra 

Avropa İttifaqı iki ölkə arasında danışıqlar 
prosesində vasitəçilik rolunu oynamaq im-
kanı əldə etdi. Fəqət, Aİ Şurasının prezi-
denti Şarl Mişelin Qranada bəyanatını im-
zalaması səbəbindən qurumun bu missiyası 
uğursuz oldu. Bununla yanaşı, Aİ-nin əsas 
qurumu – Avropa Parlamenti də açıq-aş-
kar anti-Azərbaycan mövqeyi tutdu. Yəni, 
 AP-nin nümunəsini AŞPA da təkrarladı. Nə-
ticə hamıya məlumdur. Azərbaycanın tam-
hüquqlu üzvü olduğu AŞPA-da nümayəndə 
heyətimizin təmsilçiliyi donduruldu. Əlbət-
tə ki, bu, siyasi qərar idi. AŞPA-nın bu cür 
münasibətinin bir səbəbi də Azərbaycanın 
2023-cü il sentyabrın 19-20-də Qarabağda 
həyata keçirdiyi antiterror əməliyyatı və bu-
nun nəticəsində bütün ərazilərində özünün 
suverenliyini bərpa etməsidir. “Kollektiv 
Qərb” Azərbaycanın bunu bacarması faktı 
ilə hələ də barışa bilmir. Bunu rəsmi Bakı da 
yaxşı bilir. Bu məqamda Azərbaycan Prezi-
denti İlham Əliyevin 2023-cü il sentyabrın 
6-da İtaliyada keçirilən 48-ci Beynəlxalq 
der nobbio Forumundakı çıxışında dediklə-
rini xatırlatmaq yerinə düşər: “Azərbaycan 
nümayəndə heyətinin bu qurumda səlahiy-
yətləri bərpa edildikdən sonra AŞPA üzv-
lərinin ölkəmizə səfərinə qoyulan qadağa 
aradan qaldırılacaq”.

Beləliklə, AŞPA-nın ədalətsiz qət-
naməsinin ömrünün bitməsinə bir ay qal-
mış mövzuya qayıtmağı zəruri saydıq. 
Azərbaycan Avropa üçün əhəmiyyətli 
ölkədir. Bu faktı AŞPA-da təmsil olunan 
deputatların böyük əksəriyyəti qəbul edir. 
Aİ üzvü olan yeddi ölkə ilə enerji daşıyı-
cıları sahəsində etibarlı tərəfdaşlıq müna-
sibətlərinə malik Azərbaycan bu əməkdaş-
lığı davam etdirməkdə maraqlıdır.  Amma 
öz maraqlarını “bəşəriyyətin mənafeyi” 
kimi görən AŞPA-çılara etiraz səslərini 
ucaldanları, bir qayda olaraq, “demokratik 
dəyərlərə hörmətsizlikdə” ittiham ediblər. 
Üstəlik, hansısa ölkədə baş verən pozitiv 
dəyişikliyin altına öz imzalarını qoymağa 
çalışıblar. 

İndi də “kollektiv Qərb”ə boyun əy-
məyən Gürcüstanın üstünə düşüblər. 
Gürcüstanın Avropa Şurası Parlament 
Assambleyasındakı  nümayəndə heyəti-
nin səlahiyyətlərinin məhdudlaşdırılması 
təklif edilib. AŞPA-nın iki gün əvvəl işə 
başlayan qış sessiyasında 30-dan artıq 
ölkə təmsilçisinin dəstəyi ilə Gürcüstan 
nümayəndə heyətinin səlahiyyətlərinə ye-
nidən baxılması üçün iş aidiyyəti komissi-
yaya göndərilib. Qərar müsbət olduğu hal-
da Gürcüstan nümayəndə heyəti AŞPA-nın 
sessiyalarında iştirak etsələr də, səsvermə 
hüququnu itirmiş olacaq. 

İmran BƏDİR;ANL,   
XQ 

AŞ3A-nın Azərbaycan qərəzi

qlobal iqlim dəyişikliyi bəşəriyyət 
üçün ciddi təhdidə çevrilib. Sənayenin 
sürətli inkişafı, mədən yanacağından 
istifadənin genişlənməsi ilə əlaqədar 
atmosferə atılan karbon emissiyala-
rının getdikcə artması qlobal istiləş-
məyə səbəb olur. İqlim dəyişikliyinin 
mənfi təzahürlərindən biri olan istiləş-
mə isə ekosistemə ciddi ziyan vurmaq-
la su ehtiyatlarının azalmasına, qu-
raqlığa və yaşıllıqların məhv olmasına 
gətirib çıxarır. Bəşəriyyəti gözləyən 
fəlakətin qarşısını almaq məqsədlə 
dünya ölkələri hazırda bir sıra təşəb-
büslər irəli sürür, “yaşıl” enerjiyə 
keçidi sürətləndirmək üçün müxtəlif 
layihələr icra edirlər.

Azərbaycan da qlobal çağırışlara uy-
ğun olaraq dünyanın prioritet elan etdiyi 
“yaşıl keçid”in fəal iştirakçısına çevrilib. 
Bu məqsədlə ölkəmiz özünün zəngin bər-
paolunan enerji mənbələrindən səmərəli 
istifadə etmək məqsədilə bir sıra mühüm 
layihələr həyata keçirir. Artıq “yaşıl” ener-
jinin inkişafını prioritet istiqamət kimi 
müəyyən edən Azərbaycan uğurlu bey-
nəlxalq əməkdaşlıq şəraitində bu sahəyə 
xarici investisiyaları cəlb etməyə başlayıb. 
Bununla ölkəmiz enerji sahəsində daya-
nıqlılığı artırmaqla yanaşı, qlobal səylərə 
də töhfə verməyə çalışır. Prezident İlham 
Əliyevin 2024-cü ili Azərbaycanda “Yaşıl 
dünya naminə həmrəylik ili” elan etməsi, 
eləcə də ölkəmizin BMT-nin İqlim Də-
yişmələri üzrə dərçivə Konvensiyasının 
Tərəflər Konfransının 29-cu sessiyasına 
uğurla evsahibliyi etməsi bu baxımdan 
diqqət çəkir.

Ötən il ölkəmizdə bərpaolunan ener-
ji mənbələrinin hərəkətə gətirilməsi  is-
tiqamətində bir sıra uğurlara imza atılıb. 
Təkcə onu qeyd etmək kifayətdir ki, 2024-
cü ildə ölkəmizin “yaşıl” enerji mənbələri 
üzrə elektrik enerjisi istehsalı əvvəlki ilə 
nisbətən 1 milyard 728,7 milyon kilo-
vat-saat artaraq 3 milyard 850,9 milyon 
kilovat-saata çatıb. Təmiz enerjinin 3 mil-
yard 11 milyon kilovat-saatı su elektrik 

stansiyalarının, 839,9 milyon kilovat-saatı 
isə bərpaolunan enerji mənbələrinin payı-
na düşüb. İl ərzində ölkənin günəş elektrik 
stansiyalarında 556,3 milyon kilovat-saat, 
külək elektrik stansiyalarında 51,1 milyon 
kilovat-saat, Bərk Məişət Tullantılarının 
Yandırılması Zavodunda isə 232,5 milyon 
kilovat-saat elektrik enerjisi istehsal edilib. 
Yeri gəlmişkən, bərpaolunan enerji isteh-
salının kəskin artması 2023-cü ilin oktyabr 
ayında istifadəyə verilmiş 230 meqavatlıq 
“Qaradağ” Günəş Elektrik Stansiyasının 
ahəngdar rejimdə çalışması ilə bağlı olub. 

Ötən il ölkənin bərpaolunan ener-
ji mənbələrinin hərəkətə gətirilməsi is-
tiqamətində atılan uğurlu addımlardan biri 
də “Xızı – Abşeron” Külək Elektrik Stan-
siyasında ilk külək turbinlərinin quraş-
dırılmasına start verilməsi ilə bağlı olub. 
Stansiyanın inşa olunduğu ərazidə il ərzin-
də 3 külək turbininin quraşdırılması işləri 
tamamlanıb. Ümumilikdə isə, burada hər 
birinin gücü 6,5 meqavat olan 40 turbinin 
quraşdırılması nəzərdə tutulur. 240 meqa-
vatlıq sənaye miqyaslı külək parkının cari 
ildə tam istismara verilməsi nəzərdə tutu-
lur. İlkin hesablamalara görə, stansiyada 
ildə 1 milyard kilovat-saat elektrik enerji-
si istehsal olunacaq. Bu isə il ərzində 220 
milyon kubmetr təbii qaza qənaət etməyə, 
400 min tondan artıq karbon emissiyasının 
atmosferə atılmasının qarşısını almağa im-
kan verəcək.

2024-cü il iyunun 4-də Xəzər neft-
qaz sərgisi zamanı Azərbaycan Prezidenti 
İlham Əliyevin iştirakı ilə ümumi gücü 1 
qiqavat olan üç böyük layihənin təməli qo-
yulub. Həmin layihələrə Biləsuvarda 445 
meqavatlıq, Neftçalada 315 meqavatlıq 
günəş və Bakı – Şamaxı yolunun üstündə 
240 meqavatlıq Abşeron – Qaradağ külək 
elektrik stansiyaları daxildir. Eyni zaman-

da, COP29 günlərində BP şirkəti ilə əmək-
daşlıq çərçivəsində Cəbrayılda inşa edilə-
cək “Şəfəq” Günəş Elektrik Stansiyasının 
təməlqoyma mərasimi keçirilib. 

Yeri gəlmişkən, Biləsuvar Günəş 
Elektrik Stansiyanının layihə gücü 445 
meqavat təşkil edir. Burada il ərzində 897 
milyon kilovat-saat təmiz enerji istehsalı 
nəzərdə tutulur. Bu da 179 min evin elekt-
rik enerjisi ilə təchizatına imkan yarada-
caq. Layihənin dəyəri isə, təxminən, 390 
milyon ABŞ dolları təşkil edəcək. 1454 
hektar ərazidə inşa olunacaq  stansiyanın 
fəaliyyəti nəticəsində il ərzində 193 mil-
yon kubmetr təbii qaza qənaət olunacaq. 
Bu isə 367 min ton karbon emissiyasının 
azaldılması deməkdir. 

Neftçalanın Bankə qəsəbəsinin ərazi-
sində inşa olunacaq günəş elektrik stan-
siyasının layihə gücü 315 meqavat təşkil 

edəcək ki, bunun da hesabına ildə 641 
milyon kilovat-saat elektrik enerjisi isteh-
sal olunacaq. Stansiya işə düşdükdən sonra 
128 min evi təmiz elektrik enerjisi ilə tə-
min edəcək. Dəyəri, təxminən, 280 milyon 
dollar təşkil edən layihənin işə düşməsi 
nəticəsində ildə 138 milyon kubmetr təbii 
qaza qənaət olunacaq. Bunun da hesabına 
atmosferə atılan karbon dioksidin miqdarı 
262 min ton azalacaq.

“Abşeron – Qaradağ” Külək Elektrik 
Stansiyasının layihə gücü isə 240 meqa-
vat təşkil edəcək. Layihə dəyəri 285 mil-
yon dollar təşkil edən stansiyada il ərzin-
də 2305 kilovat-saat təmiz enerji istehsal 
olunacaq ki, bu da 165 milyon kubmetr 
təbii qaza qənaət etməyə imkan verəcək. 
Eyni zamanda, stansiyanın işə düşməsi ilə 
il ərzində 314 min ton karbon emissiyası 
azalacaq. 153 min evin elektrik enerjisi ilə 

təchizatı da məhz bu stansiya vasitəsilə hə-
yata keçiriləcək. 

Şərqi Zəngəzur iqtisadi rayonuna daxil 
olan Cəbrayıl rayonunda inşa ediləcək 
“Şəfəq” Günəş Elektrik Stansiyasında il 
ərzində, təxminən, 500 milyon kilovat-saat 
elektrik enerjisi istehsalı gözlənilir ki, bu 
da illik 120-150 milyon kubmetr təbii qaza 
qənaət etmək və 260-330 min ton karbon 
emissiyasının azaldılması deməkdir. BP 
şirkətinin operatoru olduğu layihə üzrə 
əhəmiyyətli irəliləyişlərə nail olunub. Ha-
zırda  yarımstansiyanın tikintisi intensiv 
şəkildə aparılır, yollar və digər infrastruk-
turla bağlı məsələlər həll olunur. 

Ötən il ölkəmizdə bərpaolunan ener-
ji mənbələri üzrə keçirilən ilk hərracın 
da qalibi müəyyənləşib. Qobustanda inşa 
ediləcək 100 meqavatlıq günəş elektrik 
stansiyasının tikintisi üzrə keçirilən hər-
racda dinin “Universal ,nternational Hol-
dings Limited” şirkəti qalib gəlib. Artıq 
bu layihənin reallaşdırılması istiqamətində 
işlərə start verilib.  

2025-ci ildə “yaşıl” enerji ilə bağlı la-
yihələrin icrası bir qədər də sürətlənəcək. 
Energetika Nazirliyi yanında Bərpa Olunan 
Enerji Mənbələri Dövlət Agentliyinin di-
rektoru Cavid Abdullayevin dediyinə görə, 
ilin sonuna qədər Səudiyyə Ərəbistanının 
“AC:A Power” şirkəti tərəfindən inşa 
edilən 240 meqavat gücündə külək elektrik 
stansiyasının ümumi elektrik şəbəkəsinə 
qoşulması planlaşdırılır. Bu layihənin tam 
istismara verilməsi ilə ölkəmizdə “yaşıl 
enerji”nin payı əhəmiyyətli dərəcədə arta-
caq. Bununla yanaşı, il ərzində Birləşmiş 
Ərəb Əmirliklərinin “Masdar” şirkətinin 
həyata keçirdiyi günəş elektrik stansiya-
larının tikintisi də sürətlə davam etdirilə-
cək. Bu da hər iki stansiyanın 2026-cı ildə 
şəbəkəyə qoşulmasına imkan yaradacaq. 
Bütövlükdə isə, 2027-ci ilə qədər ümumi 
gücü, təxminən, 2 qiqavata çatan 8 günəş 
və külək enerjisi stansiyanın istismara ve-
rilməsi nəzərdə tutulur.

Bütün bu layihələrin icrası isə ölkəmi-
zin “yaşıl enerji” potensialını artıracaq və 
bərpaolunan enerji mənbələrinin şəbəkəyə 
inteqrasiyası baxımından əhəmiyyətli nəti-
cələr əldə etməyə imkan verəcək. 

Azərbaycan “yaşıl” enerji 
ölkəsinə çevrilir

“Baku Steel Company” də  
“2024-cü ilin ən yaxşı tərəfdaşı”dır  

Ətraf mühitin qorunması və təbii ehtiyatlardan səmərəli istifadə edilməsi 
“Baku Steel Company” QSC-nin fəaliyyətinin əsas istiqamətlərindən biridir. 
Ekoloji layihələrə davamlı dəstək verən şirkətin Ekologiya və Təbii Sərvətlər 
Nazirliyinin mükafatına layiq görülməsi də bunun  bariz  ifadəsidir.

Nazirliyin 2024-cü ildə ekoloji 
məsələlərin həllinə öz töhfələrini verən təş-
kilatları mükafatlandırdığı tədbirdə “Baku 
Steel Company”  “Yaşıl gələcək” platfor-
ması ilə keçirilən ağacəkmə aksiyalarında 
ən yaxşı tərəfdaş” nominasiyasının qalibi 
olub. Mükafatı ekologiya və təbii sərvətlər 
naziri Muxtar Babayev təqdim edib. 

Qeyd edək ki, sözügedən şirkət 2024-
cü ildə, BMT-nin İqlim Dəyişikliyi üzrə 
dərçivə Konvensiyasının Tərəflər Kon-
fransının 29-cu sessiyası (COP29) təd-

birləri çərçivəsində Qaradağ rayonunun 
Müşfiqabad qəsəbəsində 2 hektar ərazidə 
1250 ədəd Azərbaycanın “Qırmızı Kitab”ı-
na daxil olan Eldar şamı, eləcə də zeytun 
ağacı, Sumqayıt Kimya Sənaye Parkının 
ərazisində isə 500 ədəd şəmşir ağacı əkib.  

Şirkət əvvəlki illərdə də yaşıllıqların sa-
lınması ilə bərabər, digər ekoloji yönümlü 
layihələr həyata keçirib. Buna misal olaraq, 
COP29 ərəfəsində “Baku Steel Company” 
“QGallery” bədii qalereyası ilə birlikdə 
“Baku Steel Art 2024” adlı beynəlxalq me-

tal simpoziumu təşkil edib. Simpoziumun 
keçirilməsində məqsəd incəsənət və metal-
lurgiyanın ekoloji dəyişikliklər və davamlı 
inkişafın katalizatoru kimi çıxış edə biləcə-
yini nümayiş etdirmək idi. “Baku Steel Art 
2024” simpoziumunun nəticəsi olaraq, 7 
ölkədən (Azərbaycan, Gürcüstan, Türkiyə, 
Rumıniya, İsrail, Bolqarıstan, Hindistan) 
12 rəssamın iştirakı ilə şirkətin istehsal et-
diyi məhsullardan və metal qırıntılarından 
hazırlanan incəsənət əsərlərinin sərgisi təş-
kil olunmuşdu.

“Baku Steel Company”  ekoloji məsu-
liyyət sahəsində həyata keçirdiyi layihələr-
lə yanaşı, bərpa olunan enerji təşəbbüslə-
rinə də mühüm töhfə verir. Belə ki, COP29 
çərçivəsində şirkət və “Clean Energy 
Cəbrayıl” MMC günəş enerjisi təchizatı 
haqqında anlaşma memorandumu imzala-
yıb. Anlaşmaya əsasən, Cəbrayılın Soltanlı 
kəndində hər biri 50 MVt olan Şəms və 
Üfüq günəş enerjisi stansiyaları tikiləcək. 
“Clean Energy Cəbrayıl” MMC mövcud 
elektrik şəbəkəsi vasitəsilə şirkətin istehsa-
lat sahələrini bərpa olunan enerji ilə təchiz 
edəcək. Bu tərəfdaşlıq ölkəmizin “yaşıl” 
enerjiyə keçidini sürətləndirməyə öz töhfə-
sini verəcək.

“Baku Steel Company”   nəinki eko-
loji məsələlərə həssaslıqla yanaşır, eyni 
zamanda, istehsalat proseslərinin əksəriy-
yətini rəqəmsallaşdıraraq daha dayanıqlı, 
səmərəli və təhlükəsiz həllərlə Azərbaycan 
iqtisadiyyatında metallurgiya sənayesinin 
inkişafına dəstək olmağı hədəfləyir.

KOB evləri sahibkarlara 
455 min xidmət göstərib
Kiçik və Orta Biznesin İnkişafı Agentliyindən  XQ-yə verilən məlumata 

görə,  ötən il ərzində  Bakı, Yevlax və Xaçmaz  KOB evlərində  sahibkarlara 
455 min xidmət göstərilib. Xidmətlərin 400 minini dövlət (“G2B”), 48 mindən 
çoxunu isə biznes qurumları (“B2B”) gerçəkləşdirib. 

KOB evlərinə daha çox yükdaşıma-
ları həyata keçirmək üçün icazə blankı, 
fərqlənmə nişanı, mənşə sertifikatı, fiziki 

şəxsin vergi uçotuna alınması və digər ver-
gi məsələləri, gömrük, kommunal və digər 
ödənişlər, bank xidmətlərindən istifadə 
üçün müraciət olunub. Sahibkarların KOB 
evlərində göstərilən xidmətlərdən məm-
nunluq səviyyəsi 98 faizə yüksəlib.     

Qeyd edək ki, KOB evləri Kiçik və 
Orta Biznesin İnkişafı Agentliyinin struk-
turuna daxildir. Burada, ümumilikdə, 50-
dən çox dövlət və özəl qurum tərəfindən 
sahibkarlıq fəaliyyəti üçün zəruri olan 
400-dən çox “G2B” və “B2B” xidmətlər 
göstərilir.

din bu il Orta Dəhlizlə 
600 qatar yola salacaq

Son illərdə geosiyasi çağırışlar fonunda Qazaxıstan Transxəzər 
Beynəlxalq Nəqliyyat Marşrutuna (Orta Dəhliz) xüsusi önəm verir. 
Avrasiya qitəsinin mərkəzində yerləşən bu ölkə üçün ixrac mallarını 
dünya bazarlarına çatdırmaq üçün alternativ nəqliyyat marşrutlarının 
olması milli təhlükəsizlik baxımından strateji əhəmiyyət daşıyır.

“Qazaxıstan Dəmir Yolları” Səhmdar 
Cəmiyyəti yanında “İnteqrasiya edilmiş 
Planlaşdırma Direktorluğu”nun direktor 
müavini Alibi Tulegenov  Azərbaycan 
mediasına müsahibəsində Orta Dəhlizin 
hazırkı inkişaf mərhələsi və perspektivlə-
ri barədə danışaraq bildirib ki, Transxəzər 
Beynəlxalq Nəqliyyat Marşrutu adları çə-
kilən ölkələrin liderlərinin xüsusi diqqət 
mərkəzindədir. Hər iki ölkə tranzit poten-
sialını inkişaf etdirmək və ticarət əlaqələ-
rini genişləndirməkdə maraqlıdır. Bu 
əməkdaşlıq yalnız ikitərəfli deyil, həm də 
beynəlxalq ticarət üçün geniş perspektivlər 
açır.

A.Tulegenov fikrinin təsdiqi məqsə-
dilə diqqəti konkret göstəricilərə yönəldib: 
“2024-cü ildə Orta Dəhliz vasitəsilə 3,3 
milyon ton yük daşınıb ki, bu da 2023-cü 
illə müqayisədə 21 faiz artım deməkdir. 
Bu artım əsasən Qazaxıstanın ixracının ge-
nişlənməsi hesabına mümkün olub – ixrac 
həcmi 21 faiz artıb. Hazırda Transxəzər 
marşrutunun dəmir yolu seqmentinin ötü-
rücülük qabiliyyəti ildə 6 milyon ton təşkil 
edir. Lakin planlarımızda bu göstəricinin 
dəhlizin bütün infrastrukturu – dəmir yolu 
və limanlar – hesabına ildə 10 milyon tona 
çatdırmaq nəzərdə tutulur.

“Qazaxıstan Dəmir Yolları”nın rəsmi-
sinin sözlərinə görə, 2024-cü ildə dinin 
Sian şəhərində Qazaxıstan – din yük termi-
nalının istifadəyə verilməsi ilə Orta Dəhliz 
üzrə dindən konteyner tranziti xeyli artıb. 

İlin yekunlarına görə, 358 konteyner qatarı 
göndərilib ki, bu da əvvəlki dövrlə müqa-
yisədə 33 dəfə çoxdur. 2025-ci ildə dindən 
Orta Dəhliz vasitəsilə, təxminən, 600 kon-
teyner qatarının göndərilməsi planlaşdırı-
lır. Bu isə marşrutun potensialından xəbər 
verir.

Hazırda əsas prioritetlərdən biri tranzit 
vaxtını azaltmaqdır. Bunun üçün Qazaxıs-
tan və Azərbaycanın nəqliyyat şirkətləri 
gəmi və qatarların hərəkət qrafikini koor-
dinasiya edir, əməliyyatların əlaqələndi-
rilməsini gücləndirir və gözlənilməz ge-
cikmələrin qarşısını almaq üçün tədbirlər 
görür. 

Səhifəni hazırladılar�  
Vaqif BAYRAMOV, 

 Mirba÷ır YAQUBZADƏ  
;Q

Qarabağ və Şərqi Zəngəzurda  
suvarılan əkinlərə subsidiya veriləcək 

Kənd Təsərrüfatı Nazirliyində keçirilən brifinqdə  qurumun mətbuat 
xidmətinin rəhbəri Vüqar Hüseynov fermerlərin əkin subsidiyası almaq 
üçün 10 hektardan artıq sahədə becərilən arpa, buğda, çəltik və qarğıdalı 
əkinlərini sığortalamalarının zəruriliyini bildirib.  O qeyd edib ki, azad 
edilmiş ərazilərdə müasir suvarma sistemləri ilə təmin olunmuş  arpa və buğda 
əkinlərdə hər hektara görə 400 manat, həmin ərazilərdə müasir suvarma 
sistemləri ilə təmin olunmamış əkinlərdə isə 140 manat əkin subsidiyasının 
ödənilməsi nəzərdə tutulub.

Digər ərazilərdə müasir suvarma sistem-
ləri ilə təmin olunmuş əkinlərin hər hektarı-
na 290 manat, müasir suvarma sistemləri ilə 
təmin olunmamış əkinlərə 230 manat verilə-
cək. Qarğıdalı üzrə müasir suvarma sistem-
ləri ilə təmin olunmuş əkinlərdə hər hektara 
290 manat, müasir suvarma sistemləri ilə 
təmin olunmamış əkinlərə hər hektara 230 
manat, çəltik üzrə əsas əkinlərə isə hər hek-
tara 380 manat ödənilməsi qərara alınıb.

V.Hüseynov brifinqdə intensiv meyvə 
bağlarına görə yeni tələbin də müəyyənləş-
dirildiyini qeyd edib. O, minimum sahəsi 15 

hektar olan intensiv meyvə bağlarına görə 
birdəfəlik əkin subsidiyası almaq üçün hə-
min bağlarda mütləq iqlim stansiyasının qu-
raşdırılmasının zəruriliyini vurğulayıb.  

Nazirliyin nümayəndəsinin sözlərinə 
görə, fermerlər müvafiq məlumatlar əsa-
sında hava şəraitinin əvvəlcədən bilinməsi, 
əkin sahələrində, bağlarda, plantasiyalarda 
nəmlik miqdarının, atmosfer təzyiqinin də-
yişməsi və s. öyrənmək üçün internet resurs-
larından istifadə edirdilər. Hazırda dünyada 
bunun üçün müasir iqlim stansiyalarından 
alınan məlumatların işlənilməsi və reaksiya 

verilməsi geniş yayılıb. İqlim stansiyaları-
nın quraşdırılması fermerlərə dəyişkən hava 
şəraitinə çevik reaksiya verməyə yardım 
edəcək. Bu, həm bağlara dəyə biləcək zərə-
rin minimuma endirilməsinə səbəb olacaq, 
həm də bağlardan əldə olunan məhsulların 
artırılmasına müsbət təsir göstərəcək.    

MƏDƏNİYYƏT

Naxçıvan Teatrının unudulmaz rəssamı
Azərbaycanın görkəmli teatr rəssamı, pedaqoq və publisist Məmməd 

Ələkbər oğlu Qasımov bütün fəaliyyəti boyu Naxçıvanda çalışıb. Oradakı 
Dövlət Dram Teatrında 44 ildə 100-dən artıq tamaşanın quruluşçu rəssamı 
kimi sənətdə iz qoyub. Muxtar Respublikanın Əməkdar incəsənət xadimi 
adına layiq görülüb. Məmməd Qasımov Naxçıvan Rəssamlar İttifaqının 
yaradıcılarından sayılır və ilk sədri olub.  

Məmməd Qasımov Tbilisidə doğulub. 
Sovet hakimiyyətinin ilk illərində atası 
tacir Məşədi Ələkbər dindar olduğuna 
görə ata-baba yurdu Naxçıvanda incidi-
lib   (malikanəsi müsadirə edilmişdi) və 
ailəlikcə Gürcüstana köçməli olub. Onlar 
20 il Tbilisidə yaşayıblar. Məmməd də 
elə orada dünyaya göz açıb, uşaq vaxtı ilk 
dəfə teatra gedərək sənətə həvəslənib. Bir 
müddət Tbilisi Rəssɚmlıq Ⱥkɚdɟmiyɚsın-
dɚ, daha sonra Bakıda – Əzim Əzimzadə 
adına Azərbaycan Dövlət Rəssamlıq Mək-
təbində təhsil alıb. 

...Müharibənin ortaları idi. Gənc Məm-
məd iş üçün Naxçıvan teatrına gəldi. Hələ 
məktəbli ikən Gürcüstan Dövlət Azərbay-
can Dram Teatrının tamaşalarından təəssü-
ratlanaraq özü üçün çəkdiyi dekorasiya və 
geyim eskizlərini aktyor-rejissor Səməd 
Mövləviyə göstərdi. Eskizlərlə tanış olan 
Səməd Mövləvi gəncin istedadını yüksək 
qiymətləndirdi və hazırladığı “Ölülər” ta-
maşasının rəssam işini tamamilə ona hə-
valə etdi. Bundan sonra icraçı rəssam kimi 
teatrda işə qəbul edilən Məmmədin 2-ci işi 
yenə də S.Mövləvinin hazırladığı “Ər və 
arvad” operettası oldu.

Beləcə, Məmməd Qasımovun yara-
dıcılığında yeni səhifə açılır. 1946-cı ildə 
Tbilisi teatrı üçün hazırlanan “Toy kimin-
dir"” tamaşası üzərində işləyərək, truppa 
ilə   oraya yola düşür. Maraqla qarşılanan 
premyera – Tbilisidəki sənət uğuru onu 
yaradıcılığa daha da ruhlandırır. 1952-ci 
ildən doğma teatrda baş rəssam kimi fəa-
liyyət göstərir.  

Məmməd Qasımov Naxçıvan səhnə-
sində  “Arşın mal alan”,  “Məşədi İbad”, 
“Əsli və Kərəm”,“Anamın kitabı”, “Şah-
sənəm”, “Ürəkçalanlar”, “Eşq və intiqam” 
(1947), “Fərhad və Şirin”, “Vaqif”, “Kom-
somol poeması”, “İki ağanın bir nökə-
ri”,   “Mehmanxana sahibəsi”, “Durna”, 
“Od içində”,“Almas”, “Sevil”, “Aydın”, 
“1905-ci ildə”, “Od gəlini”, “Solğun 
çiçəklər”, “Yaşar”, “Nəsrəddin şah”,“Hə-
yat”,   “Yaxşı adam”, “Xeyir və şər”, “Göz 
həkimi”, “Ana ürəyi”, “Bahar Suları”, 
“Toy”, “Nişanlı qız”, “Ulduz”, “Əliqulu 
evlənir”, “Xoşbəxtlər”, “Qatır Məmməd”,    
“Onikinci gecə”, “Hacı Qara”, “Lənkəran 
xanının vəziri”, “Bir gəncin manifesti” – 
saymaqla qurtaran deyil – kimi klɚssik və 

müɚsir əsərlərə səhnə tərtibatı verib. Ma-
raqlı geyim eskizləri çəkib, müxtəlif de-
korlar və pannolar hazırlayıb. Naxçıvanda 
qoyulan tamaşalarla bərabər, İrəvan Döv-
lət Azərbaycan Dram Teatrında 3, Gəncə 
Dövlət Dram Teatrında isə 1 tamaşanın 
uğur qazanmasında onun da zəhmət payı 
çox olur.   

AMEA Naxçıvan Bölməsinin əməkda-
şı Fizzə Quliyeva yazır: “O, ərsəyə gətir-
diyi hər bir tamaşaya həssaslıqla yanaşar, 
yeri gələrsə, bəlkə də, mənasız görünən 
adi bir detala görə üsyan edər, inadkar 
olardı ki, mütləq hər şey onun verdiyi es-
kizə uyğun olsun, hətta aktyorun əynində 
olan əlbisənin düyməsinə kimi. Yeni fikir, 
yeni yanaşma, bədii zənginlik, dəqiqlik 
rəssamın yaradıcılığının xarakterik xüsu-
siyyətləridir desək, yanılmarıq”.

...“Hücum” tamaşasına əlahiddə qo-
naqlar da təklif buyurmuşdu. Həmin vaxt 
Leninqrad Dövlət Akademik Dram Teat-
rının iki əməkdaşı Naxçıvana gəlmiş və 
həmin tamaşaya baxdıqdan sonra onun 
yaradıcı heyətini - quruluşçu rejissor Bax-
şı Qələndərlini, aktyor heyətini təbrik 
edərək, quruluşçu rəssam Məmməd Qası-
movun səhnə həllindən vəcdə gəldiklərini 
gizlətməmişdilər. Tamaşadakı  dekorasiya-
lara, geyim və qrimlərə, xüsusilə də səhnə-
də sanki həqiqi bir gəminin görünməsinə 
valeh olduqlarını bildirən qonaqlar etiraf 
etmişdilər ki, Azərbaycanın bir əyalət teat-
rında bu məşhur əsərin çox yüksək səviy-
yəli bir tamaşa kimi təqdim olunacağını 
gözləmirdik. Heç Leninqradda görkəmli 
rejissor və teatr rəssamı Nikolay Akimov 
bu tamaşanı Naxçıvanda gördüyümüz sə-
viyyədə təqdim edə bilməyib.

Özünəməxsus səhnə tərtibatları milli 
teatr sənətində yeni üslub və ənənələrin 
formalaşmasına təsir göstərmiş Məmməd 
Qasımov teatr rəssamlığı ilə yanaşı, port-
ret, mənzərə, qrafika və plakat janrlarında 
da əsərlər yaradıb. O, həmçinin Naxçıva-
nın ilk karikaturaçı rəssamı kimi də tanı-
nır. Teatr sənəti və səhnəqrafiya sahəsində 
müxtəlif mövzularda məqalələrin müəllifi 
olub.

Ailədə onun yaradıcılıq yanğısına hər 
kəs – həyat yoldaşı, tanınmış şair, pub-
lisist, teatra sıx bağlı olan Əməkdar in-
cəsənət xadimi Kəmalə Ağayeva da, öv-

ladları – Naxçıvan teatrı haqqında da elmi 
əsərlər yazan, hazırda sənətşünaslıq üzrə 
fəlsəfə doktoru olan Ələkbər Qasımov da, 
ata sənətini davam etdirən rəssam Könül 
Nuriyeva və Ələddin də anlayışla yanaşıb, 
ona qol-qanad veriblər. 

Yeri gəlmişkən xatırladaq ki, bir dəfə 
Məmməd Qasımov 8 Mart hədiyyəsi ola-
raq Kəmalə xanıma Məhsəti Gəncəvinin 
“Rübailər”ini bağışlayaraq deyib: “Bu 
kitabdan yaxşı bir pyes yazmaq olar”. 
Kitabın zəngin təəssürat oyatdığı Kəmalə 
xanım tövsiyəyə əməl edib və ilk Azər-
baycan xanım şairi Məhsətinin obrazını  
səhnəyə gətirən “Məhsəti” mənzum pye-
sini yazıb. 1964-cü ildə Naxçıvan Dövlət 
Musiqili Dram Teatrının indiki möhtəşəm 
binasının açılışı münasibətilə tamaşaçıla-
ra təqdim olunan məhz bu əsərlə Kəmalə 
xanım Azərbaycan ədəbiyyatı və milli te-
atr tariximizə mənzum pyeslərin ilk qadın 
müəllifi kimi daxil olub.

Soyuq bir yanvar günündə dünyaya 
göz açan Məmməd Qasımov elə yanvar-
da da vəfat edib. Onda Naxçıvan teatrının 
100 illiyi qeyd olunurdu. İndi isə həmin 
səhnədə qoyulan 100-dən çox tamaşa-
nın quruluşçu rəssamı olmuş unudulmaz 
sənətkarın özünün 100 illik yubileyidir. 
Ömür-gün dostu Kəmalə Ağayevanın ona 
həsr etdiyi misralar yada düşür:

Xəyalım nədir ki, canımdasan sən,
Könlümdə, gözümdə, qanımdasan sən.
Həsrətin o qədər aşıb-daşır ki,
Elə bilirəm ki, yanımdasan sən...

Ə.DOS7ƏLİ   
XQ

Məmməd Qasımov – 100

“Şair, nə incədir rübabın sənin�”
Bu sərlövhəni Xalq şairi Səməd Vurğunun Adil Babayevə həsr etdiyi 

“Mənim arzum” şeirindən götürmüşük. Onda hələ Adilin 20 yaşı vardı. 
”Çinar” şeiri bizim o vaxtlar “Kommunist” adlanan qəzetimizdə dərc 
olunmuşdu. 

Daddımsa aləmin hər nemətini,
Dilbər guşələrdə ötdüsə ömrüm,
Dünyanın ən böyük səadətini
Bu boylu çinarın altında gördüm.

El-obasından uzaq düşən, illərini qür-
bətdə keçirməli olan bir qocanın Vətənə 
qayıtdıqdan sonrakı düşüncələrinin  bədii 
dillə təsvir edildiyi bu şeir əksəriyyət tərə-
findən bəyənilib. Həmin vaxt Səməd Vur-
ğun xəstəxanada yatırmış. Şeiri oxuyub və 
onun da çox xoşuna gəlib. Qəzetin baş re-
daktoru, görkəmli yazıçı Əli Vəliyevə zəng 
vuraraq tərifləyib və müəllifə şeir həsr edə-
cəyini deyib. Bir həftədən sonra Səməd 
Vurğunun Adil Babayevə həsr etdiyi “Mə-
nim arzum” şeiri çap olunub. 

Şair, nə incədir rübabın sənin�
Uçurdu qəlbimi çaldığın bu saz�
Vətən torpağında bitən gülşənin
Yarpağı saralıb, çiçəyi solmaz...

1925-ci il yanvarın 28-də Naxçıvan 
şəhərində anadan olan Adil çox çətin uşaq-
lıq və yeniyetməlik dövrü yaşayıb. Atası 

Qafar Babayev xalq düşməni kimi həbs 
olunaraq Nargin adasında güllələnəndə o, 
6 aylıq olub. Anası ilə təkbaşına qalan Adil 
olmazın əziyyətlər çəkib. Məktəb yaşına 
çatanda ondan atasının adından imtina et-
məsi tələb olunub. Əks təqdirdə digər şa-
girdlər kimi oktyabryat, pioner, komsomol 
kimi mərhələləri keçməyəcəyini deyiblər. 
Ancaq Adil heç vaxt nə atasından, nə də 
onun adından imtina etməyib.  

Yaradıcılığa “qələm fəhləsi” kimi baş-
layıb. “Şərq qapısı” qəzeti redaksiyasında 
əvvəl korrektor, sonra ədəbiyyat və in-
cəsənət şöbəsinin müdiri olub. Gənc jur-
nalist 1943-cü ildən Tbilisidə A. S. Puşkin 
adına İkiillik Müəllimlər İnstitutunun ədə-
biyyat fakültəsində oxuya-oxuya “Sovet 
Gürcüstanı” qəzetinin ədəbiyyat şöbəsinə 
rəhbərlik edib. Elə ilk şeirləri də “Sovet 
Gürcüstanı”nda və Tbilisidə çıxan “Yeni 
qüvvə” məcmuəsində dərc olunub. O, son-
ra Bakıda “Kommunist” qəzetində ədəbi 
işçi, tərcüməçi, “İnqilab və mədəniyyət” 
jurnalında poeziya şöbəsinin müdiri və-
zifələrində çalışıb.   Azərbaycan Dövlət İn-
cəsənət İnstitutunun teatrşünaslıq fakültə-
sini bitirib, sonra bir müddət Azərbaycan 
Dövlət Nəşriyyatında bədii ədəbiyyat şö-
bəsinin redaktoru işləyib. Ardınca Elmlər 
Akademiyasının İncəsənət və Layihə İns-
titutunun aspiranturasında təhsil alıb. Te-
atrşünas kimi “M. Əzizbəyov adına teatr” 
(Moskva, 1959), “Şərəfli yol” (1974) mo-
noqrafiyalarını yazıb, ədəbiyyatşünaslıq, 
dramaturgiya və kino sənəti problemlərinə 
dair çoxlu məqalələr qələmə almaqla milli 
teatrın inkişafına kömək edib. Eyni zaman-
da, M. Əzizbəyov adına Azərbaycan Döv-
lət Akademik Dram Teatrının ədəbi hissə 
müdiri, “Ədəbiyyat və incəsənət” qəzeti 
redaksiyasında tənqid şöbəsinin müdiri, 
məsul katib və baş redaktorun müavini və-
zifələrində işləyəndə də birmənalı olaraq 
sözə, sənətə xidmət edib.  

Bilmirəm dövranda bu gərdiş nədir,
Adilə gah sevinc, gah qəm bəxş edir.
Günlərim, aylarım köç edib gedir,
Dünyaya yadigar məhəbbətimdir. 

Səməd Vurğunla Adil Babayev Yazı-
çılar Birliyində tanış olublar. Böyük şair 
onun həyat hekayətini dinləyib. Təklikdə 
qalanda isə deyib “Bakıda xəzri, gilavar 
küləyindən əlavə, başqa küləklər də əsir. 
Özünü o küləklərdən qoru”. Həmin külək-
lər ta Səməd Vurğunun dünyadan köçdüyü 
1956-cı ilə qədər davam edib. Gənc şair 
Adil Babayev “Xalq düşməninin oğlu” 
kimi çox əziyyət və məhrumiyyətlər çəkib. 
Həmin vaxt  atasının tam günahsız oldu-
ğu sübuta yetirildiyi üçün zillətkeş anasına 
təqaüd və müəyyən imtiyazlar ayrılsa da, 
o, bunların hamısından imtina edərək de-
yib: “Mən ərimin qan pulunu almaram”.

Həyatın dərsləri hər şeyə həssaslıq-
la yanaşan Adili şair edib. Yaşadığı çətin 
günlərin ağrısı şeirlərindən qırmızı xətt 
kimi keçib. Aclıq illərində anasının bir çu-
val buğdaya dəyişdiyi nişan üzüyü haqda 
onun yazdığı “Anamın üzüyü” şeirində də 
həmin qara günlərin kölgəsi təsvir olunur. 
Adil Babayev kitablarından birini əbəs 
yerə “Ana ürəyi” adlandırmayıb. “Ata so-
rağında” kitabında isə atasızlığın acıları 
barədə kövrək, həzin duyğulu hekayələr 

var.
Adil Babayev gözəl şeirlər, poemalar, 

dram əsərlərinin müəllifi kimi çağdaş ədə-
biyyatımızda layiqli yerini tutub. Onun so-
netləri  isə ayrıca bir söhbətin mövzusudur. 

İnsan gəlir dünyaya, yaşayır, bir gün köçür,
Sağ ikən ölən də var, ölüb sağ qalan da var,
Günlərin əllərindən gah şirin şərbət içib,
Gah acı zəhər içir dünyada yaşayanlar.

Şairin “İkinci simfoniya”, “Ürək nəğ-
məsi”, “İlk addımlar”, “Xəzər sahillərin-
də”, “Döyüş yollarında”, “Unudulmuş”, 
“Qılınclar arasında” kitabları ədəbi cameə-
də təqdir olunub. Əsərləri xarici dillərə 
tərcümə edilib. Şairin dramaturgiyası da 
çoxcəhətlidir: “Dağlar qızı”, “Yarımçıq 
portret”, “Mənim məhəbbətim”, “Qız gö-
rüşə tələsir” pyesləri teatr səhnələrində ta-
maşaya qoyulub, 

Onun yaradıcılığında tərcümə də xü-
susi yer tutur. Dünya və qardaş xalqlar 
ədəbiyyatından (V. Şekspir, V. Vişhevs-
ki, N. Dumbadze və s.) çoxlu tərcümələr 
edib. Onun çevirməsində V. Vinnikov və 
Y. Osnosun “Ağ şanaküllə”, Sao-Yuyyanın 
“Tufan”, Ş. Miloravanın “Tbilisi haqqında 
mahnı”, N. Dumbadzenin “Darıxma, ana”, 
M. Petrieskunun “Ölümü görmüş insan” 
pyesləri tamaşaya qoyulub. Təsadüfi deyli 
ki, Adil Babayev 1971-ci ildən ömrünün 
sonunadək  Azərbaycan Yazıçılar İttifaqın-
da bədii tərcümə üzrə məsləhətçi olub. 

Şairin oğlu – Əməkdar jurnalist, pe-
daqoq Etibar Babayev atası ilə bağlı mü-
sahibələrin birində deyir: “Altı yaşım 
vardı, ev telefonumuz zəng çaldı. Atam 
artıq dəstəyi məndən əvvəl götürmüşdü. 
Mən isə sakitcə dayanıb ona  sığınmışdım. 
Zəng vuran onun yaxın dostu, həmyerlisi, 
prokurorluqda yüksək vəzifəli adam idi. 
O, atama atasının tam bəraət aldığını, bu 
barədə sənədlərin artıq Moskvaya göndə-
rildiyini xəbər verdi. Ani bir sükut yarandı. 
Birdən gördüm ki, əlimin üstünə su damcı-
ları düşür. Başımı qaldırıb baxanda atamın 
ağladığını gördüm. Həmin zəng sonralar 
Adil müəllimin xoşbəxt olmasına kömək 
etdi desəm, yalan olar. Bəzən adama elə 
yaralar vururlar ki, sonradan baş verənlə-
rin onun üçün əhəmiyyəti olmur. Atam ona 
qədər də xoşbəxt idi. O, artıq öz həyatını, 
yaşam tərzini, hətta yaralarını da olduğu 
kimi qəbul etmişdi. İçindəki işıq ona 52 il 
yaşamağa bəs etmişdi. Ən xəstə vaxtında 
belə, atam o işığı sönməyə qoymadı”.

Adil Babayev 1977-ci ildə Bakıda və-
fat edib. Yarımçıq qalan əsərlərindən biri 
“Səhnə işıqları” povestidir. Ömrü kimi ya-
zıları da yarımçıq qalıb, amma xatirə işığı 
daim ürəklərdə yanır. “Təzədən doğulur 
şair ölən gün” – deyən Adil Babayev bunu 
öz nümunəsi ilə təsdiq edib.

Əli NƏ&Ə);ANL,  

Adil Babayev – 100

“Çağdaş Dünya rəssamları” 

Bakıdakı Atatürk mərkəzində “Çağdaş Dünya rəssamları” adlı 
kataloqun təqdimat mərasimi keçirilib.  

Kataloqun müəllifi, Aktivist Sənətçilər 
Birliyinin Azərbaycan təmsilçisi, məşhur 
rəssam Nəvai Mətin XQ-yə açıqlama-
sında bildirib ki, incəsənət tənqidçiləri, 
sənətsevərlər, media nümayəndələri və 
başqalarının iştirak etdikləri mərasimdə 

dünyanın müxtəlif ölkələrindən olan tanın-
mış rəssamların əsərləri və onların yaradı-
cılığı haqqında geniş məlumat verilib. Bu 
kataloq, çağdaş incəsənətin inkişafını və 
müxtəlif mədəniyyətlərdən gələn sənətkar-
ların işlərini nümayiş etdirir.

Qeyd edək ki, bu, artıq həmyerlilərimi-
zin 3-cü  təsviri sənət kataloqudur. Qardaş 
Türkiyədən Mustafa Kamal detiner, Elif 
Altunkaya və daha 15 rəssamın qonaq gəl-
diyi mərasim “Dünyanı sənət xilas edəcək” 
devizi ilə keçirilib. Qonaqlar bu görüşü 
sənətə sevgi və qardaşlıq bağlarını birləş-
dirən unudulmaz bir an kimi dəyərləndi-
riblər.

;Q 

Müasir təhsildə metodistlərin rolu 
Azərbaycan Təhsil İnstitutunun Metodik Dəstək 

Mərkəzi “Müasir metodist” layihəsi çərçivəsində ümumi 
təhsil müəssisələrində fəaliyyət göstərən metodistlərlə 
onlayn görüş təşkil edib. 

Toplantıda Bakı Şəhəri üzrə Təhsil İdarəsinin və rayon təhsil 
idarələrinin tabeliyində olan məktəblərdə fəaliyyət göstərən metodist-
lər, ARTİ MDM-in idarəetmə heyəti və əməkdaşları iştirak ediblər. 

Təhsil İnstitutundan XQ-yə bildirilib ki, görüşün məqsədi ümumi 
təhsil müəssisələrində metodistlərə dəstək göstərilməsi, işin təşkili is-
tiqamətində ümumi məsələlərin, qarşıda duran əsas fəaliyyətlərin mü-
zakirə edilməsi olub. Qeyd edilib ki, görüş interaktiv formatda keçib, 
metodistlərlə müasir metodiki yanaşmalar, innovativ üsullar və aktual 
problemlərlə bağlı planlaşdırılan fəaliyyətlər müzakirə olunub.

İştirakçılar ümumi təhsil müəssisələrində metodiki işlə bağlı təş-
kilati işlərin təkmilləşdirilməsi, metodiki dəstək sahəsində qarşılaş-
dıqları çətinliklər və onların həlli yolları haqqında fikir mübadiləsi 
aparıblar.

Belə görüşlərin keçirilməsi metodistlərin müəllimlərə göstərdik-
ləri dəstəyin e൵ektivliyini artırmaq və təhsil sahəsində yenilikləri 
təşviq etmək baxımından böyük əhəmiyyət daşıyır. Təhsil sahəsində 
innovasiyaların tətbiqinə və əməkdaşlıq əlaqələrinin gücləndirilmə-
sinə yönələn bu kimi tədbirlər gələcəkdə də mütəmadi olaraq həyata 
keçiriləcək.

Rizvan )İKRƏ7OöLU  
XQ

Təqdimat

Qar polomuzun 
Dünya gümüşü
Azərbaycanın “Land of fire” komandası bugünlərdə İsveçrənin Sankt 

Moritz şəhərində keçirilən qar polosu üzrə 40-cı Dünya kubokunda böyük 
uğurla çıxış edib. Heydər Əliyev Fondu və Azərbaycan Respublikası Atçılıq 
Federasiyasının təşkilatçılığı ilə növbəti dəfə yarışa qatılan yığmamız gümüş 
medal qazanıb. 

Qürurverici haldır ki, atletlərimiz 
ənənəvi idman növləri ilə yanaşı, yeni növ-
lərdə də yüksək səviyyədə çıxış edərək, 
ölkəmizi beynəlxalq arenalarda layiqincə 
təmsil edirlər. Onu da qeyd edək ki, ölkə-
miz üçün ənənəvi sayılan çövkən müasir 
polo oyununun bir versiyasıdır. Amma 
polo oyunundan fərqli olaraq, qar üzərində 
oynanılan poloda daha böyük, yüngül na-
rıncı topdan istifadə olunur. 

Azərbaycan Respublikası Atçılıq )e-
derasiyasının baş katibi Emil Seyidovla 
görüşüb komandamızın əldə etdiyi nai-
liyyətlərlə ba÷lı müsahibə aldıq. Baş ka-
tib yarışda komandanın texniki, taktiki 
cəhətdən yüksək səviyyəli oyunlar nüma-
yiş etdirdiyini bildirdi�

– Komandamız artıq 3-cü dəfə nü-
fuzlu Dünya Kubokunda iştirak edir. Bu 
turnir qar üzərində keçirilən dünyanın ən 
nüfuzlu idman tədbirlərindən biridir. Don-
muş St. Moritz gölünün üzərində, xüsusi 
qar meydançasında təşkil edilən bu yarış, 
həm yüksək səviyyəli idman mübarizəsi, 
həm də qış idman atmosferi ilə fərqlənir. 
Komandanın kapitanı Elçin Camallı başda 

olmaqla, oyunçularımız bütün yarış boyu 
peşəkarlıq nümayiş etdirməklə, tamaşa-
çılara möhtəşəm oyunlar təqdim etdilər. 
Azərbaycanın bu turnirdə uğurla çıxış et-
məsi, ölkəmizin polo ənənələrini qoruyub, 
inkişaf etdirdiyini və beynəlxalq səviyyədə 
tanıtdığını bir daha təsdiqləyir. 

Yığmamız 2022-ci və 2023-cü illərdə 
keçirilən yarışlarda ard-arda 2 dəfə çempi-
onluq qazanaraq, Azərbaycanın bu idman 
növündəki gücünü bir daha nümayiş etdirdi. 

Bu il keçirilən turnirdə isə finala qədər 
uğurla irəliləyən yığmamız həlledici mər-
hələdə İsveçrənin güclü “The Kusnacht 
Practice” komandası ilə qarşılaşdı. dətin 
və gərgin keçən mübarizədə poloçularımız 

yüksək performans göstərsələr də, oyun 
4,5:5 hesabı ilə rəqibin xeyrinə başa çatdı.

Emil Seyidov qarüstü polo komanda-
mızdan gələcəkdə daha böyük qələbələr 
gözlədiklərini dedi�

– Azərbaycan milli yığmasının güclü 
potensialı var və gələcək yarışlarda daha 
böyük uğurlara imza atmağa hazırdır. Ko-

mandamızın əldə etdiyi təcrübə ilə bu id-
man növündə yeni nailiyyətlər qazanacağı-
na inanırıq. 

Qeyd edək ki, yarışlar zamanı Heydər 
Əliyev Fondunun təşkilatçılığı ilə Azər-
baycan pavilyonu da fəaliyyət göstərib. 
İştirakçılar Azərbaycan pavilyonunda Hey-
dər Əliyev Fondunun “Azərbaycan. Tə-
biətin sehrində” nəşrindəki foto və video-

materiallar, eləcə də qədim çövkən oyununa 
dair müxtəlif sərgilərlə tanış ola bilib.

Pavilyonda Azərbaycanın müxtəlif 
milli brendləri – milli şirniyyatları təq-
dim edən “Xurcun”, qədim üzümçülük 
və şərabçılığın tarixini yaşadan “Meysəri, 
“MEYVİ”, “, Love Baku”nun məhsulları 
sərgilənib.

Azərbaycan Respublikasının Dövlət 
Turizm Agentliyi qonaqlar üçün ölkəmizin 
görməli yerlərinə virtual səyahət də təşkil 
edib, “AzerGold” QSC isə qızıl və gümüş 
sikkələr də nümayiş etdirib.

Leyla QURBANOVA  

Düzü düz, əyrini əyri yazan qələm  

Qarşıdan Azərbaycan mətbuatının yaranmasının 150 illiyi gəlir. Əsasını 
Həsən bəy Zərdabinin qoyduğu “Əkinçi” qəzeti nəşrə başlayandan bu yana 
çətin və şərəÀi yol keçən milli mətbuatımızın çoxsaylı azman nümayəndələri 
olub və biz bu barədə ayrıca rubrika ilə silsilə yazılar verməyi nəzərdə 
tutmuşuq. Bugünkü qonağımız isə həm də özünün 75 illik yubileyi olan 
publisist, yazıçı, dramaturq, tənqidçi, siyasi və dövlət xadimi Xeyrəddin 
Qocadır. 

Bəlli imza sahibi Xeyrəddin Qoca Azər-
baycan Dövlət Pedaqoji Universitetini və 
-urnalist Sənətkarlığı İnstitutunu bitirib. 
Uzun müddət qəzet-jurnal redaksiyalarında, 
televiziya və radioda müxtəlif vəzifələrdə 
işləyib. Bu sıraya  “Mədəniyyət”,  “Açıq 
söz”, ilk baş redaktor kimi “Yeni Azərbay-
can” qəzeti, hətta Moskvada çıxan “Trud” 
qəzeti və s. daxildir. Onun bir-birindən ma-
raqlı yazıları 100-dən çox müxtəlif adda 
qəzet və jurnalda  çap  edilib. Yazıçı-satirik 
“Filankəslər” (1995), “Hərə öz payını götür-
sün” (1998), “Marallar” (2000), Türkiyədə 
nəşr olunmuş “Bu dünyadan məktublar” 
(2002), “Gərək yazam«” (2003), “Hərə-
nin öz payı” (iki hissəli satirik komediya) 
(2003), “Pyeslər” (2004), “Bu da belə həyat-
dır«” (2008), “Biz bizə bənzərik«” (2010) 
və “Yazdıqlarım« Yazılanlar«” (2018) 
adlı kitabların müəllifidir.

Dramaturq Xeyrəddin Qocanın Aka-
demik Milli Dram Teatrında “Hərənin öz 
payı«” adlı iki hissəli satirik komediyası 
tamaşaya qoyulub, “Qonşulaşma, qohum-
laşma, kirvələşmə”  komediyası Dövlət 
Televiziyasında ekran həyatı tapıb. “Düzü 
– düz, əyrini– əyri”, “Bu bizim zamanədir”, 
“Toy olacaq«” adlı pyesləri Azərbaycan 
radiosunun tamaşaları kimi efirdə səslən-
dirilib. Bu gün də Xeyrəddin Qoca gənclik 
ruhu ilə yazıb-yaradır,  qənimət qələm sa-
hibi kimi gənclərə nümunə göstərir. Ondan 
“XalqTV” üçün aldığımız müsahibənin bəzi 
məqamlarını oxuculara təqdim edirik. 

– Xeyrəddin müəllim, xoş gəlmisiniz� 
Azərbaycan mətbuatının 150 illiyi ərəfə-
sində 75 yaşınız tamam olur. Təbrik edi-
rik� Azərbaycan mətbuatı və bugünümüz 
barədə nə düşünürsünüz"  

– Qısaca deyə bilərəm ki, mətbuatımız 
mübarizələrlə dolu bir yol keçib. 150 ilin 
son 50 ilində mən də mətbuatın içində olan-
lardanam. Zəhmətkeş, fədakar həmkarları-
mızı elə indidən təbrik edirəm, hamısına iti 
qələm arzulayıram� Bu gün mətbuatımızın 
uğurları ilə bərabər, çatışmazlıqları da var, 
Əsas odur ki, ənənələr yaşadılıb və bugünə 
qədər gəlib çıxıb. Yəqin ki, bundan sonra da 
hər şey yaxşı olar. 

– Yaradıcılığınızın dadı-duzu danıl-
mazdır. Siz Həsən bəy Zərdabinin, Cəlil 
Məmmədquluzadənin, Mirzə Ələkbər 
Sabirin, Əbdürrəhim bəy Haqverdiyevin 
layiqli xələÀərindən, varislərindən biri-
siniz. Böyük türk satiriki Əziz Nesinin 
bir sıra əsərlərini dilimizə çevirmisiniz. 
Bu məktəblər sizi iti qələm sahibi kimi 
püxtələşdirib. AMEA-nın prezidenti, 
akademik İsa Həbibbəyli bir məqaləsin-
də sizi müstəqillik dövründə Azərbaycan 
satirik nəsrinin görkəmli yaradıcısı və 
təmsilçisi kimi xarakterizə edərək yazıb: 
“Yığcamlıq, hazırcavablıq, konkret hədəf 
seçmək, sərrastlıq yazıçının satirik nəsri-
nin ana xətləridir. Xeyrəddin Qoca Azər-
baycan ədəbiyyatında Əbdürrəhim bəy 
Haqverdiyevdən sonra müasir həyatın 
“maral”larının bədii obrazını yaratmağa 
müvə൵əq olub. Onun yaratdığı personaj-
lar Molla Nəsrəddinin marallarının da-
vamçıları, xələÀəridir. Bütövlükdə, Xey-
rəddin Qocanın çoxcəhətli yaradıcılığı 
yeniləşməyə, mənəvi kamilliyə, əqidə bü-
tövlüyünə, sabit ictimai mövqeyə xidmətə 

ünvanlanıb”. Klassik satira ustalarımızın 
ədəbi tərzi ilə doğmalığınız bütün ciddiy-
yəti ilə etiraf olunur. 

– Bəlkə də bir az qabardılır. Mən tərif 
sevən deyiləm, amma, görünür, xoş sözlər 
hamının xoşuna gəlir. Möhtərəm İsa müəl-
lim elmi üslubda çox gözəl məqalə yazıb, 
əsərlərimə yüksək qiymət verib. Ondan qa-
baq Pənah Xəlilov da yazıb, elə sizin qəzet-
də 3 məqaləsi çıxıb, kitablarda da var. Bi-
lirsiniz, yuxarıda adı çəkilən klassiklər çox 
böyük insanlar  olublar. Biz onların yalnız 
şagirdləri, çağlar sənət bulaqlarından su içən 
adamlar ola bilərik. 

– Siz həmişə düzü düz, əyrini əyri ya-
zan müəllifsiniz. Bu adda radio-pyesiniz 
də var. Yumora, satirik yönümə meyillilik 
xarakterinizdə də hiss olunur...

 – Bu, 1-cisi, o dediyiniz dahilərdən 
gəlmə irsdir, onları  çox oxumuşam. 2-cisi 
isə, həyatdan gələn nəsnədir. Həyatda, hamı 
kimi, məni də qane etməyən nələrsə olub. 
Nə isə çatmır, nə isə nöqsanlıdır, elə olma-
malıdır və s. Ta uşaqlıqdan bütün bunları 
görə-görə gəlmişəm. Odur ki, çox demişəm, 
ziyalı gərək bu nöqsanlara biganə qalma-
ya, göz yummaya. Mən millətimizi həmişə 
gözəl görmək istəmişəm, çünki hər cür 
şərəfə, yüksəlişə layiqdir və elədir də. Buna 
görə mən yarım əsrdən artıqdır ki, çatışmaz-
lıqlardan yazıram ki, aradan qaldırılsın. 

Bir şeyə sevinirəm ki, mənim yazdıq-
larıma hələ heç kim etiraz etməyib. Qəri-
bədir, axı, tənqid yazıram. Düzdür, mənim 
satiram öldürücü deyil, çalışıram ki, in-
sanları alçaltmayım, kimisə təhqir etmə-
yim. İnsana insan kimi baxmaq lazımdır. 
Məqsədim hər kəsi düz yola gətirməkdir, 
kimisə aşağılamaq deyil. Satiramda səmimi 
olmağa çalışıram. Bunu böyük  alimlərimiz 
də belə dəyərləndiriblər və  məndə özümə 
inam yaradıblar.

– Hər zaman sizin imzanız oxucu-
larda maraq yaradıb. Xeyrəddin Qoca 
imzasını görən hər kəs maraqlanır ki, 
görüm, bu dəfə nə yazıb. Çünki siz ic-
timai həyatda, siyasətdə də passiv ol-
mamısınız. Oxucular üçün xatırladaq 
ki, Yeni Azərbaycan 3artiyasının ya-
radılmasında iştirak etmisiniz, məşhur 
“91-lər”dənsiniz. “Vətənə xidmətə görə” 
və “Şöhrət” ordenləri ilə təltif edilmisi-
niz. 3rezidentin fərdi təqaüdçüsüsünüz. 
Milli Məclisin I çağırış deputatı, Türkiyə 
Cümhuriyyətinin İstanbul şəhərində 
Azərbaycan Respublikasının Baş konsu-
lu olmusunuz. Eyni zamanda, qələmi bir 
gün də yerə qoymamısınız. Maraqlıdır, 
İstanbulun mədəni-ədəbi mühiti ilə  ün-
siyyətiniz necə olub"

– dox güclü. Demək olar ki, hər gün bir-
likdə olmuşuq, televiziyalarda çıxışlar etmi-
şik, ədəbi toplantılara qatılmışıq. Başda hör-
mətli Anar müəllim olmaqla, yazıçılarımız 
da tez-tez gəlirdilər. Birlikdə həmkarları-
mızla, qələmdaşlarımızla  görüşlərimiz olub, 
Nazim Hikmətin evinə getmişik. Amma, 
deyim ki, bizdə olan bu mədəni-ədəbi aləm 
təmtərağı orada elə də yüksək deyil. Əlbət-
tə, danılmazdır ki, qardaş Türkiyənin çox 
böyük sənətçiləri – musiqiçiləri, ədibləri, 
rəssamları var, amma, sanki, bizim xalqımız  
mədəniyyət xadimləri ilə bağlı təntənələrə 
daha çox həvəslidir. 

Ədalət naminə bunu da deyim ki, Tür-
kiyədə mütaliə mədəniyyəti, vərdişi bi-
zimkindən yüksəkdir. dox oxuyurlar – ge-
cə-gündüz oxuyurlar, metroda da, avtobusda 
da hey oxuyurlar, kitablardan yetərli qədər 
mənəvi qida alırlar, maariflənirlər, bilgilə-
nirlər, dünyagörüşlərini zənginləşdirirlər.  

– Eyni zamanda, etiraf edək ki, 
müstəqillik dövrümüzdə, xüsusilə də son 
illər TDT, TÜRKSOY kimi mötəbər qu-
rumların xəttilə daha çox qaynayıb-qa-
rışırıq, tanıtım və ünsiyyət dinamikası 
daha da artıb. Ünlü qələm sahiblərinin 
kitablarının nəşr mübadilələri, təqdimat 
mərasimləri daha da intensivləşib və bu 
mədəni-ədəbi inteqrasiya da fərəh doğu-
rur. Əvvəllər Nazim Hikmət, Əziz Nesin, 
Rəşad Nuri Güntəkin və daha bir neçə 
nəfər türk söz adamını tanıyırdıq. Müa-
sirlərimiz haqqında isə bir növ bilgisiz 
olmuşuq. Sizin də çalışmalarınız sayəsin-
də artıq əlaqə körpülərimiz xeyli genişlə-
nib...    

– Doğrudur. Əziz Nesinin adı çəkil-
mişkən, xatırlayıram ki, mən onun evində  
olmuşam. Əziz Nesin 80 il yaşayıb və 80 
kitabı çıxıb. Mən həmin kitabların 32-ni 
onun evindən almışam. Əziz Nesin Vəqfi, 
yəni fondu var. Ora ianələr verilirdi, yazıçı-
nın kitablarının qonorarları da ora gəlirdi və 
böyük yazıçı kasıb uşaqlarını götürüb öz he-
sabına oxudub. Onlara ali təhsil verib, hətta 
bəzilərini evləndirib. Sonra deyib ki, gedib 
sərbəst yaşaya bilərsiniz. Minlərlə uşağa 
belə kömək edib, elə azman yazıçılığı ilə bə-
rabər, böyüklüyünün bir səbəbi də bu olub. 
Millətinin sabahı üçün çalışıb. Xoşbəxtəm 
ki, Əziz Nesinin bir sıra əsərlərini dilimizə 
mən uyğunlaşdırmışam. 

– Sizin təxəllüsünüz “Qoca”dır, gənc 
vaxtlarınızdan bu təqdimatı, bu xitabı 
eşitmisiniz. Amma bu gün 75 yaşınız olsa 
da, sizə qoca deməzdik. Bəzən rəhmətlik 
Fikrət Qoca ilə qohum olduğunuzu  da 
söyləyirlər...   

– Hər ikimiz Ağdaşdan olsaq da, əsil-nə-
silə görə yox, soyadımıza, qaralığımıza, 
məfkurə, əqidə eyniliyimizə görə qohu-
muq. dox sevdiyim şairlərdəndir Fikrət 
Qoca. Məndən 15 yaş böyük olan mənəvi 
qardaşım kimi daim xətrini əziz tutmuşam. 
Təxəllüsün halallığını da almışam ondan. 
Bir dəfə dedim ki, Fikrət müəllim, görün, 
“Rza” təxəllüslü nə qədər yazarımız var: 
Rəsul Rza, Xəlil Rza (və qardaşı Məhəm-
məd Rza Xəlilbəyli), Şəmşad Rza... Amma 
Qoca təxəllüsünü daşıyan tək sizsiniz. Ol-
maz ki, mən də soyadımdan “yev”i silim və 
Xeyrəddin Qoca olum" Dedi, lap yaxşı, ol. 
Yəni qəti qısqanmadı. Onun oğlu, rəhmətlik 
Yalçın da bu təxəllüslə şeirlər yazırdı.   

–  Qeyd etdiyimiz kimi, milli mətbu-
atımızın 150, sizinsə 75 illiyinizdir. Sizə 
bundan sonra da elə indiki kimi sağlam 
ömür, sənət uğurları diləyirik� Xalq şairi 
Zəlimxan Yaqub demişkən: 

Başa qar yağsa da, bel bükülməyə,
Belə qocalasan qocalanda da�

– Minnətdaram, sağ olun�
– Sonda 150 yaşlı mətbuatımızın indi-

ki nəslinə, gənclərə bir ustad kimi nə arzu 
edərdiniz"

– Qoy, dilin bütün incəliklərini öyrən-
sinlər. Oçerk, felyeton yazmağa cəhd eləsin-
lər. İndi çoxlu saytlar var, publisistik janrlar 
tamam yaddan çıxıb. Yadıma gəlir, mən si-
zin bu qəzetə, “Bakı” qəzetinə çoxlu felye-
tonlar yazmışam. Bir də, jurnalistin orfoqra-
fik səhvləri olmamalıdır, hər sözün üstündə 
əsməlidir. Taftologiyaya yol verməməlidir. 
Məsələn, “məşhur xalq artisti” yazırlar, 
amma düşünmürlər ki, burada “məşhur” 
sözü artıqdır, “xalq” sözü elə onu ehtiva 
edir də. Dili bilmək, qorumaq, ilk növbədə, 
jurnalistlərin borcudur. Ədəbi dilə vaqif ol-
maq   lazımdır. Danışıq dilində, şablon for-
mada yazıb cəmiyyətə məqalə təqdim etmək 
mətbuat nümayəndəsi üçün qüsurdur. Qoy, 
gənc jurnalistlərimiz zəhmətdən qorxmasın-
lar, daim öz üzərlərində çalışsınlar, klassik-
ləri tanısınlar. Bir vaxt mən bu redaksiyada 
təcrübədə olmuşam, ustadlardan çox şey 
öyrənmişəm. Gənclərimizə də öyrənmək 
şövqü arzulayıram.   

– Maraqlı müsahibəyə görə çox sağ 
olun.     

Əli NƏ&Ə);ANL,  

Xeyrəddin Qoca – 75

MEDİA-nın saxta məlumatlarla bağlı açıqlaması
Azərbaycan Respublikası Medianın İnkişafı Agentliyi bir sıra sosial şəbəkə 

hesablarında ölkə 3rezidentinin “deep-fake” texnologiyalarından istifadə 
edilərək hazırlanmış saxta videomüraciətinin yerləşdirilməsi, Xarici İşlər 
Nazirliyi adından “Azərbaycan Hava Yollarına” məxsus sərnişin təyyarəsinin 
Aktauda qəzaya uğraması ilə əlaqədar həqiqəti əks etdirməyən, feyk məlumat 
yayılması ilə bağlı açıqlamasında deyilir:

“Qəti şəkildə bildirmək istəyirik ki, 
heç bir reallığı əks etdirməyən bu saxta 
məlumatlar mərkəzləşdirilmiş qaydada 
Azərbaycanın informasiya mühitinə mü-
daxilə xarakteri daşıyan dezinformasiya 
kampaniyasının tərkib hissəsidir. Cəmiy-
yəti yalnız rəsmi mənbələrin verdiyi mə-
lumatlara inanmağa çağıraraq xatırladırıq 
ki, Azərbaycan Respublikası Prezidentinin 
rəsmi saytı və sosial media hesabları daim 

aktivdir və dövlət başçısının fəaliyyətini 
operativ formada işıqlandırmaqdadır. Eyni 
zamanda, dövlətin rəsmi mövqeyini ifadə 
edən müvafiq məlumatları Azərbaycan 
Respublikasının Xarici İşlər Nazirliyinin 
rəsmi saytından və sosial media hesabla-
rından əldə edə bilərsiniz”.

MEDİA sonda Azərbaycan vətəndaşla-
rını, jurnalistləri, ictimai fəalları bir daha 
bu kimi hallara qarşı hər zaman prinsipial 

mövqe nümayiş etdirməyə, saxta və yalan 
məlumat əsaslı kampaniyaların vüsət aldı-
ğı bir şəraitdə sayıq olmağa səsləyir.

;Q

Rusiya səfiri XİN-ə dəvət olunub
Rusiya Federasiyasının Azərbaycan Respublikasındakı fövqəladə və 

səlahiyyətli səfiri Mixail Yevdokimov Xarici İşlər Nazirliyinə dəvət olunub.
Bu barədə XİN məlumat yayıb. 

Bildirilib ki, görüş zamanı Rusiya mət-
buatında, eləcə də Rusiyanın bəzi rəsmi 
dairələri tərəfindən dezinformasiya xarak-
terli və ölkəmizi hədəf alan yazıların dərc 
olunması və reportajların yayımlanmasının 
anlaşılmazlıq yaratdığı, bunun Azərbay-
can Respublikası və Rusiya Federasiyası 

arasında Müttəfiqlik qarşılıqlı fəaliyyəti 
haqqında Bəyannamənin məzmun və ruhu-
na zidd olduğu diqqətə çatdırılıb.

“Azərbaycan Hava Yollarına” məxsus 
təyyarənin faciəvi şəkildə qəzaya uğraması 
ilə bağlı ilkin təhqiqatın nəticələrinin mə-
lum olduğu, istintaqın yekunlaşdırılması 
üçün iş aparıldığı, qəza ilə bağlı Rusiya 
tərəfindən gözləntilərimizin açıq şəkildə 
bəyan edildiyi xatırlanıb.

Yerli mətbu orqanında “Rus evi” ilə 
bağlı məlumata gəldikdə, bunun rəsmi 
mövqe olmadığı, belə təşkilatların ölkə-
mizin ərazisində fəaliyyətinin qarşılılıq 
prinsipinə əsaslandığı və qanunvericiliyin 
tələblərinə uyğun aparılmasının vacib ol-
duğu bildirilib.

;Q

Azərbaycan Respublikasının Prezidenti yanında Dövlət İdarəçilik Akademiyasının 
rektorluğu, professor-müəllim heyəti və Həmkarlar İttifaqı Komitəsi  təsərrüfat işləri 
üzrə prorektor Mübariz Şərifova qaynı 

ASİF  SÜLEYMANOVUN

vəfatından kədərləndiklərini bildirir və dərin hüznlə başsağlığı verirlər.

Şirvan şəhərindən İlqar Abbasov Hüseyn Mövsümova və Aqiyə Naxçıvanlıya əzizləri 

MAHİR NAXÇIVANSKİNİN

vəfatından kədərləndiyini bildirir və dərin hüznlə başsağlığı verir.

Şirvan şəhərindən İlqar Abbasov Hicran Şərifova əzizi 

ELDAR ŞƏRİFOVUN

vəfatından kədərləndiyini bildirir və dərin hüznlə başsağlığı verir.

ALLAH RƏHMƏT ELƏSİN

İdman

Yenə də yağmursuz və dumanlı...
Ekologiya və Təbii Sərvətlər Nazirliyi Milli Hidrometeorologiya Xidmətinin verdiyi məlumata əsasən, yanvarın 29-

da Bakıda və  Abşeron yarımadasında havanın  dəyişkən buludlu olacağı, arabir tutulacağı, əsasən yağmursuz keçəcəyi 
gözlənilir. 

Mülayim cənub-şərq küləyi əsəcək. Gecə 3-6°, gündüz 8-13° 
isti olacaq. Atmosfer təzyiqi normadan yüksək 771 mm civə sütu-
nu, nisbi rütubət 70-80  faiz  olacaq.  

Azərbaycanın rayonlarında əsasən yağmursuz keçəcək. Bəzi 
yerlərdə arabir duman olacaq. Şərq küləyi əsəcək. Havanın tem-

peraturu gecə 2° şaxtadan 3°-dək isti, gündüz 7-12° isti, dağlarda 
gecə 7-12° şaxta, gündüz 3° şaxtadan 2°-dək isti olacaq. 

Q.QASIMOV 
XQ    

“Bakı Beynəlxalq Dəniz Ticarət 
Limanı” Qapalı Səhmdar Cəmiyyəti

təcili və təxirəsalınmaz tibbi yardım məntəqəsində 
həftənin 7 günü, 24 saat ərzində fasiləsiz və operativ 

ilkin tibbi yardım və ambulans xidmətlərinin 
göstərilməsinə və işçilərin icbari tibbi müayinələrinin 
keçirilməsi üçün xidmətlərin satın alınması məqsədilə

MÜSABİQƏ ELAN EDİR
Müsabiqədə iştirak etmək istəyən şəxslər www.portofbaku.com səhifə-

sinə daxil olmaqla elanlar bölməsindən əlavə sənədləri və ətraflı məlumatı 
əldə edə bilərlər. Zərflərin təqdim edilməsi üçün son tarix 25 fevral 2025-ci 
il saat 17.00-dəkdir. Göstərilən vaxtdan gec təqdim olunan zərflər açılmadan 
geri qaytarılacaqdır. 

Əlaqə telefonu – (+994 12) 599-00-03 (daxili 3704).
Ünvan – AZ1010, Bakı şəhəri, Nəsimi rayonu, Ü.Hacıbəyov küçəsi 140.

Heydər Əliyev Kubokunun 
“Şahdağ” qalibləri 

“Şahdağ” Turizm Mərkəzinin və Azərbaycan 
Qış İdman Növləri Federasiyasının birgə 
təşkilatçılığı ilə müxtəlif yaş kateqoriyalarında 
uşaqlar və böyüklər arasında snoubord üzrə 
keçirilən Heydər Əliyev Kubokunun qalibləri 
müəyyənləşib. 

Yekun nəticələrə görə, uşaqlar arasında Kamal Bəşirli 
(9-12 yaş, oğlanlar) qalib adını qazanıb. 13-17 yaş qızlar 
arasında Alisa Qarifova, oğlanlarda isə Daniel Omelyanyuk 
ilk pillədə qərarlaşıblar. Qadınlar arasında Nuran Musayeva 
(18-22 yaş), Yevgeniya Cavadova (23-45 yaş), İrina Qarifo-
va (46-56 yaş) 1-ci yeri tutublar. Veteran snoubordçular ara-
sında isə Azad Kəlbiyev qalib olub. 

Heydər Əliyev Kuboku fevralın 1-2-də müxtəlif yaş ka-
teqoriyalarında olan uşaqlar və böyüklər arasında xizək yarı-
şı üzrə davam etdiriləcək. 

Qılıncoynadanımızın 
Estoniya bürüncü

Qılıncoynatmanın şpaqa növü üzrə Azərbaycan 
millisinin üzvü Vahab Fətullayev Estoniyanın 
Tartu şəhərində keçirilən “Baltic Cup” turnirində 
bürünc medal qazanıb.

20 yaşadək kişi şpaqaçıların şəxsi yarışında mübarizəyə 
1/16 finaldan başlayan idmançı bu mərhələdə latviyalı həm-
karı Aleksejs Malinovskisi 15-12 hesabı ilə məğlub edib. Va-
habın 1/8 finalda da rəqibi Latviya şpaqaçısı olub. O, bu dəfə 
Nikita Aniskoya 15-6 hesabı ilə qalib gəlib. Təmsilçimiz 
yarımfinala yüksəlmək uğrunda keçirilən qarşılaşmada eston 
Nikita Doronini 15-14 hesabı ilə üstələyib. Bürünc medalı 
təmin edən Vahab Fətullayev finalın bir addımlığında Estoni-
ya şpaqaçısı Marek Puhma 13-14 hesabı ilə uduzub. 

L.QURBANOVA   
XQ

Qozun faydası və qaydası
Qozda A, E və B vitaminləri, həm-

çinin dəmir, sink, mis və maqnezium 
kimi minerallar mövcuddur. Günün 
istənilən vaxtı yeyilən qoz orqanizm 
üçün güc mənbəyidir. Amma, acqarı-
na qoz yeməyin faydaları daha çoxdur.

1. Enerji verir: Qozda olan sağlam vita-
minlər və minerallar bədənimizi gün ərzində 
ehtiyac duyduğu qidalarla təmin edir. Buna 
görə də səhər acqarına 3 qoz yemək gün ər-
zində yorğunluğu aradan qaldırır.

2. Həzmi tənzimləyir: Qoz çox yüksək 

lif tərkibli qidadır. Bu, bağırsaqlarda hərəkət-
liliyi artıraraq həzmi tənzimləməyə kömək 
edir. Xüsusilə, qəbizliyin qarşısını alan qoz 
mədə turşusunu da tarazlayır.

3. Sinir sistemini yaxşılaşdırır: Qozun 
tərkibindəki maqnezium sinir sistemini tən-
zimləməyə kömək edir. Beyin funksiyaları-
nın yaxşılaşmasına töhfə verən qoz sümük 
sağlamlığını da dəstəkləyir. Bir sözlə, qozun 
orqanizmin inkişafında çox böyük və əvəz-
edilməz rolu var.

Z.HÜSEYNLİ  
XQ

SAĞLAMLIQ

Dünya futbolunun “Qızıl fit”li hakimi
XX əsr Azərbaycanının isə ən məşhurlarından biri

Bu gün görkəmli şəxsiyyət, Beynəlxalq Futbol Federasiyası (FİFA) hakimlər korpusunun 
Azərbaycanda ilk səlahiyyətli nümayəndəsi, bu ali təşkilatın “Qızıl fiti”nin sahibi, 2 Dünya 
çempionatının final mərhələsi oyunlarının hakimi Tofiq Bəhram oğlu Bəhramovun anadan 
olmasının 100-cü ili tamam olur. Ölkəmizin tarixində XX əsrin ən məşhur simalarından biri kimi 
yaşayan bu unudulmaz insan, əsl futbol adamı sevib-seçdiyi yolda illər boyu milyonlarla azarkeşin 
diqqət mərkəzində olmuş, onların alqış və rəğbətini qazanmışdır. 

Bütün həyatı futbolla sıx bağlı olmuş T.Bəhra-
mov prinsipial, qətiyyətli və obyektiv hakim kimi 
təkcə Azərbaycanda, Sovet İttifaqında deyil, dünyada 
yüksək nüfuz sahibi idi. Məhz inamlı hakimliyi sayə-
sində SSRİ çempionatının güclülər dəstəsində 146 
oyuna baş hakim kimi təyinat almış, 13 dəfə ölkənin 
ən yaxşı 10 hakiminin siyahısına daxil edilmişdi. 

Ötən əsrin altmışıncı illərinin ortalarından bey-
nəlxalq dərəcəli hakim adı daşımış həmyerlimizin 
FİFA və UEFA-nın bayrağı altında keçirilən ən bö-
yük yarışlara, o cümlədən, iki dünya çempionatının 
final mərhələsinin görüşlərinə, qitə miqyaslı oyunla-
ra dəvət olunması onun yüksək səviyyəli hakimliyini 
sübut edirdi. 

T.Bəhramovun hakimlik fəaliyyətinin zirvəsi, 
çoxlarınızın da yaxşı bildiyiniz kimi, 1966-cı ildə 
İngiltərədə və bundan dörd il sonra Meksikada ke-
çirilmiş mundiallar olmuşdur. Londonun “Uembli” 
stadionunun tribunalarından 100 minə qədər tama-
şaçının izlədiyi İngiltərə – Almaniya final matçında 
(4:2) ingilislərin vurduğu üçüncü qolla bağlı yan xətt 
hakimimizin çıxardığı və aləmə səs salan qərarı ara-
dan 60 ilə yaxın vaxt keçməsinə baxmayaraq, bu gün 
də müzakirə olunan və hakimin mübahisəli epizodda 
düzgün qərarı kimi yadda qalıb. Həmin çempionat-
dan sonra Bəhramovun FİFA-nın “Qızıl fiti”nə layiq 
görülməsi onun hakimliyinə və ani halda çıxardığı 
qərara verilən layiqli mükafat idi.

Azərbaycanda ilk beynəlxalq dərəcəli futbol ha-
kimi “Mexico – 70”də isə üç oyunda iş başında ol-
muş, o cümlədən, finala bərabər Braziliya – Uruq-
vay yarımfinal görüşündə (3:1) ispan baş hakimin 
köməkçisi funksiyasını yerinə yetirmiş və göstərilən 
etimadı doğrultmuşdur. 

Demək olar, uzun illər ərzində futbolla yaşamış, 
həm oynamış, həm də məsul vəzifələrdə çalışmış 
– uşaqların “Sevinc” futbol klubunun prezidenti, 
bir çox il ərzində Azərbaycan Pedaqoji Rus Dili və 
Ədəbiyyatı İnstitutunda bədən tərbiyəsi və idman 
kafedrasına rəhbərlik etmiş, AFFA-nın baş katibi 
kimi fəaliyyət göstərmiş Əməkdar bədən tərbiyəsi 
və idman xadimi Tofiq Bəhramov Azərbaycan fut-
boluna öz layiqli töhfələrini vermişdir. Onun futbola 
dair bir neçə kitabı da respublikamızda bu oyunun 
təbliğinə və daha geniş yayılmasına xidmət etmiş-
dir.

Futbolda səmərəli fəaliyyətinə görə Azərbayca-
nın ən əzəmətli idman qurğularından biri – 1951-ci 
ildən idman həvəskarlarımızın sevimli istirahət ye-
rinə çevrilən 74 yaşlı Respublika stadionu 1990-cı 
illərin ikinci yarısından T.Bəhramovun adını daşı-
yır. Arenanın önündə onun heykəlinin ucaldılması 
da böyük hörmətinin təzahürüdür.

Qışda – 1925-ci il yanvarın 29-da həyata göz 
açıb, erkən baharda – 1993-cü il martın 26-da 68 ya-
şında onunla vidalaşmış bu sadə və təvazökar insan 
öz işinin əsl ustası idi. Onun dünya futbol tarixində 
adı stadiona verilmiş ilk hakim olması ilə hər bir 
həmvətəni qürur duya bilər. 

Azərbaycan idmanının haqlı olaraq fəxr etdiyi 
ölkəmizdə FİFA-nın ilk beynəlxalq dərəcəli hakimi 
T.Bəhramov  anadan olmasının 100 illiyi münasi-
bətilə qələmə aldığımız bu yazının məğzini təşkil 
edən qətiyyətli, obyektiv və vicdanlı hakim kimi 
futbol dünyasında yaxşı iz buraxmışdır. Bu nəcib 
keyfiyyətlər meydanda onun təmkinli, soyuqqanlı 
və dəqiq hakimliyində mühüm rol oynamışdır. 

Bu gün diqqətinizə çatdırdığımız foto da Tofiq 
Bəhram oğlunun həmişə oyunları qətiyyətlə, heç 
kimə güzəştə getmədən, qaydalara tam uyğun şəkildə 

idarə etdiyinin əyani təsdiqidir. Budur, o, 1967-ci il 
SSRİ çempionatında Moskva “Dinamo”sunun qapı-
sına tərəf cərimə zərbəsi təyin etmişdir və rəqib ko-
manda zərbəni yerinə yetirməzdən əvvəl paytaxt fut-
bolçularından məsafəyə ciddi əməl etməyi tələb edir.

Futbol ictimaiyyətimiz də, öz növbəsində, hə-
mişə məşhur həmvətənimizi hörmət və ehtiramla 
yad edir.

Oqtay BAYRAMOV, 
Əməkdar jurnalist

Tofiq Bəhramov – 100

Türk dövlətlərinin 
universiteti də yaradılır
Özbəkistanın  paytaxtında yeni təhsil  ocağı – Türk Dövlətləri 

Beynəlxalq Universiteti  yaradılır. Bu ali müəssisədə loqistika, İT və  
proqramlaşdırma,  mühəndislik,  tikinti,  səhiyyə,  kənd təsərrüfatı,  
qida sənayesi, iqtisadiyyat və s. ixtisaslar üzrə mütəxəssislər 
hazırlanacaq.

Universitetdə  tədris  prosesi 
təhsil sahəsində  beynəlxalq  sə-
viyyədə  tanınmış  təşkilatların  
reytinqində “top-1000”-ə daxil 
olan ali təhsil müəssisələrinin 
tədris proqramları əsasında təşkil 
olunacaq.  

Türk Dövlətləri Beynəlxalq 
Universitetinin fəaliyyətinin  təş-
kili və əlaqələndirilməsi üçün 
yeni təhsil ocağının artıq idarəet-
mə  şurası  yaradılıb.

Kəmalə ABDİNOVA 
XQ




